
Útdráttur	  

Markmið	  rannsóknarinnar	  er	  að	  kanna	  áhrif	  óreglulegs	  vinnutíma	  á	  jafnvægið	  milli	  vinnu	  

og	  fjölskyldulífs.	  Rannsókn	  þessari	  er	  ætlað	  að	  leiða	  í	  ljós	  hvort	  að	  munur	  sé	  á	  upplifun	  

starfsfólks	  á	  togstreitu	  milli	  vinnu	  og	  fjölskyldulífs	  eftir	  því	  hvort	  það	  stundar	  reglulegan	  

eða	  óreglulegan	  vinnutíma.	  Áhrif	   óreglulegs	   vinnutíma,	   líkt	  og	   vaktavinna,	   á	  jafnvægið	  

milli	  vinnu	  og	  fjölskyldulífs	  hafa	  verið	  mikið	  rannsökuð	  og	  sýna	  niðurstöður	  oft	  neikvæð	  

áhrif	  óreglulegs	   vinnutíma	   (Albertsen,	  Rafnsdóttir,	  Grimsmo,	  Tómasson	  og	  Kauppinen,	  

2008;	  Fenwick	  og	  Tausig,	  2001;	  Jansen,	  Kant,	  Nijhuis,	  Swaen	  og	  Kristensen,	  2004).	  Það	  

er	   ekki	   einungis	   vinnutími	   sem	   hefur	   áhrif	   á	   samspil	   vinnu	   og	   fjölskyldulífs,	   það	   eru	  

fjölmargir	  þættir	   sem	  hafa	  áhrif	   á	  þetta	   flókna	   samspil.	  Hér	   verða	  áhrif	   sveigjanleika	   í	  

starfi,	  kyns	  og	  aldur	  barna	  á	  togstreitu	  milli	  vinnu	  og	  fjölskyldulífs	  könnuð.	  

Notast	  var	  við	  megindlega	  aðferðafræði	  við	  gerð	  þessara	  rannsóknar.	  Spurningalisti	  var	  

sendur	  með	  tölvupósti	  til	  starfsfólks	  tveggja	  fyrirtækja.	  Alls	  höfðu	  960	  manns	  möguleika	  

á	  að	  svara	  könnuninni.	  Heildar	  svarhlutfallið	  var	  26,6%	  en	  af	  255	  þátttakendum	  luku	  246	  

við	  könnunina.	  

Helstu	  niðurstöður	   rannsóknarinnar	   eru	  eftirfarandi.	  Á	  bilinu	  32%	   til	   39%	  þátttakenda	  

upplifa	   togstreitu	  milli	   vinnu	   og	   fjölskyldulífs.	   Ekki	   var	  marktækur	  munur	   á	   þeim	   sem	  

stunda	   vaktavinnu	   og	   þeim	   sem	   stunda	   dagvinnu,	   þó	   virtust	   konur	   sem	   stunda	  

vaktavinnu	  upplifa	  oftar	  togstreitu	  en	  þær	  sem	  stunda	  dagvinnu	  en	  munurinn	  var	  ekki	  

marktækur.	  Marktækur	  munur	   fannst	   þó	   á	  milli	   þeirra	   sem	   stunda	   átta	   klukkustunda	  

vaktir	   og	   þeirra	   sem	   stunda	   lengri	   vaktir	   eða	   dagvinnu	   þar	   sem	  þeir	   sem	   stunda	   átta	  

klukkustunda	  vaktir	  upplifa	  meiri	  togstreitu	  milli	  vinnu	  og	  fjölskyldulífs.	  Ekkert	  samband	  

mældist	  milli	   sveigjanleika	   í	   starfi	   og	   togstreitu	  milli	   vinnu	  og	   fjölskyldulífs	  og	  ekki	   var	  

marktækur	  munur	   á	   upplifun	   kynjanna	   á	   togstreitu	  milli	   vinnu	   og	   fjölskyldulífs.	   Aldur	  

barna	   virtist	   þó	   hafa	  mikil	   áhrif	   en	   þeir	   sem	   eiga	   yngsta	   barn	   á	   leikskólaaldri	   upplifa	  

marktækt	  meiri	  togstreitu	  milli	  vinnu	  og	  fjölskyldulífs	  en	  aðrir.	  

Abstract	  

The	  main	  purpose	  of	  this	  research	  is	  to	  examine	  the	  relationship	  between	  irregular	  work	  

hours	  and	  work-‐family	  balance.	  This	  research	  will	  examine	  the	  difference	  in	  work-‐family	  

conflict	   that	  may	  exist	   between	   those	  who	  work	   irregular	  hours	   and	   those	  who	  work	  

regular	  hours.	  Research	  has	  shown	  that	   irregular	  work	  hours	  can	  have	  negative	  effect	  

on	   work-‐family	   balance	   (Albertsen,	   Rafnsdóttir,	   Grimsmo,	   Tómasson	   and	   Kauppinen,	  

2008;	   Fenwick	   and	   Tausig,	   2001;	   Jansen,	   Kant,	   Nijhuis,	   Swaen	   and	   Kristensen,	   2004).	  

Although	   work	   hours	   have	   considerable	   effect	   on	   the	   work-‐family	   balance	   it	   is	  

important	   to	   include	   other	   factors.	   In	   this	   research	   the	   effects	   of	   factors	   like	   work	  

flexibility,	  gender	  and	  age	  of	  children	  will	  be	  explored.	  	  

A	   quantitative	   research	   method	   was	   used	   in	   this	   research	   in	   which	   two	   companies	  

participated.	  A	  questionnaire	  was	  sent	  by	  e-‐mail	  to	  all	  employees	  of	  the	  two	  companies,	  

a	   total	   of	   960	   employees.	   Out	   of	   960	   employees	   255	   answered	   which	   accounts	   for	  

26,6%	  response	  rate	  and	  246	  employees	  completed	  the	  questionnaire.	  

The	  main	  results	  of	  this	  research	  are	  as	  follows.	  About	  32%	  to	  39%	  of	  participants	  in	  this	  

research	  experience	  difficulties	  with	  work-‐family	  balance	  or	  work-‐family	  conflict.	  There	  

was	  not	  a	  significant	  difference	  between	  those	  who	  work	  irregular	  hours	  and	  those	  who	  

work	   regular	  hours,	   though	  women	  who	  work	   irregular	  hours	  did	   seem	  to	  experience	  

more	  work-‐family	  conflict	  than	  women	  who	  work	  regular	  hours	  but	  the	  difference	  was	  

not	  significant.	  There	  was	  a	  significant	  difference	  between	  those	  who	  work	  eight-‐hour	  

shifts	  and	   those	  who	  work	   longer	  shifts	  or	  work	  daytime.	  Those	  who	  work	  eight-‐hour	  

shifts	   experience	   more	   work-‐family	   conflict	   than	   others.	   No	   relationship	   was	   found	  

between	   work	   flexibility	   and	   work-‐family	   conflict	   and	   the	   difference	   in	   work-‐family	  

conflict	   between	   genders	   was	   not	   significant.	   Age	   of	   children	   seemed	   to	   have	  

considerable	  effect	  on	  work-‐family	  balance.	  Those	  who	  have	  their	  youngest	  child	  at	  the	  

age	  of	  0-‐5	  years	  old	  experience	  significantly	  more	  work-‐family	  conflict	  than	  others.	  

1 Inngangur	  

Við	   höfum	   mörgum	   hlutverkum	   að	   gegna	   í	   lífinu	   og	   eru	   þau	   sem	   við	   gegnum	   í	  

vinnunni	  og	  í	  fjölskyldulífinu	  oft	  þau	  stærstu	  og	  mikilvægustu.	  Hlutverk	  okkar	  geta	  þó	  

verið	  ólík	  hvert	  öðru	  og	  getur	  það	  myndað	  togstreitu.	  Samspil	  vinnu	  og	  fjölskyldulífs	  

hefur	  verið	  mikið	  rannsakað	  og	  hefur	  það	  sýnt	  sig	  að	  vinnutími	  hefur	  talsverð	  áhrif	  á	  

samspilið	  og	  þá	  togstreitu	  sem	  getur	  myndast.	  Í	  hröðu	  og	  síbreytilegu	  samfélagi	  sem	  

er	   “opið	   allan	   sólarhringinn”	   hafa	   kröfur	   um	   margbreytilegan	   og	   sveigjanlegan	  

vinnutíma	   aukist.	   Með	   aukinni	   atvinnuþátttöku	   kvenna	   og	   auknum	   fjölbreytileika	  

vinnutímans	   hefur	   áhugi	   fræðimanna	   aukist	   á	   áhrifum	   vinnutíma	   á	   jafnvægið	  milli	  

vinnu	  og	   fjölskyldu.	  Áhrif	  óreglulegs	  vinnutíma,	   líkt	  og	  vaktavinna,	  á	   jafnvægið	  milli	  

vinnu	  og	   fjölskyldulífs	   hafa	   verið	  mikið	   rannsökuð	  erlendis	  og	   sýna	  niðurstöður	  oft	  

neikvæð	  áhrif	  óreglulegs	  vinnutíma	  (Albertsen,	  Rafnsdóttir,	  Grimsmo,	  Tómasson	  og	  

Kauppinen,	   2008;	   Fenwick	   og	   Tausig,	   2001;	   Jansen,	   Kant,	   Nijhuis,	   Swaen	   og	  

Kristensen,	   2004).	  Með	   sérstaka	   vinnumenningu	   Íslands	   í	   huga,	   sem	   einkennist	   af	  

löngum	   vinnudegi	   og	   mikilli	   atvinnuþátttöku	   kvenna,	   er	   áhugavert	   að	   sjá	   hvernig	  

vaktavinna	  hefur	  áhrif	  á	  togstreitu	  milli	  vinnu	  og	  fjölskyldulífs	  hér	  á	  Íslandi.	  

Þegar	  rannsakandi	  byrjaði	  að	  leita	  að	  efni	  fyrir	  þessa	  meistararitgerð	  var	  markmiðið	  

að	  reyna	  að	  tengja	  við	  fyrra	  nám	  sem	  var	  félagsráðgjöf.	  Þá	  kom	  þessi	  hugmynd	  upp	  

um	   sambandið	   milli	   fjölskyldu	   og	   vinnu	   þar	   sem	   flestir	   eyða	   meirihluta	   dagsins	   í	  

vinnu	  en	   rannsóknir	  hafa	  sýnt	  að	  sá	   tími	   sem	  fjölskyldan	  eyðir	   saman	  hefur	  áhrif	  á	  

þroska	  barna	  og	  hefur	   forvarnargildi	  þegar	  það	  kemur	  að	   frávikshegðun	  ungmenna	  

(Álfgeir	   Logi	  Kristjánsson,	   Inga	  Dóra	  Sigfúsdóttir	  og	   Jón	  Sigfússon,	  2006).	  Þetta	  efni	  

vakti	   einnig	   áhuga	   rannsakanda	   þar	   sem	   að	   rannsakandi,	   líkt	   og	   flestir,	   hefur	  

mörgum	   hlutverkum	   að	   gegna.	   Sem	   móðir,	   unnusta,	   nemandi	   og	   dóttir	   hefur	  

rannsakandi	  sjálfur	  upplifað	  ákveðna	  togstreitu	  og	  mun	  eflaust	  finna	  fyrir	  henni	  aftur	  

enda	   stefnir	   rannsakandi	   að	   því	   að	   bæta	   við	   sig	   nýju	   hlutverki	   sem	   starfsmaður	   í	  

náinni	  framtíð.	  Þá	  hefur	  rannsakandi	  persónulega	  mikla	  reynslu	  af	  fjölskyldulífi	  með	  

vaktavinnufólki	   og	   fannst	   því	   áhugavert	   að	   kanna	   þau	   áhrif	   sem	   óreglulegur	  

vinnutími	   getur	   haft	   á	   fjölskyldulíf	   samanborið	   við	   reglulegan	   vinnutíma.	   Þessi	  

rannsóknarvinna	   mun	   einnig	   nýtast	   rannsakanda	   í	   framtíðarstörfum	   sínum	   í	  

mannauðsmálum. 

Markmið	  rannsóknarinnar	  er	  að	  fá	  skýrari	  mynd	  af	  samspili	  vinnu	  og	  fjölskyldulífs	  og	  

áhrifum	  óreglulegs	  vinnutíma	  á	  það.	  Rannsóknin	  ætti	  að	  leiða	  í	   ljós	  hvort	  að	  munur	  

sé	   á	  upplifun	   starfsfólks	   á	   togstreitu	  milli	   vinnu	  og	   fjölskyldulífs	   eftir	   því	   hvort	  það	  

stundar	   reglulegan	   eða	   óreglulegan	   vinnutíma.	   Rannsakandi	   mun	   fara	   í	   þessa	  

rannsóknarvinnu	   með	   eftirfarandi	   rannsóknarspurningu	   að	   leiðarljósi:	   Upplifir	  

starfsfólk	  með	  óreglulegan	  vinnutíma	  jafnvægið	  milli	  vinnu	  og	  fjölskyldulífs	  á	  annan	  

hátt	  en	  starfsfólk	  með	  reglulegan	  vinnutíma?	   

Byrjað	  verður	  á	   að	   fara	   yfir	  helstu	   fræði	  og	   kenningar	  um	   jafnvægið	  milli	   vinnu	  og	  

fjölskyldulífs	  og	  togstreituna	  sem	  getur	  myndast	  þar	  á	  milli.	  Síðan	  verður	  fjallað	  um	  

óreglulegan	   vinnutíma	   og	   ýmiss	   áhrif	   hans	   á	   heilsu	   og	   líðan	   fólks.	   Þá	   verða	   áhrif	  

óreglulegs	  vinnutíma	  á	  togstreitu	  milli	  vinnu	  og	  fjölskyldulífs	  skoðuð	  ásamt	  nokkrum	  

áhrifaþáttum	  og	  tilgátur	  settar	  fram	  í	  samræmi	  við	  rannsóknir.	  Þar	  á	  eftir	  verður	  gerð	  

grein	  fyrir	  aðferð	  rannsóknarinnar,	  úrtaki,	  gagnasöfnun	  og	  mælitæki	  sem	  notast	  var	  

við	  við	  framkvæmd	  rannsóknarinnar.	  Þá	  verða	  niðurstöður	  rannsóknarinnar	  kynntar.	  

Að	  lokum	  verða	  niðurstöðurnar	  ræddar	  í	  samanburði	  við	  fræðin	  og	  aðrar	  rannsóknir	  

á	  þessu	  sviði. 

Þessi	   rannsókn	   mun	   vera	   viðbót	   við	   fræðin	   sem	   þegar	   eru	   til	   um	   efnið	   en	   áhrif	  

óreglulegs	   vinnutíma	   hafa	   ekki	   verið	   rannsökuð	   á	   þennan	   hátt	   á	   Íslandi	   áður.	  

Rannsóknin	   mun	   einnig	   nýtast	   fyrirtækjum	   og	   mannauðsstjórum	   í	   vinnu	   sinni	   þar	  

sem	  að	  togstreita	  á	  milli	  vinnu	  og	   fjölskyldulífs	  hefur	  margvísleg	  áhrif	  á	  starfsmenn	  

og	  er	  það	  hlutverk	  mannauðsstjóra	  að	  koma	  á	  og	   framfylgja	  úrræðum	  sem	  minnka	  

líkur	  á	  togstreitu	  starfsmanna. 

2 Fræðilegt	  yfirlit	  

Erfitt	  er	  að	  skilgreina	  hugtakið	   fjölskylda	  enda	  tekur	  hún	  á	  sig	   fjölbreytt	   form	  og	  er	  

síbreytileg	  (Bradshaw	  og	  Hatland,	  2003;	  Sigrún	  Júlíusdóttir,	  2001).	  Sigrún	  Júlíusdóttir	  

(2001)	   talar	   um	   að	   hlutverk	   fjölskyldunnar	   sé	   að	   vera	   frumhópur	   einstaklingsins,	  

hvort	   sem	   hún	   er	   formleg	   eða	   óformleg.	   Hún	   heldur	   utan	   um	   og	   verndar	  

tilfinningalegt	   samband	   þeirra	   sem	   tilheyra	   henni	   í	   lagalegum,	   siðferðislegum	   og	  

efnahagslegum	   skilningi.	   Fjölskyldan	   er	   það	   athvarf	   sem	   einstaklingurinn	   leitar	   til	  

fyrst,	  bæði	  í	  gleði	  og	  sorg.	  Innan	  félagsráðgjafar	  er	  fjölskylda	  gjarnan	  skilgreind	  sem	  

þeir	   einstaklingar	   sem	   búa	   saman.	   Fjölskyldan	   hefur	   tekið	   miklum	   breytingum	  

síðustu	   áratugi	   bæði	   í	   stærð	   og	   uppbyggingu.	   Nú	   er	   fjölskylduformið	   mun	  

fjölbreyttara	   en	   áður	   en	   einnig	   óstöðugra.	   Sem	   dæmi	   um	   þennan	   fjölbreytileika	  

getur	  fjölskylda	  meðal	  annars	  verið	  tveir	  einstaklingar	  af	  sitthvoru	  kyninu	  eða	  sama	  

kyninu,	  með	  eða	   án	  barns	   eða	  barna.	   Fjölskylda	   getur	   líka	   verið	   einn	   einstaklingur	  

með	  barn	  eða	  börn	  eða	  tveir	  einstaklingar,	  báðir	  eða	  annar,	  með	  barn	  eða	  börn	  úr	  

fyrra	  sambandi	  (Sigrún	  Júlíusdóttir,	  2001).	  

Þó	  svo	  að	  fjölskyldan	  sé	  talinn	  kjarninn	  í	   lífi	  einstaklingsins	  er	  vinnan	  flestum	  einnig	  

mikilvæg.	  Vinnan	  veitir	  tekjur,	  fjárhagslegt	  öryggi	  og	  stöðu	  í	  samfélaginu	  (Poelmans,	  

O’Driscoll	  og	  Beham,	  2005).	  Með	  þeim	  breytingum	  sem	  hafa	  orðið	   í	   samfélaginu	  á	  

síðustu	   áratugum,	   eins	   og	  minnkandi	   fæðingartíðni,	   fjölgun	   skilnaða,	   aukinni	   kröfu	  

um	   jafnan	   rétt	   kvenna	   og	   karla,	   aukinni	   atvinnuþátttöku	   kvenna,	   aukinni	  

neyslumenningu	   og	   hnattvæðingu,	   hafa	   orðið	   breytingar	   á	   fjölskylduhögum	   og	  

vinnumarkaði.	   Aukin	   atvinnuþátttaka	   kvenna	   og	   metnaður	   þeirra	   til	   náms,	  

starfsframa	  og	   fjárhagslegs	   sjálfstæðis	  hefur	  aukið	  álagið	  á	   foreldra,	  þá	   sérstaklega	  

mæður,	   þar	   sem	   það	   lendir	   oft	   á	   þeim	   að	   sjá	   um	   heimilið	   og	   fjölskylduna	   ásamt	  

vinnunni.	  Þátttaka	  karla	   í	   fjölskyldulífinu	  hefur	  aukist	  verulega	  en	  enn	  vantar	  mikið	  

upp	   á	   ef	   miða	   á	   við	   aukna	   atvinnuþátttöku	   kvenna	   (Bradshaw	   og	   Hatland,	   2006;	  

Cousins	   og	   Tang,	   2004).	   Þessar	   aðstæður	   hafa	   stuðlað	   að	   vitundarvakningu	   í	  

samfélaginu	   um	   mikilvægi	   þess	   að	   ná	   einhverskonar	   jafnvægi	   milli	   vinnu	   og	  

fjölskyldulífs	   (Auður	   Arna	   Arnardóttir,	   Leifur	   Geir	   Hafsteinsson	   og	   Sturla	   Jóhann	  

Hreinsson,	   2007;	   Cousins	   og	   Tang,	   2004).	   Í	   þingsályktun	   Alþingis	   um	   mótun	  

opinberrar	   fjölskyldustefnu	   kemur	   fram	   að	   eitt	   af	   markmiðum	   stjórnvalda	   við	  

framkvæmd	   fjölskyldustefnu	   er:	   „Að	   skapa	   skilyrði	   til	   þess	   að	   ná	   jafnvægi	   milli	  

fjölskyldulífs	   og	   atvinnu.	   Að	   leggja	   áherslu	   á	   jafna	   ábyrgð	   beggja	   foreldra	   í	  

heimilishaldi	  og	  við	  umönnun	  og	  uppeldi	  barna	  sinna”	  (Þingskjal	  1230,	  1996-‐1997). 

2.1 Jafnvægi	  milli	  vinnu	  og	  fjölskyldulífs	  
Jafnvægi	   milli	   vinnu	   og	   fjölskyldulífs	   hefur	   verið	   skilgreint	   sem	   sú	   tilfinning	   eða	  

upplifun	   að	   ná	   að	   sinna	   þeim	   ýmsu	   skyldum	   og	   verkefnum	   sem	   bæði	   vinnan	   og	  

fjölskyldan	   krefjast	   (Higgins,	   Duxbury	   og	   Johnson,	   2000)	   og	   felur	   í	   sér	   ánægju	   og	  

virkni	   bæði	   í	   vinnu	   og	   í	   fjölskyldulífi	   með	   sem	  minnstum	   árekstrum	   (Clark,	   2000).	  

Mikilvægt	  er	  fyrir	  velferð	  einstaklingsins	  og	  fjölskyldu	  hans	  að	  ná	  jafnvægi	  milli	  vinnu	  

og	  fjölskyldulífs.	  Eyði	  einstaklingurinn	  of	  miklum	  tíma	  í	  vinnu	  getur	  það	  haft	  neikvæð	  

áhrif	  á	  heilsu	  og	  félagslegt	  líf	  hans.	  Eyði	  einstaklingurinn	  of	  litlum	  tíma	  í	  vinnu	  getur	  

það	  haft	  neikvæð	  áhrif	  á	  tekjur	  hans	  sem	  getur	   leitt	  til	  þess	  að	  einstaklingurinn	  nái	  

ekki	  að	  viðhalda	  sínum	  lífsgæðum.	  Velferð	  fjölskyldunnar,	  þá	  sérstaklega	  barna,	  er	  að	  

mörgu	   leiti	   háð	   getu	   foreldra	   að	   sinna	   bæði	   vinnu	   og	   skyldum	   sínum	   gagnvart	  

fjölskyldu	  og	  börnum	  (OECD,	  2013).	  Enda	  hafa	  íslensku	  rannsóknirnar	  Ungt	  fólk,	  sem	  

framkvæmdar	  eru	  meðal	  unglinga,	  sýnt	  að	  auknar	  samverustundir	  foreldra	  og	  barna	  

hafa	   forvarnargildi	   þegar	   kemur	   að	   frávikshegðun	   og	   vímuefnaneyslu	   unglinga	  

(Álfgeir	  Logi	  Kristjánsson	  o.fl.,	  2006).	  	  

Greenhaus,	   Collins	   og	   Shaw	   (2003)	   telja	   að	   notkun	   á	   orðinu	   jafnvægi	   í	   gegnum	  

fræðin	  sé	  misvísandi	  þar	  sem	  að	  oft	  er	  verið	  að	  skoða	  upplifun	  fólks	  á	   jafnvægi.	  Þá	  

skipta	  máli	  gildi	  og	  hollusta	  einstaklinganna	   til	  hlutverkanna.	  Þeir	   sem	   leggja	  meira	  

gildi	  í	  vinnuna	  vilja	  eyða	  meiri	  tíma	  og	  orku	  þar	  heldur	  en	  í	  fjölskylduna	  og	  telja	  sig	  þá	  

í	  jafnvægi	  þrátt	  fyrir	  að	  vera	  uppteknari	  af	  vinnu	  hlutverkinu.	  Eins	  telja	  einstaklingar,	  

sem	   leggja	  meiri	   gildi	   á	   fjölskyldulíf	   heldur	   en	   vinnu,	   sig	   í	   jafnvægi	   verji	   þeir	  meiri	  

tíma	   og	   orku	   heima.	   Greenhaus	   o.fl.	   (2003)	   töluðu	   um	   að	   jafnvægi	  milli	   vinnu	   og	  

fjölskyldu	   gæti	   bæði	   verið	   jákvætt	   og	   neikvætt.	   Jákvætt	   jafnvægi	   felur	   í	   sér	   að	  

einstaklingurinn	   er	   jafn	   virkur	   og	   jafn	   ánægður	   í	   hlutverkum	   sínum	   í	   vinnunni	   og	  

fjölskyldunni.	  Einstaklingurinn	  getur	  einnig	  verið	  í	  jafnvægi	  þó	  svo	  að	  hann	  sé	  óvirkur	  

eða	  óánægður	  í	  hlutverkum	  sínum	  svo	  lengi	  sem	  það	  er	  jafn	  mikil	  óánægja	  í	  báðum	  

hlutverkunum,	  það	  kallast	  neikvætt	   jafnvægi.	  Þá	  getur	   jafnvæginu	  verið	  skipt	   í	  þrjá	  

þætti,	   tímajafnvægi	   (e.	   time	   balance)	   þar	   sem	   jafn	   mikill	   tími	   fer	   í	   vinnu	   og	  

fjölskyldulíf,	  virknijafnvægi	  (e.	  involvement	  balance)	  þar	  sem	  virknin	  er	  jafn	  mikil	  eða	  

lítil	  á	  báðum	  sviðum	  og	  ánægjujafnvægi	  (e.	  satisfaction	  balance)	  þar	  sem	  ánægjan	  á	  

hvoru	   sviðinu	   er	   jafn	  mikil	   eða	   lítil	   (Greenhaus	   o.fl.,	   2003).	   Hér	   í	   þessari	   rannsókn	  

verður	  þó	  notast	  við	  upplifun	  fólks	  á	  jafnvæginu	  og	  skilgreiningu	  Higgins	  o.fl.	  (2000)	  

og	  Clark	  (2000).	  

Á	   áttunda	   áratug	   síðustu	   aldar	   var	   byrjað	   að	   rannsaka	   sambandið	   milli	   vinnu	   og	  

fjölskyldulífs	   og	   áhrifin	   sem	   þessi	   tvö	   svið	   höfðu	   á	   hvort	   annað	   (Clark,	   2000;	  

Poelmans	  o.fl.,	  2005).	  Áður	  voru	  vinnan	  og	  heimilið	  talin	  tvö	  ólík	  svið,	  aðskilin	  bæði	  í	  

tíma	  og	   rúmi,	  þar	   sem	  algengast	  var	  að	  karlmaðurinn	  væri	   fyrirvinna	  og	  konan	  sæi	  

um	   heimilið	   (Clark,	   2000).	   Nú	   er	   sú	   staðalímynd	   á	   undanhaldi	   í	  mörgum	   löndum	   í	  

Evrópu	   og	   algengast	   er	   að	   báðir	   einstaklingar	   séu	   útivinnandi	   en	   konur	   þó	   oft	   í	  

hlutastörfum	   (Eurofund,	   2012).	  Með	   þeim	   samfélagslegu	   breytingum	   sem	   áttu	   sér	  

stað	   á	   síðustu	   áratugum	   sköpuðust	   nýjar	   aðstæður	   á	   heimilum	   sem	   höfðu	   áhrif	   á	  

jafnvægið	  milli	  vinnu	  og	  fjölskyldulífs.	  Þessar	  samfélagslegu	  breytingar	  urðu	  til	  þess	  

að	  sífellt	  fleiri	  einstaklingar	  þurftu	  að	  bera	  ábyrgð	  á	  bæði	  vinnu	  og	  fjölskyldu	  og	  sinna	  

þeim	  verkefnum	  og	   skyldum	  sem	  koma	  upp	  á	  báðum	  sviðum.	  Þar	  af	   leiðandi	   jókst	  

áhugi	   fræðimanna	  og	   fjöldi	   rannsókna	   á	   samspili	   vinnu	  og	   fjölskyldu	  og	   áhrifunum	  

sem	  þessi	  svið	  hafa	  á	  hvort	  annað	  (Clark,	  2000).	   

Rannsóknir	   á	   sviði	   samspils	   vinnu	   og	   fjölskyldulífs	   eiga	   rætur	   sínar	   að	   rekja	   til	  

fræðimanna	  eins	  og	  Pleck	  (1977)	  og	  Kanter	  (1977)	  en	  Kanter	  talaði	  um	  að	  það	  væri	  

einfaldlega	  goðsögn	  að	  vinna	  og	   fjölskyldulíf	   væru	   tvö	  aðskilin	   svið	   sem	  ekki	  hefðu	  

áhrif	  hvort	  á	  annað.	  Nú	  ríkir	  almennt	  samþykki	  um	  það	  að	  áhrif	  vinnu	  og	  fjölskyldulífs	  

flæða	  í	  báðar	  áttir,	  það	  er	  vinnan	  hefur	  áhrif	  á	  fjölskyldulífið	  og	  fjölskyldulífið	  hefur	  

áhrif	  á	  vinnuna.	  Áhrifin	  geta	  verið	  bæði	  neikvæð	  og	  jákvæð,	  þar	  sem	  tími,	  verkefni,	  

viðhorf,	  streita,	   tilfinningar	  og	  hegðun	  flæða	  (e.	  spillover)	  á	  milli	   sviðanna	  (Carlson,	  

Kacmar	  og	  Williams,	  2000;	  Greenhaus	  og	  Beutell,	  1985;	  Poelmans	  o.fl.,	  2005).	  Áhrifin	  

eru	  þó	  ekki	  jafn	  sterk	  í	  báðar	  áttir	  en	  rannsóknir	  hafa	  leitt	  í	  ljós	  að	  vinnan	  hefur	  oftar	  

áhrif	   á	   fjölskyldulífið	   heldur	   en	   fjölskyldulífið	   á	   vinnuna	   (Frone,	   Russell	   og	   Cooper,	  

1992).	   Í	   öllum	   þeim	   fræðum	   sem	   skrifuð	   hafa	   verið	   um	   sambandið	  milli	   vinnu	   og	  

fjölskyldulífs	  virðist	  rauði	  þráðurinn	  vera	  að	  bæði	  vinnan	  og	  fjölskyldan	  krefjast	  tíma	  

og	  orku	  og	  því	  miklar	   líkur	   á	   togstreitu.	  Á	   síðustu	  árum	  hefur	   aukinni	   athygli	   verið	  

beint	  að	  jákvæðum	  áhrifum	  vinnu	  á	  fjölskyldulíf	  og	  öfugt	  en	  mun	  minna	  hefur	  verið	  

skrifað	  um	  þau	  og	  verða	  þau	  ekki	  skoðuð	  í	  þessari	  rannsókn	  (Poelmans	  o.fl.,	  2005).	   

2.1.1 Kenningar	  
Margar	   kenningar	   hafa	   verið	   settar	   fram	   um	   samspil	   vinnu	   og	   fjölskyldulífs	   og	  

togstreituna	  sem	  getur	  myndast	  þar	  á	  milli.	  Sú	  kenning	  sem	  hefur	  verið	  hvað	  mest	  

áberandi	  er	  hlutverkakenningin	   (e.	   role	   theory)	  og	  hafa	  margir	  byggt	   rannsóknir	  og	  

skrif	  sín	  á	  henni.	  Hlutverkakenningin	  gengur	  út	  á	  að	  einstaklingurinn	  gegnir	  ýmsum	  

hlutverkum	   og	   á	  milli	   þessara	   hlutverka	   getur	  myndast	   togstreita	   þegar	   þátttaka	   í	  

einu	  hlutverki	  gerir	  það	  erfitt	  að	  sinna	  öðru	  (Poelmans	  o.fl.,	  2005).	  Einstaklingurinn	  

hefur	  mörgum	  hlutverkum	  að	  gegna	  í	   lífinu	  eins	  og	  að	  vera	  starfsmaður,	  yfirmaður,	  

undirmaður,	  maki,	   foreldri,	   sonur/dóttir,	   systkini,	   vinur	  og	  meðlimur	   í	   samfélaginu.	  

Hvert	   og	   eitt	   hlutverk	   krefst	   tíma,	   orku	   og	   skuldbindingar	   og	   þegar	   að	   þrýstingur	  

kemur	   frá	   meira	   en	   einu	   hlutverki	   í	   einu	   getur	   myndast	   togstreita	   (Higgins	   og	  

Duxbury,	  2005).	  Togstreita	  milli	  vinnu	  og	  fjölskyldulífs	  (e.	  work-‐family	  conflict)	  verður	  

þegar	  að	  skyldur	  vinnunnar	  og	  fjölskyldunnar	  eru	  ósamrýmanlegar.	  Það	  gerir	  það	  að	  

verkum	   að	  með	   því	   að	   sinna	   vinnunni	   gerir	   það	   einstaklingnum	   erfiðara	   að	   sinna	  

fjölskyldunni	  (Greenhaus	  og	  Beutell,	  1985;	  Higgins	  og	  Duxbury,	  2005).	  	  

Þá	   hefur	   flæðikenningin	   (e.	   spillover	   theory)	   einnig	   fengið	  mikla	   athygli	   og	   er	   hún	  

byggð	  á	  hugmyndum	  Plecks	  (1977)	  og	  gengur	  út	  á	  að	  áhrif	  vinnu	  og	  fjölskyldu	  flæða	  

á	  milli	   þessara	   sviða	  og	   að	   vinnan	  hafi	  meiri	   áhrif	   á	   fjölskyldulífið	   heldur	   en	  öfugt.	  

Sem	  dæmi	  getur	  einstaklingurinn	  sem	  upplifir	  leiðindi	  í	  samskiptum	  í	  vinnunni	  tekið	  

það	  með	  sér	  yfir	  í	  fjölskyldulífið	  og	  verið	  erfiður	  í	  samskiptum	  við	  fjölskylduna	  (Clark,	  

2000;	  Staines,	  1980).	  Upp	  frá	  flæðikenningunni	  hafa	  fleiri	  kenningar	  sprottið,	  eins	  og	  

uppbótarkenningin	  (e.	  compensation	  theory)	  en	  hún	  gengur	  út	  á	  að	  uppfylli	  eitt	  svið	  

ekki	   þarfir	   eða	   væntingar	   einstaklingsins	   leitast	   hann	   við	   að	   bæta	   það	   upp	   á	   öðru	  

sviði.	  Ef	  einstaklingnum	  líður	   illa	  eða	  gengur	   illa	   í	  vinnu	  leggur	  hann	  sig	  allan	  fram	  í	  

fjölskyldulífinu	  til	  að	  bæta	  upp	  fyrir	  það	  og	  líða	  betur	  (Clark,	  2000;	  Staines,	  1980).	  

Kenningar	  eins	  og	  flæðikenningin	  og	  uppbótarkenningin	  lýstu	  sambandinu	  milli	  vinnu	  

og	  fjölskyldulífs	  en	  samkvæmt	  Clark	  (2000)	  tókst	  þeim	  ekki	  nógu	  vel	  að	  útskýra,	  spá	  

fyrir,	  né	  að	  leysa	  þann	  vanda	  sem	  starfsfólk	  stendur	  frammi	  fyrir	  þegar	  það	  reynir	  að	  

ná	   jafnvægi	   milli	   vinnu	   og	   fjölskyldulífs.	   Clark	   gagnrýndi	   einnig	   fyrirliggjandi	   fræði	  

fyrir	  að	  gera	  ráð	  fyrir	  að	  einstaklingar	  einungis	  bregðist	  við	  umhverfinu	  (e.	  reactive)	  

en	  hún	  vildi	  meina	  að	  einstaklingar	   séu	   forvirkir	   (e.	  proactive),	   að	  þeir	  hafa	  áhrif	   á	  

umhverfi	   sitt	   og	   móta	   það	   dag	   frá	   degi.	   Út	   frá	   þeirri	   hugsun	   setti	   Clark	   fram	  

jaðarkenninguna	  um	  vinnu	  og	  fjölskyldu	  (e.	  work-‐family	  border	  theory)	  sem	  gengur	  

út	  á	  að	  einstaklingurinn	  ferðast	  á	  milli	  tveggja	  sviða	  sem	  sameinast	  á	  jaðrinum.	  Sviðin	  

geta	   verið	   ólík	   þar	   sem	  mismunandi	   gildi,	   hegðun,	  markmið,	   reglur,	   væntingar	   og	  

menning	   er	   við	   lýði.	   Tengslin	   eða	   samskiptin	   á	  milli	   sviðanna	   tveggja	   fara	   eftir	   því	  

hvaða	   eiginleikum	   jaðrarnir	   eru	   gæddir.	   Þeir	   geta	   verið	   sveigjanlegir	   eða	   stífir	   og	  

þéttir	   eða	   gegndræpir.	   Þegar	   þeir	   eru	   sveigjanlegir	   og	   gegndræpir	   í	   báðar	   áttir	  

blandast	  þeir	  saman	  við	  sviðin	  tvö,	  vinnuna	  og	  fjölskyldulífið,	  og	  jafnvægi	  næst.	  Séu	  

sviðin	  mjög	  ólík	  þurfa	  jaðrarnir	  hinsvegar	  að	  vera	  stífir	  og	  þéttir	  til	  að	  forðast	  árekstra	  

þar	  sem	  tilfinningar,	  hegðun	  og	  fleira	  sem	  er	  samþykkt	  á	  einu	  sviði	  er	  ekki	  samþykkt	  

á	  hinu	  (Clark,	  2000).	  Samkvæmt	  Clark	  (2000)	  hafa	  aðrir	  meðlimir	  sviðanna,	  svo	  sem	  

yfirmaður	  og	  maki,	  mikil	  áhrif	  á	  einstaklinginn	  og	  líðan	  hans	  innan	  sviðanna	  beggja.	  

Stuðningur	  frá	  öðrum	  meðlimum	  stuðlar	  að	  jafnvægi	  og	  eru	  auknar	  líkur	  á	  stuðningi	  

frá	   yfirmanni	  eða	  maka	  þegar	  einstaklingurinn	   ræðir	  um	  eða	  gefur	  upplýsingar	  um	  

hitt	  sviðið.	  Sem	  dæmi	  væri	  maki	   líklegri	   til	  að	  sýna	  skilning	  og	  veita	  stuðning	  þegar	  

hann	  fær	  upplýsingar	  um	  verkefni	  eða	  skyldur	  einstaklingsins	  í	  vinnunni.	  Clark	  (2000)	  

hélt	  því	  einnig	  fram	  að	  einstaklingar	  sem	  samsama	  sig	  sviði	  og	  hafa	  áhrif	  innan	  þess	  

eru	   líklegri	   til	   að	   geta	   stjórnað	   jaðrinum	   og	   þannig	   leitt	   til	   betra	   jafnvægis	   (Clark,	  

2000).	  	  

2.2 Togstreita	  milli	  vinnu	  og	  fjölskyldulífs	  
Streita	   er	   sálfræðilegt	   og	   líkamlegt	   ástand	   sem	   hefur	   slæm	   áhrif	   á	   heilsu	  

einstaklingsins.	  Almennt	  samþykki	   ríkir	  um	  þá	  skilgreiningu	  að	  einstaklingur	  upplifir	  

streitu	  þegar	  að	  hæfni	  hans,	  hæfileikar	  eða	  gildi	  samræmast	  ekki	  umhverfinu	  og	  því	  

sem	   ætlast	   er	   til	   af	   honum	   (Edwards	   og	   Cooper,	   1990;	   French,	   Rogers	   og	   Cobb,	  

1974).	   Í	   þeim	   rannsóknum	   sem	  Higgins	   og	   Duxbury	   (2005)	   framkvæmdu	   frá	   árinu	  

1990	  til	  2005	  í	  Kanada	  kom	  í	  ljós	  að	  streita	  meðal	  starfsfólks	  er	  að	  aukast.	  Starfsfólk	  

sem	  upplifir	  mikla	  streitu	  í	  vinnu	  er	  líklegra	  til	  að	  vera	  oftar	  fjarverandi	  og	  sýna	  minni	  

afköst.	   Þá	   hefur	   togstreita	   milli	   vinnu	   og	   fjölskyldulífs	   einnig	   hækkað	   verulega	   á	  

þessum	   árum	   (Higgins	   og	   Duxbury,	   2005).	   Rannsókn	   OECD	   (2013),	   þar	   sem	   borin	  

voru	  saman	  lífsgæði	  í	  OECD	  löndunum	  (e.	  OECD	  better	  life	  initiative),	  leiddi	  í	  ljós	  að	  á	  

meðan	  Ísland	  er	  ofarlega	  á	  lista	  þegar	  kemur	  að	  lífsgæðum	  og	  ánægju	  þá	  er	  jafnvægi	  

milli	   vinnu	  og	   fjölskyldulífs	   ekki	   eins	  mikið.	   Ísland	   er	   frekar	   neðarlega	   á	   lista	   þegar	  

kemur	   að	   jafnvægi	   milli	   vinnu	   og	   fjölskyldulífs	   en	   það	   er	   í	   26.	   sæti	   af	   36	   löndum	  

(OECD,	  2013). 

Greenhaus	   og	   Beutell	   (1985)	   greindu	   þrjár	   tegundir	   togstreitu	   milli	   vinnu	   og	  

fjölskyldulífs,	  togstreita	  vegna	  tíma,	  togstreita	  vegna	  spennu	  eða	  álags	  og	  togstreita	  

vegna	  hegðunar.	  Togstreita	  vegna	  tíma	   felur	   í	   sér	  að	  það	  myndast	  þrýstingur	   til	  að	  

sinna	   skyldum	   í	   tveimur	   hlutverkum	   samtímis.	   Einstaklingur	   getur	   verið	   líkamlega	  

eða	  andlega	  fjarverandi	  vegna	  hlutverka	  sinna	  annað	  hvort	  í	  vinnu	  eða	  fjölskyldu	  og	  

sá	   tími	   sem	   fer	   í	   að	   sinna	   einu	   hlutverki	   getur	   ekki	   verið	   nýttur	   til	   að	   sinna	   hinu	  

hlutverkinu.	   Togstreita	   vegna	   spennu	   eða	   álags	   verður	   þegar	   að	   álagið	   í	   einu	  

hlutverki,	   til	   dæmis	   vinnu,	   hefur	   áhrif	   á	   frammistöðu	   í	   öðru,	   eins	   og	   fjölskyldu,	   og	  

gerir	  því	  einstaklingnum	  erfitt	  fyrir	  að	  sinna	  því	  hlutverki.	  Togstreita	  vegna	  hegðunar	  

felur	  í	  sér	  að	  sú	  hegðun	  sem	  krafist	  er	  af	  einstaklingnum	  í	  einu	  hlutverki	  samræmist	  

ekki	   þeirri	   hegðun	   sem	   ætlast	   er	   til	   af	   honum	   í	   öðru	   hlutverki.	   Því	   verður	  

einstaklingurinn	   að	   geta	   aðlagað	   hegðun	   sína	   að	   því	   sem	   til	   er	   ætlast	   í	   hverju	  

hlutverki	  og	  þannig	   forðast	   togstreitu.	  Misjafnar	  væntingar	  einstaklinga	  og	  annarra	  

innan	   fjölskyldunnar	   eða	   vinnunnar	   varðandi	   álag,	   hegðun	   og	   tíma	   eytt	   í	   hverju	  

hlutverki	   getur	   einnig	   valdið	   togstreitu	   (Greenhaus	   og	   Beutell,	   1985).	   Higgins	   og	  

Duxbury	   (2005)	  mæla	   togstreitu	  milli	   vinnu	  og	   fjölskyldulífs	  með	  því	   að	   skoða	  þrjá	  

þætti.	   Í	   fyrsta	   lagi	  er	   skoðað	  hversu	  vel	  einstaklingnum	  tekst	  að	  klára	  þau	  verkefni	  

sem	  ætlast	  er	  til	  af	  honum	  í	  hverju	  hlutverki.	  Í	  öðru	  lagi	  er	  skoðað	  hversu	  mikið	  álagið	  

í	   vinnunni	   hefur	   áhrif	   á	   getu	   einstaklingsins	   til	   að	   sinna	   verkefnum	   eða	   skyldum	  

sínum	   innan	   fjölskyldunnar.	   Í	   þriðja	   lagi	   er	   skoðað	   hversu	   mikið	   skyldur	  

einstaklingsins	   innan	   fjölskyldunnar	   aftra	   honum	  þegar	   það	   kemur	   að	   því	   að	   sinna	  

skyldum	  vinnunnar	  fyllilega	  (Higgins	  og	  Duxbury,	  2005).	  

Með	   aukinni	   tækni	   hafa	  mörkin	  milli	   þessara	   tveggja	   sviða,	   vinnu	   og	   fjölskyldulífi,	  

orðið	   óskýrari	   og	   gert	   einstaklingnum	  kleift	   að	   sinna	   vinnunni	   utan	   vinnustaðar	   og	  

reglulegs	  vinnutíma.	  Mörk	  vinnunnar	  eru	  að	  færa	  sig	  út	  og	  verða	  gegndræpari	  með	  

aukinni	  notkun	  samskiptatækninnar	  sem	  auðvelda	  starfsfólki	  að	  sinna	  vinnunni	  hvar	  

og	  hvenær	  sem	  er	  (Boswell	  og	  Olson-‐Buchanan,	  2007;	  Towers,	  Duxbury,	  Higgins	  og	  

Thomas,	   2006).	   Notkun	   snjallsíma	   hefur	   verið	   tengd	   við	   grundvallarbreytingar	   á	  

uppbyggingu	   markanna	   milli	   vinnu	   og	   fjölskyldu.	   Framfarirnar	   sem	   hafa	   orðið	   í	  

upplýsinga-‐	  og	  samskiptatækni	  gera	  einstaklingum	  kleift	  að	  sinna	  vinnunni	  heima,	  að	  

sinna	  persónulegum	  málum	  í	  vinnunni	  og	  að	  sinna	  báðum	  hlutverkum	  á	  sama	  tíma	  

með	  því	  að	   færa	  sig	  á	  milli	  hlutverka	   (Duxbyry,	  Higgins,	  Smart	  og	  Stevenson,	  2014;	  

Shumate	   og	   Fulk,	   2004).	   Rannsóknir	   hafa	   leitt	   mismunandi	   niðurstöður	   í	   ljós	   um	  

notkun	  samskiptatækninnar	  og	  áhrif	  hennar	  á	  togstreitu	  milli	  vinnu	  og	  fjölskyldulífs.	  

Sumir	   njóta	   sveigjanleikans	   sem	   tæknin	   veitir	   en	   aðrir	   líta	   á	   hana	   sem	   aukið	  

vinnuálag	  (Duxbury	  o.fl.	  2014;	  Chelsey,	  2005;	  Towers	  o.fl.,	  2006)	  

2.3 Óreglulegur	  vinnutími	  
Reglulegur	  vinnutími,	  eða	  dagvinna,	  er	  þegar	  vinnan	  á	  sér	  stað	  á	  tímabilinu	  8	  til	  18,	  

mánudaga	  til	  föstudaga.	  Óreglulegur	  vinnutími	  er	  þegar	  vinnan	  á	  sér	  stað	  utan	  þess	  

tíma	   og	   hún	   byrjar	   og	   endar	   á	  mismunandi	   tímum,	   eins	   og	   vaktavinna	   (Albertsen	  

o.fl.,	   2008).	   Í	   lögum	   um	   um	   aðbúnað,	   hollustuhætti	   og	   öryggi	   á	   vinnustoðum	   (nr.	  

46/1980)	   er	   vaktavinna	   skilgreind	   sem	   „vinna	   sem	   skipt	   er	   niður	   samkvæmt	   fyrir	  

fram	   ákveðnu	   fyrirkomulagi	   þar	   sem	   starfsmaður	   vinnur	   á	   mismunandi	   vöktum	   á	  

tilteknu	  tímabili	  sem	  mælt	  er	   í	  dögum	  eða	  vikum“	  og	  verður	  sú	  skilgreining	  notuð	  í	  

þessari	  rannsókn.	  

Á	   síðustu	   árum	   hafa	   kröfur	   um	   breytilegan	   vinnutíma	   og	   sveigjutíma	   (e.	   flextime)	  

aukist	   í	   takt	  við	   samfélagið	   sem	  er	  orðið	  virkt	  24	   tíma	  sólarhringsins	   (Costa,	  2003).	  

Eurofund	  (2012)	   rannsakaði	  vinnu	  aðstæður	   í	  34	  Evrópulöndum	  þar	  sem	  kom	  fram	  

að	   stór	   hluti	   vinnuafls	   í	   Evrópu	   vinnur	   utan	   hefðbundins	   vinnutíma	   og	   meira	   en	  

helmingur	   sem	   vinnur	   að	   minnsta	   kosti	   einn	   dag	   um	   helgar.	   Hlutfall	   vinnuafls	   í	  

vaktavinnu	  hefur	  minnkað	  en	  samkvæmt	  skýrslunni	  vinnur	  17%	  vinnuafls	   í	  Evrópu	   í	  

vaktavinnu	   (Eurofund,	   2012).	   Á	   Íslandi	   er	   hlutfallið	   heldur	   hærra	   og	   hefur	   farið	  

hækkandi	  á	  síðustu	  árum	  eða	   frá	  því	  að	  vera	  19,2%	  árið	  2004	   í	  að	  vera	  26,1%	  árið	  

2013	  (Eurostat,	  e.d.).	  	  

Högun	   vinnutíma	   hefur	   mikil	   áhrif	   á	   heilsu	   fólks,	   bæði	   líkamlega,	   andlega	   og	  

félagslega.	  Costa	  (1996;	  2003)	  talaði	  um	  að	  áhrif	  óreglulegs	  vinnutíma,	  vaktavinnu	  og	  

kvöldvinnu,	  væru	  fjórþætt,	  líffræðileg,	  starfstengd,	  félagsleg	  og	  læknisfræðileg.	  Hann	  

taldi	   þó	   áhrifin	   vera	   misjöfn	   eftir	   persónulegum	   einkennum,	   eins	   og	   aldri,	  

vinnuaðstæðum,	  eins	  og	  álagi	  og	  vaktaskipulagi,	  og	  félagslegum	  aðstæðum,	  eins	  og	  

fjöldi	   barna.	   Niðurstöður	   rannsóknar	   Nabe-‐Nielsen,	   Persson,	   Albertsen,	   Garde	   og	  

Diderichsen	   (2011)	   sýndu	   að	   hafi	   starfsfólk	   áhrif	   á	   vinnutíma	   sinn	   dragi	   það	   úr	  

áhrifum	   vaktavinnu	   á	   heilsu	   þeirra.	   Í	   skýrslu	   Eurofund	   (2012)	   kom	   fram	   að	  

vaktavinnufólk	  greindi	  oftar	   frá	  því	  að	  vinnutími	  þeirra	  hafði	  neikvæð	  áhrif	  á	  heilsu	  

þeirra,	   borið	   saman	   við	   dagvinnufólk.	   Rannsóknir	   hafa	   sýnt	   að	   vinnutími,	   þá	  

sérstaklega	  langur	  eða	  óreglulegur	  vinnutími,	  hefur	  áhrif	  á	  svefn,	  hormónastarfsemi	  

líkamans	   og	   líkamsklukkuna	   (Albertsen	   o.fl.,	   2008;	   van	   der	   Hulst,	   2003).	   Vinnutími	  

hefur	  einnig	  áhrif	  á	  lífstíl	  einstaklinga	  eins	  og	  mataræði	  og	  hreyfingu	  (Albertsen	  o.fl.,	  

2008;	  Yamada,	  Kameda,	  Noborisaka,	  Suzuki,	  Honda,	  og	  Yamada,	  2001).	  

Gríðarlega	   mikið	   af	   rannsóknum	   hafa	   verið	   gerðar	   á	   áhrifum	   vaktavinnu	   á	   heilsu.	  

Vaktavinna	  hefur	  verið	  tengd	  við	  ýmiss	  neikvæð	  áhrif	  á	  heilsu	  og	  velferð	  einstaklinga,	  

eins	   og	   truflun	   á	   líkamsklukkunni,	   svefnvandamál,	   minni	   afkastageta	   á	   sólarhring,	  

auknar	   líkur	   á	   mistökum	   og	   slysum	   í	   vinnu,	   erfiðleika	   við	   að	   halda	   félagslegum	  

tengslum	  bæði	   við	   fjölskyldu	   og	   vini	   og	   breytingar	   á	  mataræði	   og	   lífstíl	   sem	   getur	  

leitt	  til	  sjúkdóma	  (Costa,	  1996).	  Samanburðarrannsókn	  Bøggild	  og	  Knutsson	  (1999)	  á	  

tengslum	  vaktavinnu	  og	  hjarta-‐	  og	  æðasjúkdómum	  leiddi	  í	  ljós	  að	  vaktavinnufólk	  var	  í	  

um	  40%	  meiri	  hættu	  á	  að	  fá	  hjarta-‐	  og	  æðasjúkdóm.	  Þeir	  telja	  þó	  að	  aðrir	  þættir	  en	  

vaktavinnan	   gætu	   haft	   áhrif	   á	   þessar	   niðurstöður.	   Önnur	   samanburðarrannsókn	  

Knutsson	  (2003)	  á	  tengslum	  vaktavinnu	  og	  ýmissa	  sjúkdóma	  (e.	  disorders)	  sýndi	  að	  

sterkustu	   tengslin	   væru	   við	   magasár,	   kransæðasjúkdóm	   og	   áhættu	   á	   meðgöngu.	  

Knutsson	  talaði	  einnig	  um	  þætti	  eins	  og	  svefnvandamál,	  streitu	  og	   lífstíll	   sem	  gætu	  

verið	   að	  miðla	   áhrifunum	   (Knutsson,	   2003).	   Rannsóknir	   Di	   Lorenzo	   o.fl.	   (2003)	   og	  

Morikawa	  o.fl.	  (2007)	  sýndu	  fram	  á	  tengsl	  vaktavinnu	  við	  meiri	  líkamsmassa	  (e.	  body	  

mass	  index).	  Í	  rannsókn	  Morikawa	  o.fl.	  (2007)	  komust	  þeir	  að	  því	  að	  vaktavinnufólk	  

er	  í	  aukinni	  hættu	  á	  að	  vera	  í	  yfirþyngd	  en	  dagvinnufólk.	  Þeir	  skoðuðu	  dagvinnufólk	  

og	   vaktavinnufólk	   yfir	   ákveðið	   tímabil,	   líkamsmassi	   var	   meiri	   hjá	   þeim	   sem	   unnu	  

vaktavinnu	  og	  hann	  jókst	  meira	  hjá	  þeim	  sem	  skiptu	  yfir	  í	  vaktavinnu	  heldur	  en	  þeim	  

sem	  gerðu	  það	  ekki	  (Morikawa	  o.fl.,	  2007).	  	  

Rannsókn	   Srivastava	   (2010)	   leiddi	   ljós	   neikvæð	   áhrif	   vaktavinnu	   á	   andlega	   heilsu	  

fólks.	   Vaktavinnufólk	   upplifði	   meiri	   streitu	   bæði	   í	   vinnu	   og	   utan	   hennar	   og	   meiri	  

skapsveiflur	   en	   dagvinnufólk.	   Þá	   komst	   hún	   að	   því	   að	   streita	   og	   togstreita	   milli	  

hlutverka	   hefðu	   mesta	   forspárgildið	   hvað	   varðar	   neikvæða	   andlega	   heilsu	   meðal	  

vaktavinnufólks.	   Jamal	   (2004)	   skoðaði	   einnig	   andlega	   heilsu	   fólks	   sem	   vann	  

óreglulegan	   vinnutíma	   og	   komst	   að	   því	   að	   auknar	   líkur	   voru	   á	   kulnun	   í	   starfi,	  

tilfinningalegri	  örmögnun,	  stressi	  og	  heilsuvandamálum	  meðal	  þeirra.	  

Vandamálið	   við	   rannsóknir	   á	   áhrifum	   vaktavinnu	   á	   togstreituna	   milli	   vinnu	   og	  

fjölskyldulífs	   er	   það	   að	  það	  á	   sér	   stað	   ákveðið	  náttúruval	   inn	   í	   vaktavinnu	  og	   störf	  

með	   óreglulegan	   vinnutíma	   þar	   sem	   að	   fólk	   sem	   þolir	   illa	   þess	   konar	   vinnutíma	  

endist	  sjaldan	   lengi	   í	  þannig	  störfum.	  Því	  eru	  þeir	  sem	  endast	   í	  vaktavinnu	  betur	  til	  

þess	   fallnir	   að	   þola	   slíkan	   vinnutíma.	   Þá	   þarf	   einnig	   að	   huga	   að	   klasa	   áhrifum	   (e.	  

clustering	   effect)	   en	   ýmsir	   umhverfisþættir	   sem	   tengjast	   vaktavinnu,	   eins	   og	   eðli	  

vinnunnar	  sjálfrar	  og	  umhverfið	  sem	  hún	  á	  sér	  stað	  í,	  tengjast	  einnig	  slæmri	  heilsu	  og	  

velferð.	  Það	  getur	  verið	  mjög	  erfitt	  að	  slíta	  þessa	  þætti	   í	   sundur	  til	  að	   fá	  bein	  áhrif	  

vaktavinnunnar	  (Albersten	  o.fl.,	  2007).	  

2.3.1 Óreglulegur	  vinnutími	  og	  togstreita	  milli	  vinnu	  og	  fjölskyldulífs	  

Það	  eru	  margir	  þættir	  sem	  hafa	  áhrif	  á	  jafnvægið	  milli	  vinnu	  og	  fjölskyldulífs.	  Það	  fer	  

oft	  eftir	  persónubundum	  aðstæðum	  einstaklingsins	  hversu	  vel	  honum	  tekst	  að	  halda	  

jafnvægi	   þarna	   á	   milli,	   eins	   og	   fjölskylduuppbygging,	   aldur,	   skipulag	   vinnutíma,	  

hversu	   mikið	   er	   unnið	   og	   hversu	   mikill	   sveigjanleiki	   er	   í	   boði	   (Eurofund,	   2012).	  

Vinnutími	   er	   mikilvægur	   þáttur	   þegar	   það	   kemur	   að	   jafnvægi	   milli	   vinnu	   og	  

fjölskyldulífs.	   Að	   vera	   í	   hlutastarfi	   eykur	   líkurnar	   á	   góðu	   jafnvægi	   (Eurofund,	   2012;	  

Higgins,	   Duxbury	   og	   Johnson,	   2000).	   Skýrsla	   Eurofund	   (2012)	   sýndi	   að	   20%	   þeirra	  

sem	  eru	  í	  fullu	  starfi	  upplifa	  togstreitu	  milli	  vinnu	  og	  fjölskyldulífs	  á	  meðan	  það	  voru	  

10%	   þeirra	   sem	   eru	   í	   hlutastarfi.	   Einnig	   hefur	   langur	   vinnutími	   neikvæð	   áhrif	   á	  

jafnvægið	  en	  þeir	   sem	  vinna	  vaktavinnu	  eru	  oftast	   í	   fullu	   starfi	  og	  vinna	  oft	   langan	  

vinnudag	   (Eurofund,	  2012).	  Þeir	   sem	  vilja	   frekar	  vinna	  styttri	   tíma	  en	  þeir	  gera	  eru	  

líklegri	   til	   að	   upplifa	   togstreitu	   milli	   vinnu	   og	   fjölskyldulífs	   (Grosswald,	   2003)	   og	  

ólíklegri	   til	   að	   vera	   ánægðir	   með	   fjölskyldulíf	   sitt	   (Grosswald,	   2004).	   Grosswald	  

(2003)	   greindi	   einnig	   fjóra	   þætti	   sem	   minnka	   líkurnar	   á	   togstreitu	   milli	   vinnu	   og	  

fjölskyldu,	   þeir	   voru	   sjálfræði	   (e.	   autonomy)	   í	   vinnu,	   fjölskylduvæn	  

vinnustaðamenning,	  stuðningur	  yfirmanna	  og	  færri	  klukkustundir	  í	  vinnu.	  Reglufesta	  

vinnutíma,	   það	   að	   vinna	   alltaf	   sömu	   klukkutímana	   á	   sömu	   dögunum,	   hefur	   einnig	  

áhrif	   á	   jafnvægið	   milli	   vinnu	   og	   fjölskyldulífs	   en	   konur	   eru	   oftar	   með	   reglulegan	  

vinnutíma.	  Eftir	  því	   sem	   reglufestan	  er	  minni	  því	  meiri	   líkur	  á	  að	  upplifa	   togstreitu	  

milli	  vinnu	  og	  fjölskyldulífs	  (Eurofund,	  2012).	  	  

Rannsóknir	   hafa	   sýnt	   að	   óreglulegur	   vinnutími	   og	   vaktavinna	   hafa	   neikvæð	   áhrif	   á	  

jafnvægið	   milli	   vinnu	   og	   fjölskyldu	   (Albertsen	   o.fl.,	   2007;	   Albertsen	   o.fl.,	   2008;	  

Eurofund,	   2012;	   Fenwick	   og	   Tausig,	   2001;	   Jansen	   o.fl.,	   2004).	   Þeir	   sem	   vinna	  

vaktavinnu	   upplifa	   oftar	   togstreitu	   milli	   vinnu	   og	   fjölskyldulífs	   en	   þeir	   sem	   vinna	  

dagvinnu	   (Grosswald,	   2003;	   Liu,	   Wang,	   Keesler	   og	   Schneider,	   2011;	   Tausig	   og	  

Fenwick,	  2001)	  og	  eru	  ólíklegri	  til	  að	  vera	  ánægðir	  með	  fjölskyldulíf	  sitt	  (Grosswald,	  

2004).	   Vinnutími	   vaktavinnufólks	   er	   oft	   á	   tímum	   sem	   hentar	   fjölskyldunni	   til	  

samverustunda	  og	   dregur	   það	   úr	   þeim	   tíma	   sem	   fjölskyldan	   getur	   eytt	   saman	   (Liu	  

o.fl.,	   2011).	   Þar	   að	   auki	   geta	   líkamleg	   og	   andleg	   áhrif	   vaktavinnunnar	   haft	   áhrif	   á	  

möguleika	  fjölskyldunnar	  til	  að	  eyða	  tíma	  saman.	  Craig	  og	  Powell	  (2011)	  rannsökuðu	  

áhrif	   vaktavinnu	  á	  ummönnun	  barna	   í	  Ástralíu	  og	  komust	  að	  því	   að	  vaktavinnufólk	  

eyðir	  mun	  meiri	  tíma	  í	  launaðri	  vinnu	  en	  dagvinnufólk	  og	  eyðir	  minni	  tíma	  í	  umönnun	  

barna	   og	   heimilisstörf.	   Ólöf	   Eiríksdóttir,	   Guðbjörg	   Linda	   Rafnsdóttir,	   Herdís,	  

Sveinsdóttir	  og	  Hólmfríður	  K.	  Gunnarsdóttir	  (2006)	  gerðu	  rannsókn	  á	  820	  manns	  sem	  

stundar	   vaktavinnu	   á	   Íslandi	   og	   komust	   að	   því	   að	   33%	   þeirra	   áttu	   erfitt	   með	   að	  

samræma	  vinnu	  og	  fjölskyldulíf.	  Þó	  voru	  sumir	  sem	  völdu	  sér	  vaktavinnu	  til	  að	  geta	  

betur	   samræmt	   vinnu	   og	   fjölskyldulíf	   (Ólöf	   Eiríksdóttir	   o.fl.,	   2006).	   Þegar	   að	  

vaktavinna	  er	  valin	   til	  þess	  að	  geta	  betur	  samræmt	  vinnu	  og	   fjölskyldulíf	  hefur	  það	  

jákvæð	  áhrif	  á	   jafnvægið	  milli	  vinnu	  og	  fjölskyldu	  (Tausig	  og	  Fenwick,	  2001).	  Nanna	  

Ingibjörg	   Viðarsdóttir	   (2014)	   notaði	   fyrirliggjandi	   gögn	   frá	   Embætti	   landlæknis	   og	  

kannaði	   áhrif	   vaktavinnu	   á	   heilsu	   og	   líðan.	   Niðurstöður	   hennar	   sýndu	   að	   fólk	   sem	  

stundar	  vaktavinnu	  finnur	  ekki	  fyrir	  meira	  álagi	  við	  að	  samræma	  vinnu	  og	  fjölskyldulíf	  

en	  fólk	  sem	  stundar	  dagvinnu	  (Nanna	  Ingibjörg	  Viðarsdóttir,	  2014).	  

Rannsóknir	   hafa	   þó	   fundið	   mismikil	   áhrif	   eftir	   skipulagi	   vakta	   hjá	   vaktavinnufólki.	  

Samkvæmt	  skýrslu	  Eurofund	  (2012)	  eiga	  þeir	  sem	  vinna	  á	  breytilegum	  vöktum	  í	  meiri	  

vandræðum	  með	  að	  finna	  jafnvægi	  milli	  vinnu	  og	  fjölskyldu	  heldur	  en	  þeir	  sem	  vinna	  

á	  föstum	  vöktum.	  Þá	  hefur	  kvöld-‐	  og	  næturvinna	  hvað	  verstu	  áhrifin	  á	  jafnvægið	  milli	  

vinnu	   og	   fjölskyldu	   (Costa,	   Sartori	   og	   Åkerstedt,	   2006;	   Grosswald,	   2004).	   Van	  

Amelsvoort,	   Jansen,	   Swaen,	   van	   den	   Brandt	   og	   Kant	   (2004)	   báru	   saman	   fólk	   sem	  

vann	   annars	   vegar	   á	   vöktum	   sem	   rúlla	   réttsælis	   (e.	   clockwise),	   sem	   felur	   í	   sér	   að	  

byrjað	  er	  á	  morgunvakt,	  síðan	  skipt	  yfir	  á	  kvöldvakt	  og	  svo	  næturvakt,	  og	  hinsvegar	  

fólk	  sem	  vann	  á	  vöktum	  sem	  rúlla	  rangsælis	  (e.	  counterclockwise)	  þar	  sem	  byrjað	  er	  

á	  kvöld-‐	  eða	  næturvöktum.	  Í	  ljós	  kom	  að	  þeir	  sem	  vinna	  á	  rangsælis	  rúllandi	  vöktum	  

upplifa	   meiri	   togstreitu	   milli	   vinnu	   og	   fjölskyldulífs	   heldur	   en	   þeir	   sem	   vinna	   á	  

réttsælis	  rúllandi	  vöktum.	  	  

Rannsókn	  Jaffe	  og	  Smolensky	  (1996)	  sýndi	  að	  þeir	  sem	  vinna	  átta	  klukkustunda	  vaktir	  

eru	  líklegri	  til	  að	  hafa	  minni	  tíma	  fyrir	  persónulegt-‐	  og	  fjölskyldulíf	  heldur	  en	  þeir	  sem	  

vinna	   12	   klukkustunda	   vaktir	   og	   dagvinnu.	   Hér	   gæti	   þó	   spilað	   inn	   í	   að	   átta	  

klukkustunda	   vaktirnar	   rúlluðu	   rangsælis	   en	   ekki	   12	   klukkustunda	   vaktirnar.	   Í	  

samanburðarrannsókn	  Smith,	  Folkard,	  Tucker	  og	  MacDonald	  (1998)	  leiddi	  í	  ljós	  að	  12	  

klukkustunda	  vaktir	  hafa	  jákvæðari	  áhrif	  á	  starfsfólk	  á	  flestum	  sviðum	  heldur	  en	  átta	  

klukkustunda	  vaktir,	  þar	  á	  meðal	  var	   sambandið	  við	   fjölskyldu	  betra.	   Skýrsla	  Hildar	  

Fjólu	   Antonsdóttur,	   Guðbjargar	   Lindu	   Rafnsdóttur,	   Herdísar,	   Sveinsdóttur	   og	  

Hólmfríðar	   K.	   Gunnarsdóttur	   (2006)	   um	   vaktavinnufólki	   á	   Íslandi	   kom	   þó	   fram	   að	  

vaktavinnufólk	  taldi	  12	  klukkustunda	  vaktir	  gera	  þeim	  erfiðara	  að	  halda	  jafnvægi	  milli	  

vinnu	  og	  fjölskyldulífs	  heldur	  en	  átta	  klukkustunda	  vaktir.	  	  

Rannsóknir	   hafa	   sýnt	   að	   vinnutími	   hefur	   áhrif	   á	   getu	   einstaklinga	   til	   að	   halda	  

jafnvægi	  milli	  vinnu	  og	   fjölskyldulífs.	  Samkvæmt	  rannsóknum	  eru	  einstaklingar	  sem	  

vinna	  óreglulegan	  vinnutíma	  eða	  vaktavinnu	  eru	  líklegri	  til	  að	  upplifa	  togstreitu	  milli	  

vinnu	  og	  fjölskyldulífs	  enda	  eru	  þeir	  líklegri	  til	  að	  vera	  með	  lengri	  vinnutíma	  og	  vera	  



	  

24	  

að	   vinna	   á	   þeim	   tímum	   sem	   fjölskyldan	   nýtir	   til	   samveru.	   Því	   er	   fyrsta	   tilgátan	  

eftirfarandi:	  

Tilgáta	  1:	  Starfsfólk	   sem	  vinnur	  óreglulegan	  vinnutíma	  upplifir	  meiri	   togstreitu	  milli	  

vinnu	  og	  fjölskyldulífs	  heldur	  en	  starfsfólk	  sem	  vinnur	  reglulegan	  vinnutíma. 

2.3.1.1 Áhrif	  sveigjanleika	  
Sveigjanleiki	  felur	  í	  sér	  að	  starfsfólk	  hefur	  möguleika	  á	  að	  stjórna	  eða	  að	  hafa	  áhrif	  á	  

magn	  vinnutíma	  síns	  og	  hvernig	  honum	  er	  dreift.	  Sveigjanleiki	  getur	  haft	  mismunandi	  

þýðingu	   fyrir	   vinnuveitanda	   og	   starfsfólk.	   Starfsfólk	   lítur	   á	   sveigjanleika	   sem	  

mikilvægt	   tól	   til	   að	   bæta	   vinnuskilyrði	   og	   félagslíf	   með	   því	   að	   draga	   úr	   hömlum	  

vinnunnar	  og	  auka	  sjálfræði	  sitt.	  Vinnuveitendur	  líta	  gjarnan	  á	  sveigjanleika	  sem	  tæki	  

til	  að	  aðlaga	  vinnutíma	  starfsfólks	  að	  breyttum	  aðstæðum	  og	  þörfum	  fyrirtækisins	  og	  

kallast	  það	  fyrirtækjamiðaður	  sveigjanleiki	   (Albertsen,	  o.fl.,	  2007;	  Costa	  o.fl.,	  2004).	  

Algengasta	  og	  einfaldasta	  form	  sveigjutíma	  er	  þegar	  starfsfólk	  getur	  skipt	  um	  vaktir	  

við	   hvert	   annað.	   Þá	   er	   einnig	  mjög	   algengt	   að	   fólk	   ráði	   því	   hvenær	   það	   byrjar	   að	  

vinna	   og	   hvenær	   það	   hættir	   en	   er	   með	   ákveðinn	   kjarnatíma	   þar	   sem	   viðveru	   er	  

krafist.	   Sveigjanlegasta	   form	   vinnutímans	   er	   þegar	   einstaklingurinn	   ræður	   sínum	  

vinnutíma	   algjörlega	   svo	   lengi	   sem	   verkefni	   eru	   unnin	   og	   frammistaðan	   er	  

samkvæmt	  markmiðum	  (Costa	  o.fl.,	  2004).	  

Reglufesta	   í	  vinnutíma,	  sem	  felur	   í	   sér	  að	  einstaklingurinn	  viti	  nákvæmlega	  hvenær	  

hann	   verður	   í	   vinnunni	   og	   hvenær	   hann	   verður	   heima,	   getur	   auðveldað	   að	   halda	  

jafnvægi	  milli	  vinnu	  og	  fjölskyldulífs.	  Hinsvegar	  hjálpar	  sveigjutími	  mörgum	  með	  því	  

að	  geta	  brugðist	  óvænt	  við	  atburðum	  sem	  eiga	  sér	  stað	  í	  lífi	  þeirra.	  Sjálfræði	  í	  vinnu	  

er	   einnig	   mikilvægur	   þáttur	   þar	   sem	   að	   þeir	   sem	   geta	   ákveðið	   hvenær	   þeir	   hefja	  

vinnudaginn	  og	  hvenær	  þeir	   ljúka	  honum	  eru	  ólíklegri	   til	   að	  upplifa	   togstreitu	  milli	  

vinnu	   og	   fjölskyldulífs.	   Það	   að	   geta	   skroppið	   úr	   vinnu	   óvænt	   til	   að	   sinna	  

persónulegum	   erindum	   getur	   þrefaldað	   líkurnar	   á	   góðu	   jafnvægi	   milli	   vinnu	   og	  

fjölskyldulífs	   (Eurofund,	   2012).	   Grosswald	   (2004)	   komst	   að	   þeirri	   niðurstöðu	   að	  

sjálfræði	   í	   vinnu	   hefði	   gott	   forspárgildi	   fyrir	   ánægju	   með	   fjölskyldulíf.	   Rannsóknir	  

hafa	   sýnt	   að	   minni	   líkur	   eru	   á	   togstreitu	   milli	   vinnu	   og	   fjölskyldulífs	   þegar	   að	  

starfsfólk	   getur	  haft	   áhrif	   á	   vinnutíma	   sinn	   (Albertsen	  o.fl.,	   2007;	  Costa	  o.fl.,	   2006;	  

Fenwick	  og	  Tausig,	  2001;	  Tausig	  og	  Fenwick,	  2001).	  	  

Albertsen	  o.fl.	  (2013)	  skoðuðu	  innleiðingu	  á	  þrem	  mismunandi	  vaktakerfum	  þar	  sem	  

starfsfólk	   gat	   skráð	   sig	   sjálft	   á	   vaktir.	   Kerfin	   fólu	   í	   sér	   sveigjanleika	   þar	   sem	  

vinnuveitandi	   gat	   sett	   fram	   hversu	   marga	   starfsmenn	   þurfti	   á	   hverja	   vakt	   og	  

starfsfólk	   gat	   valið	   sig	   á	   vaktir	   sem	   hentaði	   þeim	   eða	   óskað	   eftir	   að	   vinna	   á	  

ákveðnum	  dögum	  og	  að	  vinna	  ekki	  aðra	  daga.	  Þá	  var	  það	  einnig	  mögulegt	  að	  velja	  

lengd	  vaktar	  og	  hvenær	  hún	  byrjaði	  og	  hvenær	  henni	   lauk.	  Úr	  þessum	  óskum	  settu	  

vinnuveitendur	  saman	  vaktaplan.	  Í	  ljós	  kom	  að	  togstreita	  milli	  vinnu	  og	  fjölskyldulífs	  

minnkaði	   talsvert	   þar	   sem	   þessi	   vaktakerfi	   voru	   innleidd	   miðað	   við	  

samanburðarhópa.	  Í	  þeim	  hópi	  þar	  sem	  lögð	  var	  áhersla	  á	  að	  innleiðing	  kerfisins	  væri	  

til	   þess	   að	   starfsfólk	   gæti	   betur	   skipulagt	   vinnuna	   í	   kringum	   líf	   sitt	  

(starfsmannamiðaður	   sveigjanleiki)	   var	  mesta	   breytingin	   á	   togstreitu	  milli	   vinnu	  og	  

fjölskyldulífs.	   Í	  hópnum	  þar	  sem	  innleiðing	  kerfisins	  var	  kynnt	  sem	  leið	  fyrirtækisins	  

til	   að	   nýta	   vinnuaflið	   betur	   (fyrirtækjamiðaður	   sveigjanleiki)	   kom	   fram	   aukning	   á	  

togstreitu	  milli	   vinnu	   og	   fjölskyldulífs.	   Því	   virðist	  markmið	   sveigjanlegs	   vaktakerfis,	  

skipta	  miklu	  máli,	   hvort	   það	   sé	   til	   að	  mæta	   þörfum	   starfsfólksins	   eða	   fyrirtækisins	  

(Albertsen	  o.fl.,	  2013).	  Aðrar	  rannsóknir	  hafa	  einnig	  sýnt	  fram	  á	  þessi	  jákvæðu	  áhrif	  

sveigjanlegra	   vaktakerfa	   á	   togstreitu	   milli	   vinnu	   og	   fjölskyldulífs.	   Rannsókn	   Pryce,	  

Albertsen	  og	  Nielsen	   (2006)	   leiddi	   í	   ljós	  að	  opið	  vaktakerfi,	  þar	   sem	  stafsfólk	  getur	  

valið	   vaktirnar	   sínar,	   minnkar	   togstreitu	   milli	   vinnu	   og	   fjölskyldulífs	   og	   eykur	  

starfsánægju.	  Wortley	   og	  Grierson-‐Hill	   (2003)	   komust	   einnig	   að	   þeirri	   niðurstöðu	   í	  

rannsókn	   sinni	   á	   innleiðingu	   á	   sveigjanlegu	   vaktakerfi	   hjá	   heilbrigðisstarfsfólki	   að	  

vaktakerfi	  þar	  sem	  starfsfólk	  velur	  sjálft	  vaktirnar	  sínar	  minnkar	  togstreitu	  milli	  vinnu	  

og	   fjölskyldulífs.	   Rannsókn	   Fenwick	   og	   Tausig	   (2001)	   á	   vaktavinnufólki	   í	  

Bandaríkjunum	   sýndi	   að	   þegar	   að	   starfsfólk	   getur	   haft	   áhrif	   á	   vinnuskipulag	   sitt	  

minnkar	  það	  líkur	  á	  togstreitu	  milli	  vinnu	  og	  fjölskyldulífs.	  

Í	  skýrslu	  Hildar	  Fjólu	  Antonsdóttur	  o.fl.	  (2006)	  kom	  fram	  að	  flestir	  þeirra	  sem	  stunda	  

vaktavinnu	  vilja	  hafa	  stöðugleika	  í	  vaktakerfinu	  en	  þó	  eiga	  möguleika	  á	  að	  hafa	  áhrif	  

á	  vinnutíma	  sinn	  með	  því	  að	  velja	  þær	  vaktir	  sem	  það	  vill	  vinna.	  Í	  bók	  Albertsen	  o.fl.	  

(2007)	  er	  skrifað	  um	  sænska	  rannsókn	  Grönlund	  frá	  árinu	  2004	  þar	  sem	  hún	  komst	  

að	   því	   að	   ekki	   voru	   tengsl	   milli	   sveigjanleika	   og	   minni	   togstreitu	   milli	   vinnu	   og	  

fjölskyldulífs.	   Sveigjanleiki	   minnkaði	   þó	   líkurnar	   á	   togstreitu	   í	   félagslífi.	   Samt	   sem	  

áður	   leiðir	   hóflegur	   sveigjanleiki	   til	   minni	   togstreitu	   milli	   vinnu	   og	   fjölskyldulífs,	  

miðað	   við	   engan	   sveigjanleika.	   Þar	   sem	   mikill	   sveigjanleiki	   er	   í	   starfi	   er	   oftast	  

fyrirtækjamiðaður	  sveigjaleiki	  einnig	   til	   staðar	  og	  miklar	  kröfur	  gerðar	   til	   starfsfólks	  

og	  vega	  þá	   jákvæðu	  áhrif	   sveigjanleikans	  ekki	  nóg	  upp	  á	  móti	  neikvæðu	  áhrifunum	  

(Albertsen	  o.fl.,	  2007).	  

Þar	   sem	   að	   rannsóknir	   hafa	   sýnt	   að	   sveigjanleiki	   í	   starfi	   getur	   dregið	   úr	   líkum	   á	  

togstreitu	  milli	  vinnu	  og	  fjölskyldulífs	  er	  önnur	  tilgáta	  svohljóðandi:	  

Tilgáta	   2:	   Starfsfólk	   sem	   upplifir	   sveigjanleika	   í	   starfi	   (t.d.	   hefur	   áhrif	   á	   vinnutíma	  

sinn/getur	   sinnt	   persónulegum	  erindum	  á	   vinnutíma)	   upplifir	  minni	   togstreitu	  milli	  

vinnu	  og	  fjölskyldulífs	   

2.3.1.2 Munur	  milli	  kynjanna	  

Hlutfall	  karla	  og	  kvenna	  í	  vaktavinnu	  í	  Evrópu	  er	  svipað	  en	  algengara	  er	  að	  yngra	  fólk	  

vinni	   vaktavinnu	   heldur	   en	   eldra	   (Eurofund,	   2012).	   Á	   Íslandi	   er	   hlutfall	   kynjanna	  

einnig	  svipað	  en	  25,4%	  vinnandi	  karla	  vinna	  vaktavinnu	  og	  26,7%	  kvenna	  (Eurostat,	  

e.d.).	   Vaktavinna	   getur	   haft	  mismunandi	   áhrif	   á	   konur	   og	   karla.	   Vaktavinna,	   og	   þá	  

sérstaklega	  næturvinna,	  getur	  haft	  meiri	  áhrif	  á	  heilsu	  kvenna	  en	  karla,	  einkum	  þegar	  

það	  kemur	  að	  hormónum	  og	  frjósemi	  (Costa,	  1996).	  Rannsókn	  Davis,	  Mirick,	  Chen	  og	  

Stanczyk	   (2012)	   leiddi	   í	   ljós	   að	   vaktavinna	   getur	   truflað	   hormónastarfsemi	   kvenna	  

sem	  gæti	  aukið	  líkurnar	  á	  brjóstakrabbameini	  eða	  öðrum	  tegundum	  krabbameins.	  Þá	  

hefur	   vaktavinna	   einnig	   verið	   tengd	   við	   auknar	   líkur	   á	   sykursýki	   2	   hjá	   konum	  

(Eriksson,	  van	  den	  Donk,	  Hilding	  og	  Östenson,	  2013)	  og	  aukinn	   fjölda	  veikindadaga	  

(Merkus	   o.fl.,	   2012).	   Konur	   í	   vaktavinnu	   geta	   einnig	   upplifað	   meira	   streitu	   vegna	  

þeirrar	   ábyrgðar	   sem	   þær	   hafa	   heima	   fyrir.	   Óreglulegur	   vinnutími	   getur	   gert	  

samræmingu	   vinnu	   fjölskyldulífs	   erfiða	   sérstaklega	   fyrir	   þær	   konur	   sem	   eiga	   börn	  

(Costa,	  1996).	  	  

Konur	  á	  Íslandi	  eru	  líklegri	  til	  að	  vinna	  8	  klukkustunda	  vaktir	  og	  karlar	  eru	  líklegri	  að	  

vinna	   12	   klukkustunda	   vaktir.	   Þá	   eru	   vaktir	   karla	   líklegri	   til	   að	   vera	   stöðugar	   eða	  

reglufastar	  og	  ákveðnar	  lengra	  fram	  í	  tímann	  en	  hjá	  konum.	  Konur	  eru	  þó	  líklegri	  til	  

að	  geta	  valið	  vaktirnar	  sínar.	  Þennan	  mun	  má	  ef	  til	  vill	  rekja	  til	  munar	  á	  þeim	  störfum	  

sem	   konur	   og	   karlar	   sinna	   en	   konur	   eru	   oftar	   í	   umönnunarstörfum	   og	   karlar	   í	  

framleiðslustörfum	  (Hildur	  Fjóla	  Antonsdóttir	  o.fl.,	  2006;	  Ólöf	  Eiríksdóttir	  o.fl.,	  2006).	  

Skýrsla	  Eurofund	  (2012)	  um	  vinnuaðstæður	  í	  Evrópu	  sýndi	  þó	  að	  það	  eru	  meiri	  líkur	  á	  

að	  sveigjutími	  sé	  frekar	  fyrir	  karla	  en	  konur	  og	  eru	  konur	  líklegri	  til	  að	  vinna	  á	  föstum	  

vöktum.	  	  

Eins	  og	  fram	  hefur	  komið	  hefur	  óreglulegur	  vinnutími	  og	  vaktavinna	  neikvæð	  áhrif	  á	  

jafnvægið	   milli	   vinnu	   og	   fjölskyldu.	   Rannsóknir	   hafa	   oft	   sýnt	   að	   ekki	   er	   munur	   á	  

körlum	  og	  konum	  þegar	  það	  kemur	  að	  áhrifum	  vaktavinnu	  á	  jafnvægið	  milli	  vinnu	  og	  

fjölskyldulífs	   (Albertsen	   o.fl.,	   2007;	   Fenwick	   og	   Tausig,	   2001;	   Ólöf	   Eiríksdóttir	   o.fl.,	  

2006).	  Grönlund	   (2007)	  komst	  að	   sömu	  niðurstöðu	  þegar	  búið	  var	  að	   taka	  út	  áhrif	  

þátta	   eins	   og	   fjölda	   klukkustunda	   í	   vinnu,	   álagi	   og	   áhrif	   á	   vinnutíma.	   Hún	   fann	   þó	  

mun	   á	   togstreitunni	   milli	   vinnu	   og	   fjölskyldulífs	   þegar	   að	   konur	   vinna	   mikla	  

álagsvinnu.	   Rannsókn	   Tausig	   og	   Fenwick	   (2001)	   leiddi	   í	   ljós	   að	   almennt	   var	   ekki	  

munur	  á	  togstreitu	  milli	  kynjanna	  en	  þeir	  benda	  þó	  á	  að	  yfirleitt	  vinna	  konur	  styttri	  

vinnudaga	  til	  að	  geta	  betur	  sinnt	  fjölskyldulífinu	  og	  ná	  þannig	  meira	  jafnvægi.	  Þegar	  

þau	  voru	  búin	  að	  taka	  út	  áhrif	  vinnutíma	  varð	  niðurstaðan	  sú	  að	  konur	  upplifðu	  meiri	  

togstreitu	  milli	  vinnu	  og	  fjölskyldulífs	  en	  karlar	  (Tausig	  og	  Fenwick,	  2001).	  Rannsókn	  

Dilworth	   (2004)	   sýndi	   að	  mæður	   upplifðu	  meiri	   togstreitu	  milli	   vinnu	   og	   fjölskyldu	  

heldur	   en	   feður.	   Þá	   kom	   einnig	   í	   ljós	   að	   ánægja	   með	   fjölskyldulíf	   hafði	   mikið	  

forspárgildi	  fyrir	  togstreitu	  milli	  vinnu	  og	  fjölskyldulífs	  (Dilworht,	  2004).	  Í	  rannsóknum	  

Grzywacz,	  Almeida	  og	  Mcdonald	  (2002)	  og	  Higgins,	  Duxbury	  og	  Lee	  (1994)	  kom	  fram	  

að	  konur	  upplifa	  meiri	  togstreitu	  milli	  vinnu	  og	  fjölskyldulífs	  en	  karlar,	  en	  þær	  upplifa	  

meiri	  neikvæð	  áhrif	  bæði	  frá	  vinnu	  yfir	  á	  fjölskyldu	  og	  frá	  fjölskyldu	  yfir	  á	  vinnu.	  	  

Martinengo,	  Jacob	  og	  Hill	  (2010)	  komust	  að	  þeirri	  niðurstöðu	  að	  karlar	  upplifa	  meiri	  

togstreitu	  milli	  vinnu	  og	  fjölskyldulífs	  þar	  sem	  þeir	  eyða	  minni	  tíma	  heima,	  missa	  af	  

fleiri	   viðburðum	   og	   verða	   oftar	   fyrir	   truflunum	   heima	   fyrir	   vegna	   vinnu.	   Konur	  

hinsvegar	  upplifa	  frekar	  að	  fjölskyldulífið	  trufli	  þær	  í	  vinnu.	  Þegar	  að	  togstreita	  milli	  

vinnu	  og	  fjölskyldu	  var	  skoðuð	  með	  tilliti	  til	  aldurs	  barna	  kom	  í	  ljós	  að	  konur	  upplifa	  

mun	  meiri	  togstreitu	  en	  karlar	  þegar	  að	  börnin	  eru	  á	  leik-‐	  og	  grunnskólaaldri.	  Þegar	  

að	  yngsta	  barn	  er	  á	  leikskólaaldri	  er	  munurinn	  milli	  kynjanna	  tvisvar	  sinnum	  meiri	  en	  

hann	  almennt.	  Þá	  eyða	  konur	  með	  börn	  undir	  12	  ára	  mun	  meiri	  tíma	  í	  heimilisstörf	  

en	   karlar	   og	   er	  munurinn	   fjórum	   sinnu	  meiri	   á	   þessu	   tímabili	   en	   hann	   er	   almennt	  

(Martinengo	  o.fl.,	  2010).	  Þó	  svo	  að	  karlar	  eyði	  meiri	  tíma	  í	  vinnu	  en	  konur	  eyða	  konur	  

meiri	  tíma	  af	  sínum	  tíma	  utan	  vinnu	  í	  heimilisstörf	  og	  umönnun	  barna.	  Þar	  af	  leiðandi	  

hafa	  konur	  ekki	  eins	  mikinn	  tíma	  og	  karlar	  til	  að	  sinna	  persónulegum	  áhugamálum	  og	  

þörfum	  sem	  getur	   leitt	   til	   aukinnar	   togstreitu	   (OECD,	  2013).	   Í	   rannsókn	  Cousins	  og	  

Tang	   (2004)	   þar	   sem	   togstreita	   milli	   vinnu	   og	   fjölskyldu	   í	   Svíþjóð,	   Bretlandi	   og	  

Hollandi	   var	   borin	   saman	   kom	   í	   ljós	   að	   á	   Bretlandi	   og	  Hollandi	   upplifa	   feður	  meiri	  

togstreitu	   milli	   vinnu	   og	   fjölskyldulífs	   en	   mæður.	   Í	   Svíþjóð	   voru	   það	   aftur	   á	   móti	  

mæður	   sem	   upplifðu	   meiri	   togstreitu	   milli	   vinnu	   og	   fjölskyldu	   en	   feður.	   Mæður	   í	  

Svíþjóð	   upplifa	   meiri	   togstreitu	   heldur	   en	   mæður	   í	   Bretlandi	   og	   Hollandi.	   Þennan	  

mun	   má	   rekja	   til	   tengsla	   togstreitu	   milli	   vinnu	   og	   fjölskyldulífs	   við	   vinnutíma	   en	  

mæður	   í	   Svíþjóð	   vinna	   mun	   lengri	   vinnudaga	   en	   mæður	   í	   hinum	   löndunum.	   Í	  

rannsókn	  Nomaguchi,	  Milkie	   og	   Bianchi	   (2005)	   voru	   það	   feður	   sem	   upplifðu	  meiri	  

togstreitu	   en	  mæður	   enda	   var	   vinnutími	   þeirra	   lengri	   heldur	   en	   vinnutími	  mæðra.	  

Niðurstöður	  þeirra	  leiddu	  einnig	  í	   ljós	  að	  togstreita	  milli	  vinnu	  og	  fjölskyldulífs	  hafði	  

verri	  áhrif	  á	  tilfinningalega	  heilsu	  kvenna	  en	  karla	  (Nomaguchi	  o.fl.,	  2005).	  	  

Samkvæmt	   skýrslu	   Eurofund	   (2012)	   eru	   feður	   líklegri	   en	   mæður	   til	   að	   upplifa	  

togstreitu	   milli	   vinnu	   og	   fjölskyldulífs	   séu	   báðir	   foreldrar	   útivinnandi.	   Rannsókn	  

Grönlund	   sýndi	   að	   þegar	   karlar	   vinna	   óreglulegan	   vinnutíma	   og	   þegar	   að	   báðir	  

foreldrar	  vinna	  óreglulegan	  vinnutíma	  eru	  karlar	  líklegir	  til	  að	  upplifa	  togstreitu	  milli	  

vinnu	   og	   fjölskyldulífs,	   þessi	   tengsl	   fundust	   ekki	   hjá	   konum	   (Albertsen	   o.fl.,	   2007).	  

Einnig	   er	   algengara	   að	   feður	   finni	   fyrir	   því	   að	   fjölskyldulífið	   gerir	   þeim	   erfiðara	   að	  

sinna	   vinnu	   en	   það	   á	   aðallega	   við	   um	   þá	   sem	   vinna	   langan	   vinnudag	   (Cousins	   og	  

Tang,	   2004).	   Rannsókn	   Craig	   og	   Powell	   (2011)	   leiddi	   í	   ljós	   að	   þegar	   að	   karlinn	   í	  

sambandinu	   vinnur	   vaktavinnu	   leiðir	   það	   til	   töluverðrar	   aukningar	   á	   tímanum	   sem	  

konan	  eyðir	  í	  heimilisstörf	  og	  umönnun	  barna.	  Þetta	  á	  þó	  ekki	  við	  um	  karla,	  þegar	  að	  

kona	   vinnur	   vaktavinnu	   skipuleggur	   hún	   vinnuna	   og	   fjölskyldulífið	   í	   kringum	   hvort	  

annað	  sem	  þar	  af	  leiðandi	  hefur	  lítil	  áhrif	  þann	  tíma	  sem	  karlinn	  eyðir	  í	  heimilisstörf	  

og	   umönnun	   barna	   (Craig	   og	   Powell,	   2011).	   Í	   rannsókn	   Nönnu	   Ingibjargar	  

Viðarsdóttur	  (2014)	  fannst	  ekki	  marktækur	  munur	  milli	  karla	  og	  kvenna	  í	  vaktavinnu.	  

Það	   sama	   kom	   fram	   í	   rannsókn	   Ólafar	   Eiríksdóttur	   o.fl.	   (2006)	   á	   vaktavinnufólki	   á	  

Íslandi	  en	  þar	  fannst	  ekki	  marktækur	  munur	  milli	  karla	  og	  kvenna	  þegar	  skoðað	  var	  

samræming	  vinnu	  og	  fjölskyldulífs.	  Þó	  kom	  fram	  að	  karlar	  í	  vaktavinnu	  greindu	  oftar	  

frá	  því	  að	  eiga	  erfitt	  með	  að	   samræma	  vinnu	  og	  opnunartíma	  dagvistunarstofnana	  

en	   konur	   (Ólöf	   Eiríksdóttir,	   2006).	   Enda	   getur	   það	   verið	   erfitt	   að	   finna	   hentuga	  

dagvistun	   fyrir	   börn	   þegar	   að	   vinnutíminn	   er	   mismunandi	   frá	   degi	   til	   dags	  

(Grosswald,	  2003).	  Þá	  ber	  að	  hafa	  í	  huga,	  líkt	  og	  fram	  kom	  hér	  að	  ofan,	  að	  karlar	  eru	  

líklegri	   til	  að	  vinna	  12	  klukkustunda	  vaktir	  og	  konur	  átta	  klukkustunda	  vaktir.	  Þegar	  

unnið	  er	  12	  klukkustunda	  vaktir	  er	   ljóst	  að	  erfitt	  getur	  verið	  að	  samræma	  vinnu	  og	  

opnunartíma	  dagvistunarstofnana.	  

Rannsóknir	  eru	  ekki	  á	  einu	  máli	  um	  það	  hvernig	  eða	  hvort	  munur	  sé	  milli	  kynjanna	  

þegar	  það	  kemur	  að	  togstreitu	  milli	  vinnu	  og	  fjölskyldulífs.	  Ljóst	  er	  að	  vinnutími	  hefur	  

áhrif	  en	  þegar	  að	  konur	  vinna	  jafn	  mikið	  og	  karlar	  eru	  þær	  líklegri	  til	  að	  upplifa	  meiri	  

togstreitu	  en	  karlar.	  Konur	  á	  Íslandi,	  líkt	  og	  í	  Svíþjóð,	  eru	  oft	  með	  lengri	  vinnutíma	  en	  

konur	   í	  öðrum	  löndum.	  Þá	  hefur	  komið	  fram	  í	   íslenskum	  rannsóknum	  að	  konur	  eru	  

líklegri	   til	  að	  vera	  á	  átta	  klukkustunda	  vöktum	  og	  hafa	  minni	   reglufestu	   í	  vaktakerfi	  

sínu.	  Báðir	  þessir	  þættir	  hafa	  verið	  tengdir	  við	  auknar	  líkur	  á	  togstreitu	  milli	  vinnu	  og	  

fjölskyldulífs.	   Þó	   sýna	   íslenskar	   rannsóknir	   engan	  mun	  milli	   karla	  og	   kvenna	  en	  þar	  

var	   safnað	   gögnum	   frá	   fólki	   með	   ýmis	   konar	   vinnutíma	   og	   vaktafyrirkomulag.	   Í	  

þessari	   rannsókn	  verður	  munurinn	  skoðaður	  út	   frá	   fólki	   innan	  sama	  fyrirtækis	  með	  

sama	  vinnutíma	  og	  vaktafyrirkomulag	  og	  því	  er	  þriðja	  tilgátan	  eftirfarandi:	  

Tilgáta	  3:	  Konur	  upplifa	  meiri	  togstreitu	  milli	  vinnu	  og	  fjölskyldulífs	  en	  karlar. 

2.3.1.3 Áhrif	  fjölskylduforms	  

Það	   að	   eiga	   börn	   eða	   að	   vera	   með	   aðra	   ættingja	   inn	   á	   heimilinu	   hefur	   áhrif	   á	  

jafnvægið	  milli	   vinnu	   og	   fjölskyldulífs.	   Þeir	   sem	   eiga	   börn	   eru	   líklegri	   til	   að	   upplifa	  

togstreitu	  milli	   vinnu	  og	   fjölskyldulífs	   heldur	   en	   þeir	   sem	  eru	   barnlausir	   (Albertsen	  

o.fl.,	  2007;	  Cousins	  og	  Tang,	  2004;	  Eurofund,	  2012;	  Martinengo	  o.fl.,	  2010;	  Tausig	  og	  

Fenwick,	  2001),	  sérstaklega	  hjá	  þeim	  sem	  eru	  einstæðir	  og	  þar	  sem	  báðir	   foreldrar	  

eru	  útivinnandi	  (Eurofund,	  2012;	  Tausig	  og	  Fenwick,	  2001).	  Við	  það	  að	  verða	  foreldri	  

virðast	  konur	  auka	  töluvert	  þann	  tíma	  sem	  þær	  eyða	  heima	  fyrir,	  þá	  með	  börnum	  og	  

í	  heimilisstörfum.	  Á	  meðan	  karlar	  virðast	  eyða	  töluvert	  meiri	  tíma	  í	  launaðri	  vinnu	  en	  

þeir	  gerðu	  áður	  en	  þeir	  urðu	  foreldri	  (Martinengo	  o.fl.,	  2010).	  Rannsóknir	  hafa	  sýnt	  

að	  foreldrar	  sem	  eiga	  börn	  á	  leikskólaaldri	  upplifa	  meiri	  togstreitu	  en	  aðrir	  (Grzywacz	  

o.fl.,	   2002;	   Martinengo	   o.fl.,	   2010;	   Nomaguchi	   o.fl.,	   2005).	   Grzywacz	   o.fl.,	   2002	  

komust	   að	   því	   að	   foreldrar	   með	   ung	   börn	   og	   einstæðir	   foreldrar	   upplifa	   meiri	  

neikvæð	  áhrif	  frá	  fjölskyldu	  yfir	  á	  vinnu	  heldur	  en	  aðrir.	  Þá	  kom	  í	  ljós	  að	  fólk	  sem	  var	  

minna	   skólagengið	   upplifði	   minni	   togstreitu	   milli	   vinnu	   og	   fjölskyldu	   en	   þeir	   sem	  

höfðu	  lengi	  skólagöngu	  að	  baki	  (Grzywacz	  o.fl.,	  2002).	  Bandarísk	  rannsókn	  leiddi	  í	  ljós	  

að	  einstaklingar	   í	   vaktavinnu	   sem	  eru	   í	   sambúð	  eru	   líklegri	   til	   að	  upplifa	   togstreitu	  

milli	   vinnu	   og	   fjölskyldu	   en	   vaktavinnufólk	   sem	   er	   í	   hjónabandi.	   Þeir	   sem	   eru	   í	  

hjónabandi	   virðast	   frekar	   deila	   skyldum	   heimilisins	   á	   milli	   sín	   en	   þeir	   sem	   eru	   í	  

sambúð.	  Því	  getur	  vaktavinna	  auðveldað	  þeim	  að	  samræma	  fjölskyldu	  og	  vinnu	  þar	  

sem	  að	  vaktavinnufólk	  er	  oft	  heima	  á	  tímum	  þar	  sem	  dagvinnufólk	  er	  í	  vinnu	  og	  getur	  

þá	  nýtt	  þann	  tíma	  í	  að	  sinna	  börnum	  og	  heimilinu	  (Liu	  o.fl.,	  2011).	  

Rannsóknir	   hafa	   sýnt	   að	   sambandið	   á	   milli	   lífsferils	   og	   togstreitu	   milli	   vinnu	   og	  

fjölskyldu	   er	   boglínudregið	   (sjá	  mynd	   1)	   þar	   sem	   að	   aldur	   einstaklingsins	   og	   aldur	  

barna	   hefur	   mikil	   áhrif.	   Áður	   en	   einstaklingurinn	   eignast	   börn	   er	   togstreitan	   milli	  

vinnu	   og	   fjölskyldu	   lítil.	   Á	   meðan	   yngsta	   barn	   er	   undir	   eða	   á	   leikskólaaldri	   er	  

togstreitan	  oftast	  í	  hámarki	  en	  fer	  svo	  oft	  minnkandi	  með	  aldri	  barnanna	  (Grzywacz	  

o.fl.,	  2002;	  Martinengo	  o.fl.,	  2010).	  Með	  aldrinum	  lærir	  einstaklingurinn	  einnig	  hæfni	  

til	   að	   takast	   á	   við	   togstreituna	  milli	   vinnu	  og	   fjölskyldu	  og	   getur	   því	  minnkað	   áhrif	  

hennar.	   Eftir	   fimmtugt	   getur	   togstreitan	   þó	   aukist	   aðeins	   vegna	   umönnunar	  

barnabarna	  eða	  maka	  sem	  veikist	  (Martinengo	  o.fl.,	  2010).	  	  

Mynd	   1.	   Boglínudregið	   samband	   á	   milli	   aldurs	   og	   togstreitu	   með	   tilliti	   til	   samsetningar	  

fjölskyldu	  

Rannsókn	   Ólafar	   Eiríksdóttur	   o.fl.	   (2006)	   sýndi	   að	   fólk	   sem	   stundar	   vaktavinnu	   og	  

eiga	   börn	   á	   leikskólaaldri	   áttu	   erfiðara	  með	   að	   samræma	   vinnu	   og	   fjölskyldulíf	   en	  

aðrir.	  Niðurstöður	   sýndu	  að	  44%	  þeirra	   sem	  eiga	  barn	  á	   leikskólaaldri	   sögðust	  eiga	  

erfitt	   með	   að	   samræma	   vinnu	   og	   opnunartíma	   dagvistunarstofnana.	   Þá	   eiga	  

einstæðir	   foreldrar	   erfiðara	  með	   að	   samræma	   vinnu	   og	   fjölskyldulíf	   en	   aðrir	   (Ólöf	  

Eiríksdóttir	   o.fl.,	   2006).	   Rannsókn	   Grönlund	   sýndi	   að	   þegar	   báðir	   foreldrar	   unnu	  

óreglulegan	   vinnutíma	   voru	  meiri	   líkur	   á	   togstreitu	  milli	   vinnu	   og	   fjölskyldulífs,	   þó	  

aðeins	  hjá	  körlum	  (Albertsen	  o.fl.,	  2007).	  

Rannsóknir	   hafa	   sýnt	   fram	  á	  það	  að	  hvort	   einstaklingar	   eigi	   börn	  og	  hversu	   gömul	  

þau	   eru	   hefur	   mikil	   áhrif	   á	   líkurnar	   á	   því	   að	   upplifa	   togstreitu	   milli	   vinnu	   og	  

fjölskyldulífs.	   Þegar	   börn	   eru	   ung	   krefjast	   þau	  meiri	   umönnunar	   og	   eru	   því	   auknar	  

líkur	  á	  togstreitu.	  Að	  auki	  þurfa	  foreldrar	  ungra	  barna	  að	  verða	  sér	  úti	  um	  dagvistun	  

en	   það	   getur	   reynst	   erfitt	   að	   samræma	   vaktavinnu	   og	   opnunartíma	  

dagvistunarstofnanna.	  Eftir	  því	  sem	  börn	  eldast	  og	  þroskast	  minnkar	  þessi	  krafa.	  Því	  

er	  tilgáta	  4	  sett	  fram	  á	  eftirfarandi	  hátt:	  

Tilgáta	   4:	   Starfsmenn	   sem	   eiga	   börn	   á	   leikskólaaldri	   upplifa	   meiri	   togstreitu	   milli	  

vinnu	  og	  fjölskyldulífs	  en	  aðrir	  starfsmenn.	  	  

	  
Togstreita	  

Aldur	  

Fyrir	  
barneignir	  

Með	  ung	  börn	  

Börn	  farin	  	  
að	  heiman	  

3 Rannsóknaraðferð	  

Hér	   verður	   fjallað	   um	   aðferðafræði	   rannsóknarinnar.	   Fjallað	   verður	   mælitæki	  

rannsóknarinnar	   og	   framkvæmd	   hennar.	   Einnig	   verða	   þátttakendur	   og	   fyrirtækin	  

sem	  tóku	  þátt	  kynnt.	  Í	  þessari	  rannsókn	  var	  notast	  við	  megindlega	  rannsóknaraðferð	  

(e.	  quantitative	  method).	  Megindleg	  rannsóknaraðferð	  felur	  í	  sér	  nákvæma	  mælingu	  

á	  ákveðnum	  þáttum,	  eins	  og	  hegðun,	  þekkingu,	  skoðun	  eða	  viðhorfi	  og	  er	  þátttaka	  

rannsakanda	   takmörkuð.	  Markmiðið	  með	  megindlegum	  rannsóknaraðferðum	  er	  að	  

lýsa,	  útskýra	  og	  spá	  fyrir	  um	  ákveðna	  þætti	  og	  er	  oft	  notuð	  til	  að	  sannreyna	  tilgátur	  

(Cooper	   og	   Schindler,	   2011).	   Við	   gagnaöflun	   var	  matsúrtak	   (e.	   judgement	   sample)	  

notað	   en	   það	   felur	   í	   sér	   að	   rannsakandinn	  metur	   hversu	   rétt	   er	   að	   velja	   ákveðna	  

þátttakendur	   fram	   yfir	   aðra	   og	   velur	   í	   úrtakið	   út	   frá	   ákveðnum	   skilyrðum.	  

Áreiðanleiki	   er	   ekki	  mikill	  með	  matsúrtaki	   og	   því	   ekki	   hægt	   að	   alhæfa	   yfir	   á	   þýðið	  

(Cooper	   og	   Schindler,	   2011).	   Fyrirtækin	   sem	   tóku	   þátt	   í	   rannsókninni	   þurftu	   að	  

uppfylla	   þau	   skilyrði	   að	   vera	   bæði	   með	   starfsfólk	   sem	   stundar	   vaktavinnu	   og	  

starfsfólk	  sem	  stundar	  dagvinnu.	  	  

3.1 Mælitæki	  
Spurningalisti	  var	  settur	  saman	  með	  níu	  spurningum.	  Spurningunum	  var	  skipt	  upp	   í	  

þrjá	   hluta.	   Í	   fyrsta	   hluta	   voru	   sjö	   bakgrunnsspurningar	   þar	   sem	   spurt	   var	   út	   í	  

persónulega	  hagi	   og	   vinnufyrirkomulag.	   Í	   öðrum	  hluta	   var	   jafnvægið	  milli	   vinnu	  og	  

fjölskyldulífs	  mælt	  með	  sex	  fullyrðingum	  sem	  þátttakendur	  áttu	  að	  taka	  afstöðu	  til.	  Í	  

þriðja	   hluta	   var	   sveigjanleiki	   í	   starfi	   mældur	   einnig	   með	   sex	   fullyrðingum	   sem	  

þátttakendur	   tóku	   afstöðu	   til.	   Bæði	   í	   spurningunum	   um	   jafnvægið	   milli	   vinnu	   of	  

fjölskyldulífs	  og	  um	  sveigjanleika	   í	  starfi	  áttu	  þátttakendur	  að	  merkja	  við	  hversu	  oft	  

þeir	   upplifa	   viðkomandi	   fullyrðingar.	   Svarmöguleikarnir	   voru	   á	   fimm	   stiga	  

jafnbilakvarða	  þar	  sem	  hægt	  var	  að	  velja	  á	  milli	  „Mjög	  oft“,	  „Frekar	  oft“,	  „Stundum“,	  

„Sjaldan“	  og	  „Aldrei“,	  þá	  var	  auka	  valmöguleikinn	  „Á	  ekki	  við“	  einnig	  í	  boði	  þar	  sem	  

sumar	   fullyrðingar	   áttu	   einungis	   við	   þá	   sem	   eiga	   börn	   eða	   stunda	   vaktavinnu.	  

Spurningalistinn	  er	  hannaður	  af	   rannsakanda	  og	   tók	  hann	  mið	  af	  þeim	  spurningum	  

sem	   notaðar	   voru	   í	   mörgum	   af	   rannsóknunum	   sem	   fjallað	   var	   um	   í	   fræðilega	  

yfirlitinu.	  Í	  viðauka	  má	  sjá	  spurningalistann	  í	  heild	  sinni.	  

3.2 Framkvæmd	  
Tvö	  fyrirtæki	  tóku	  þátt	  í	  rannsókninni	  eitt	  framleiðslufyrirtæki,	  með	  tvö	  mismunandi	  

vaktakerfi	  og	  starfsfólk	   í	  dagvinnu	   (fyrirtæki	  1),	  og	  eitt	   ferðaþjónustufyrirtæki,	  með	  

mjög	  margbreytilegt	  vaktakerfi	  og	  starfsfólk	  í	  dagvinnu	  (fyrirtæki	  2).	  Spurningalistinn	  

var	   forprófaður	  á	  fjórum	  einstaklingum	  áður	  en	  hann	  var	   lagður	  fyrir	  þátttakendur.	  

Rannsakandi	  fékk	  ábendingar	  um	  betra	  orðalag	  tveggja	  spurninga	  og	  lagaði	  þær.	  Þar	  

sem	   að	   starfsfólk	   fyrirtækisins	   hefur	   aðgang	   að	   tölvum,	   annaðhvort	   á	   skrifstofum	  

sínum	  eða	  á	  kaffistofum,	  var	  könnunin	  sett	  upp	   í	  gegnum	  SurveyMonkey.	  Þann	  19.	  

nóvember	  2014	  var	  könnunin	  opnuð	  hjá	  fyrirtæki	  1	  og	  sendi	  mannauðsstjórinn	  hlekk	  

á	  könnunina	  með	  tölvupósti	  á	  alla	  starfsmenn	  og	  setti	  einnig	  hlekk	  á	  könnunina	  inn	  á	  

innranet	  fyrirtækisins.	  Könnunin	  var	  opin	   í	   tíu	  daga	  til	  að	  starfsfólk	  á	  öllum	  vöktum	  

hefði	   möguleika	   á	   að	   svara	   könnuninni.	   Að	   kvöldi	   þann	   28.	   nóvember	   2014	   var	  

könnuninni	  lokað.	  Að	  morgni	  þann	  2.	  desember	  2014	  var	  síðan	  könnunin	  send	  með	  

tölvupósti	  á	  alla	  starfsmenn	  hjá	  fyrirtæki	  2.	  Könnunin	  var	  opin	  í	  viku	  og	  tölvupóstur	  

sendur	   tvisvar	   til	   að	  minna	   á	   könnunina.	   Könnuninni	   var	   lokað	   að	  morgni	   þann	   9.	  

desember	   2014.	   Sami	   spurningalisti	   var	   notaður	   hjá	   báðum	   fyrirtækjum	   nema	  

valmöguleikarnir	  um	  vinnufyrirkomulag	  voru	  lagaðir	  að	  hvoru	  fyrirtækinu	  fyrir	  sig.	  

3.3 Þátttakendur	  
Tvö	   fyrirtæki	   tóku	  þátt	   í	  þessari	   rannsókn	  og	  höfðu	  alls	  960	  manns	  möguleika	  á	  að	  

svara	  könnuninni.	  Heildar	  svarhlutfallið	  var	  26,6%	  en	  af	  255	  þátttakendum	  luku	  246	  

við	  könnunina.	  	  

3.3.1 Fyrirtæki	  1	  	  

Í	  fyrirtæki	  1	  starfa	  um	  170	  manns	  sem	  vinna	  ýmist	  í	  dagvinnu,	  á	  dagvöktum	  sem	  eru	  

tíu	   og	   hálf	   klukkustund	   eða	   átta	   klukkustunda	   vöktum.	   Dagvinnan	   er	   unnin	   á	  

almennum	  skrifstofu	  tíma	  alla	  virka	  daga.	  Á	  dagvöktunum	  er	  unnið	  í	  sjö	  daga	  og	  frí	  í	  

sjö	  daga.	  Átta	  klukkustunda	  vaktirnar	  rúlla	  réttsælis	  þar	  sem	  skipt	  er	  frá	  dagvöktum	  

yfir	   á	   næturvaktir	   og	   skipt	   frá	   næturvöktum	   yfir	   á	   kvöldvaktir.	   Á	   þessum	   vöktum	  

vinnur	   starfsfólk	   sex	   vaktir	   á	   fimm	  dögum	  og	   fær	   frí	   í	   fimm	  daga.	   Alls	   svöruðu	   43	  

starfsmenn	  könnuninni	  og	  er	  svarhlutfallið	  25,3%.	  Af	  þessum	  43	  voru	  þrír	  sem	  luku	  

ekki	   við	   könnunina	   og	   því	   verður	   aðeins	   notast	   við	   svör	   þeirra	   40	   sem	   luku	   við	  

könnunina.	  

3.3.2 Fyrirtæki	  2	  

Í	   fyrirtæki	  2	  starfa	  um	  790	  manns	  ýmist	   í	  vaktavinnu	  eða	   í	  dagvinnu.	  Fyrirtæki	  2	  er	  

með	  mörg	  og	  fjölbreytt	  vaktakerfi.	  Í	  þessari	  rannsókn	  eru	  vaktakerfin	  flokkuð	  eftir	  því	  

hvort	   vaktirnar	   séu	   12	   klukkustundir	   eða	   styttri	   og	   hvort	   þær	   séu	   með	   eða	   án	  

næturvakta.	  Alls	   svöruðu	  212	   starfsmenn	  könnuninni	  og	  er	   svarhlutfallið	  26,8%.	  Af	  

þessum	  212	  voru	   sex	   sem	   luku	  ekki	   við	   könnunina	  og	   verður	  því	   aðeins	  notast	   við	  

svör	  þeirra	  206	  sem	  luku	  við	  könnunina.	  

4 Niðurstöður	  

Hér	   verður	   greint	   frá	   niðurstöðum	   rannsóknarinnar.	   Unnið	   var	   úr	   gögnum	   í	  

tölfræðiforritinu	   SPSS	   (útgáfa	   20)	   og	   í	   Excel.	   Við	   greiningu	   gagnanna	   verður	  notast	  

við	  lýsandi	  tölfræði,	  fylgnistuðulinn	  Pearson’s	  r,	  t-‐próf	  og	  ANOVA	  próf.	  

4.1 Lýsandi	  tölfræði	  
Í	   fyrirtæki	   1	   eru	   65%	   þátttakenda	   í	   vaktavinnu,	   þar	   af	   52,2%	   á	   átta	   klukkustunda	  

vöktum	   og	   12,5%	   á	   dagvöktunum.	   Þá	   eru	   35%	   þátttakenda	   í	   dagvinnu.	  Meirihluti	  

þátttakenda	  er	  á	  aldrinum	  31	  til	  40	  ára	  eða	  62,8%,	  meðalaldurinn	  er	  38	  ára,	  yngsti	  

þátttakandinn	   er	   26	   ára	   og	   sá	   elsti	   65	   ára.	   Þegar	   kynjahlutfallið	   er	   skoðað	   sést	   að	  

langflestir	   þátttakenda	   eru	   karlar	   en	   í	   fyrirtækinu	   sjálfu	   er	   um	   90%	   starfsmanna	  

karlmenn.	   Langflestir	   eru	   í	   hjónabandi	   eða	   í	   sambandi	   eða	   90%.	   Þá	   eiga	   90%	  

þátttakenda	   eitt	   barn	   eða	   fleiri	   en	   algengast	   er	   að	   eiga	   þrjú	   börn.	   Af	   þeim	  

þátttakendum	   sem	   eiga	   börn	   eru	   68,6%	   þeirra	  með	   yngsta	   barn	   á	   leikskólaaldri.	   Í	  

töflu	  1	  eru	  upplýsingar	  um	  þátttakendur	  í	  fyrirtæki	  1	  sem	  notaðar	  voru	  við	  úrvinnslu	  

gagna.	  	  

Tafla	  1.	  Upplýsingar	  um	  þátttakendur	  í	  fyrirtæki	  1	  

	  
Alls	   Hlutfall	  

Vinnufyrirkomulag	  
	   	  Vaktavinna	  á	  átta	  tíma	  vöktum	   21	   52,2%	  

Vaktavinna	  á	  dagvöktum	   5	   12,5%	  
Dagvinna	   14	   35,0%	  
Þátttakendur	  alls	   42	   100,0%	  
Kyn	  

	   	  Karl	   36	   90,0%	  
Kona	   4	   10,0%	  
Þátttakendur	  alls	   40	   100,0%	  
Aldur	  yngsta	  barns	  

	   	  Yngsta	  barn	  á	  leikskólaaldri	   24	   68,6%	  
Yngsta	  barn	  á	  grunnskólaaldri	   4	   11,4%	  
Yngsta	  barn	  á	  framhaldsskólaaldri	   2	   5,7%	  
Yngsta	  barn	  yfir	  tvítugt	   5	   14,3%	  
Þátttakendur	  alls	   35	   100,0%	  
	  

Í	   töflu	   2	   sést	   hvernig	   kynjahlutfallið	   dreifist	   eftir	   vinnufyrirkomulagi	   en	   meðal	  

þátttakenda	  sem	  stunda	  vaktavinnu	  er	  aðeins	  ein	  kona	  og	  25	  karlar.	  Þá	  voru	  3	  konur	  

meðal	  þátttakenda	  sem	  stunda	  dagvinnu	  og	  11	  karlar.	  

Tafla	  2.	  Fjöldi	  karla	  og	  kvenna	  eftir	  vinnufyrirkomulagi	  í	  fyrirtæki	  1	  

	  	   Karl	   Kona	  
Vaktavinna	   25	   1	  
Dagvinna	   11	   3	  
	  	   36	   4	  
	  

Í	   fyrirtæki	   2	   eru	   54,9%	   þátttakenda	   í	   vaktavinnu,	   þar	   af	   24,8%	   á	   12	   klukkustunda	  

vöktum	  með	  næturvöktum,	  8,7%	  á	  12	  klukkustunda	  vöktum	  án	  næturvakta,	  16,5%	  á	  

vöktum	   sem	   eru	   styttri	   en	   12	   klukkustundir	  með	   næturvöktum	   og	   4,9%	   á	   vöktum	  

sem	   eru	   styttri	   en	   12	   klukkustundir	   á	   næturvakta.	   Þá	   eru	   45,1%	   þátttakenda	   í	  

dagvinnu.	   Kynjahlutfall	   þátttakenda	   er	   68%	   karlar	   og	   32%	   konur	   en	   í	   fyrirtækinu	  

sjálfu	   eru	   karlar	   heldur	   fleiri	   eða	   um	   73%	   og	   konur	   um	   27%.	   Aldur	   þátttakenda	  

dreifist	  nokkuð	  jafnt,	  meðalaldurinn	  er	  44	  ára	  og	  er	  yngsti	  þátttakandinn	  tvítugur	  og	  

sá	   elsti	   67	   ára.	   Flesti	   þátttakendanna	   eru	   í	   sambandi	   eða	   hjónabandi	   eða	   84%.	   Þá	  

eiga	  84,8%	  þátttakenda	  eitt	  barn	  eða	  fleiri	  og	  er	  algengast	  að	  þátttakendur	  eigi	  tvö	  

börn.	   Af	   þeim	   þátttakendum	   sem	   eiga	   börn	   eru	   36%	   sem	   eiga	   yngsta	   barn	   á	  

leikskólaaldri.	   Þær	   upplýsingar	   um	   þátttakendur	   sem	   notaðar	   voru	   við	   úrvinnslu	  

gagna	  má	  sjá	  í	  töflu	  3.	  

Tafla	  3.	  Upplýsingar	  um	  þátttakendur	  í	  fyrirtæki	  2	  

	  	   Alls	   Hlutfall	  
Vinnufyrirkomulag	  

	   	  12	  tíma	  vaktir	  m.	  næturvöktum	   51	   24,8%	  
12	  tíma	  vaktir	  án	  næturvakta	   18	   8,7%	  
Styttri	  en	  12	  tíma	  vaktir	  m.	  næturvöktum	   34	   16,5%	  
Styttri	  en	  12	  tíma	  vaktir	  án	  næturvakta	   10	   4,9%	  
Dagvinna	   93	   45,1%	  
Þátttakendur	  alls	   206	   100,0%	  
Kyn	  

	   	  Karl	   140	   68,0%	  
Kona	   66	   32,0%	  
Þátttakendur	  alls	   206	   100,0%	  
Aldur	  yngsta	  barns	  

	   	  Yngsta	  barn	  á	  leikskólaaldri	   62	   36,0%	  
Yngsta	  barn	  á	  grunnskólaaldri	   49	   28,5%	  
Yngsta	  barn	  á	  framhaldsskólaaldri	   22	   12,8%	  
Yngsta	  barn	  yfir	  tvítugt	   39	   22,7%	  
Þátttakendur	  alls	   172	   100,0%	  
	  

Í	  töflu	  4	  sést	  hvernig	  kynjahlutfallið	  dreifist	  eftir	  vinnufyrirkomulagi	  en	  það	  eru	  svipað	  

margar	   konur	   sem	   stunda	   dagvinnu	   og	   vaktavinnu	   en	   meðal	   karlanna	   eru	   heldur	  

fleiri	  sem	  stunda	  vaktavinnu.	  

Tafla	  4.	  Fjöldi	  karla	  og	  kvenna	  eftir	  vinnufyrirkomulagi	  í	  fyrirtæki	  2	  

	  	   Karl	   Kona	  
Vaktavinna	   82	   31	  
Dagvinna	   58	   35	  
	  	   140	   66	  
	  



	  

38	  

4.2 Togstreita	  milli	  vinnu	  og	  fjölskyldulífs	  

4.2.1 Fyrirtæki	  1	  

Til	   að	  mæla	   jafnvægi	   milli	   vinnu	   og	   fjölskyldulífs	   voru	   settar	   fram	   sex	   fullyrðingar	  

varðandi	  kröfur	  vinnu	  og	  fjölskyldu	  til	  einstaklinga.	  Fjórar	  fullyrðingar,	  1,	  2,	  3	  og	  5,	  af	  

þessum	  sex	  voru	  sameinaðar	  í	  samsetta	  mælingu	  með	  Cronbach’s	  Alpha	  upp	  á	  0,735.	  

Þessi	   samsetta	  mæling	  mælir	   hversu	  oft	   starfsfólk	   upplifir	   togstreitu	  milli	   vinnu	  og	  

fjölskyldulífs.	  Mælingin	  er	  frá	  einum	  upp	  í	  fimm	  þar	  sem	  einn	  merkir	  að	  þátttakandi	  

upplifir	   togstreitu	  oft	   og	   fimm	  að	  hann	  gerir	   það	   aldrei.	   Það	   voru	  39	  þátttakendur	  

með	   gild	   svör	   í	   þessari	   mælingu.	   Þá	   voru	   fjórar	   fullyrðingar,	   1,	   2,	   3	   og	   4,	   af	   sex	  

fullyrðingum	   um	   sveigjanleika	   í	   starfi	   settar	   saman	   í	   samsetta	   mælingu	   þar	   sem	  

Cronbach’s	  Alpha	  var	  0,873	  og	  mælir	  hún	  hversu	  oft	  starfsfólk	  upplifir	  sveigjanleika	  í	  

starfi.	  Það	  voru	  37	  þátttakendur	  með	  gild	  svör	  í	  þessari	  mælingu.	  

4.2.1.1 Áhrif	  vinnufyrirkomulags	  

Þegar	  mælingin	  á	  togstreitu	  milli	  vinnu	  og	  fjölskyldulífs	  er	  skoðuð	  hjá	  fyrirtæki	  1	  sést	  

að	  langflestir	  upplifa	  stundum	  eða	  sjaldan	  togstreitu	  milli	  vinnu	  og	  fjölskyldulífs.	  Eins	  

og	   sést	   á	   mynd	   2	   voru	   þrír	   starfsmenn	   sem	   upplifa	   togstreitu	   milli	   vinnu	   og	  

fjölskyldulífs	  frekar	  oft.	  Þá	  voru	  12	  starfsmenn	  sem	  upplifa	  hana	  stundum	  en	  flestir	  

upplifa	  sjaldan	  togstreitu	  milli	  vinnu	  og	  fjölskyldulífs	  eða	  19	  manns.	  Fimm	  af	  þessum	  

39	  upplifa	  aldrei	  togstreitu	  milli	  vinnu	  og	  fjölskyldulífs.	  

	  

Mynd	  2.	  Upplifun	  á	  togstreitu	  milli	  vinnu	  og	  fjölskyldulífs	  í	  fyrirtæki	  1	  

Í	  töflu	  5	  er	  búið	  að	  taka	  mælinguna	  á	  togstreitu	  milli	  vinnu	  og	  fjölskyldulífs	  og	  setja	  

þá	   sem	   svara	   „Frekar	   oft“	   og	   „Stundum“	   saman	   og	   þá	   sem	   svara	   „Sjaldan“	   og	  

„Aldrei“	   saman	  og	  upplifunin	  á	   togstreitu	   sett	   fram	   í	   prósentutölu	  af	  þeim	  39	   sem	  

svöruðu.	  

Tafla	  5.	  Hlutfallsleg	  skipting	  á	  togstreitu	  milli	  vinnu	  og	  fjölskyldulífs	  í	  fyrirtæki	  1	  	  

	  	   Hlutfall	  þátttakenda	  
Frekar	  oft	  eða	  stundum	   38,5%	  
Sjaldan	  eða	  aldrei	   61,5%	  
	  	   100%	  
	  

Í	  tilgátu	  1	  var	  því	  haldið	  fram	  að	  starfsfólk	  sem	  vinnur	  óreglulegan	  vinnutíma	  upplifir	  

meiri	   togstreitu	   milli	   vinnu	   og	   fjölskyldulífs	   heldur	   en	   starfsfólk	   sem	   vinnur	  

reglulegan	   vinnutíma. Til	   að	   kanna	   hvort	   tilgáta	   1	   hafi	   staðist	   hjá	   fyrirtæki	   1	   var	  

vinnufyrirkomulag	   þátttakenda	   skoðað.	   Í	   fyrirtæki	   1	   eru	   65%	   þátttakenda	   í	  

vaktavinnu,	  þar	  af	  12,5%	  einungis	  á	  dagvöktum,	  og	  35%	  þátttakenda	  voru	  í	  dagvinnu.	  

Mynd	  3	   sýnir	   hvernig	   upplifun	  þátttakenda	   á	   togstreitu	  milli	   vinnu	  og	   fjölskyldulífs	  

dreifist	  eftir	  vinnufyrirkomulagi.	  	  

	  

Mynd	  3.	  Upplifun	  á	  togstreitu	  milli	  vinnu	  og	  fjölskyldulífs	  eftir	  vinnufyrirkomulagi	  í	  fyrirtæki	  1	  

Eins	  og	  mynd	  3	  gefur	   til	  kynna	  upplifa	  þeir	   sem	  eru	  á	  átta	  klukkustunda	  vöktunum	  

oftar	   togstreitu	   milli	   vinnu	   og	   fjölskyldulífs	   en	   þeir	   sem	   eru	   á	   dagvöktunum	   og	   í	  

dagvinnu.	  Þeir	   sem	  eru	  á	  dagvöktunum	  virðast	  upplifa	  minnstu	   togstreituna.	  Til	   að	  

sjá	  betur	  muninn	  á	  milli	  vaktavinnu	  og	  dagvinnu	  voru	  svör	  þeirra	  sem	  starfa	  á	  átta	  

klukkustunda	   vöktunum	   og	   þeirra	   sem	   starfa	   á	   dagvöktunum	   lagðar	   saman	   til	   að	  

tákna	  vaktavinnu.	  Þá	  voru	  þeir	  sem	  svöruðu	  „Frekar	  oft“	  eða	  „Stundum“	  settir	  saman	  

og	  þeir	  sem	  svöruðu	  „Sjaldan“	  eða	  „Aldrei“	  voru	  settir	  saman.	  Í	  töflu	  6	  má	  sjá	  að	  40%	  

þeirra	  sem	  stunda	  vaktavinnu	  upplifa	  frekar	  oft	  eða	  stundum	  togstreitu	  milli	  vinnu	  og	  

fjölskyldulífs	  en	  35,7%	  þeirra	  sem	  stunda	  dagvinnu.	  

Tafla	  6.	  Hlutfallsleg	  skipting	  á	  togstreitu	  milli	  vinnu	  og	  fjölskyldulífs	  eftir	  því	  hvort	  þeir	  stunda	  
vaktavinnu	  eða	  dagvinnu	  í	  fyrirtæki	  1	  

	  	   Vaktavinna	   Dagvinna	  
Frekar	  oft	  eða	  stundum	   40,0%	   35,7%	  
Sjaldan	  eða	  aldrei	   60,0%	   64,3%	  
	  	   100,0%	   100,0%	  

	  

Til	   að	   prófa	   tilgátu	   1	   og	   kanna	   hvort	   að	   munurinn	   á	   upplifun	   þeirra	   sem	   stunda	  

vaktavinnu	   og	   þeirra	   sem	   stunda	   dagvinnu	   sé	   marktækur	   var	   t-‐próf	   keyrt	   í	   SPSS.	  

Niðurstöður	  t-‐prófsins	  sýndu	  að	  t	  (37)	  =	  -‐0,047,	  p	  =	  0,963	  sem	  gefur	  til	  kynna	  að	  ekki	  

sé	   marktækur	   munur	   á	   þessum	   tveimur	   hópum,	   þeim	   sem	   stunda	   vaktavinnu	  

(M=3,56	   SD=0,68)	   og	   þeim	   sem	   stunda	   dagvinnu	   (M=3,57	   SD=0,82),	   þegar	   það	  

kemur	  að	   togstreitu	  milli	   vinnu	  og	   fjölskyldulífs.	   Rannsakandi	   gerði	   einnig	  one-‐way	  

ANOVA	  próf	  til	  að	  kanna	  hvort	  að	  marktækur	  munur	  væri	  á	  milli	  átta	  klukkustunda	  

vaktanna,	  dagvaktanna	  og	  dagvinnu.	  Niðurstöður	   leiddu	   í	   ljós	  að	  F	   (2)	  =	  0,491,	  p	  =	  

0,616	   sem	   þýðir	   að	   ekki	   var	   marktækur	   munur	   á	   togstreitu	   milli	   vinnu	   og	  

fjölskyldulífs	   eftir	   því	   hvort	   þátttakendur	   stunda	   átta	   tíma	   vaktavinnu	   (M=3,49	  

SD=0,70),	  dagvaktir	  (M=3,85	  SD=0,58)	  og	  dagvinnu	  (M=3,57	  SD=0,82).	  Hér	  sést	  þó	  að	  

þeir	   sem	   starfa	   á	   átta	   klukkustunda	   vöktunum	   eru	  með	   örlítið	   lægra	   meðaltal	   en	  

hinir	  hóparnir	  sem	  gefur	  til	  kynna	  að	  þeir	  upplifi	  togstreitu	  oftar	  en	  munurinn	  er	  ekki	  

marktækur.	  Tilgátu	  1	  er	  því	  hafnað.	  	  

4.2.1.2 Áhrif	  sveigjanleika	  í	  starfi	  
Í	   tilgátu	  2	  var	  því	  haldið	   fram	  að	  starfsfólk	  sem	  upplifir	  sveigjanleika	   í	  starfi	  upplifir	  

minni	  togstreitu	  milli	  vinnu	  og	  fjölskyldulífs.	  Þegar	  samsetta	  mælingin	  á	  sveigjanleika	  

í	  starfi	  skoðuð	  kom	  í	  ljós	  að	  langflesti	  upplifa	  sjaldan	  eða	  aldrei	  sveigjanleika	  í	  starfi.	  

Mynd	  4	  sýnir	  dreifingu	  svara	  um	  það	  hversu	  oft	  þátttakendur	  upplifðu	  sveigjanleika.	  	  

	  

Mynd	  4.	  Upplifun	  á	  sveigjanleika	  í	  starfi	  í	  fyrirtæki	  1	  

Talsverður	   munur	   er	   á	   sveigjanleika	   í	   starfi	   eftir	   því	   hvort	   þátttakendur	   stunda	  

vaktavinnu	   eða	   dagvinnu	   en	   allir	   þeir	   sem	   stunda	   vaktavinnu	   upplifa	   sjaldan	   eða	  

aldrei	  sveigjanleika	  í	  starfi	  á	  meðan	  44,4%	  karla	  og	  66,7%	  kvenna	  í	  dagvinnu	  upplifa	  

sveigjanleika	  frekar	  oft	  eða	  stundum.	  Þá	  eru	  konur	  líklegri	  til	  að	  upplifa	  sveigjanleika	  í	  

starfi.	   Með	   kí-‐kvaðrat	   prófi	   kom	   í	   ljós	   að	   munurinn	   á	   milli	   þessara	   hópa	   er	  

marktækur,	   X2	   (12)	   =	   27,633,	   p	   =	   0,006.	   Þá	   var	   t-‐próf	   gert	   til	   að	   kanna	   hvort	   að	  

munurinn	  milli	   kynjanna	   og	   dagvinnu	   og	   vaktavinnu	   er	  marktækur.	  Munurinn	  milli	  

kynjanna	   er	   ekki	  marktækur,	   t	   (3,2)	   =	   1,706,	   p	   =	   0,180.	   Þeir	   sem	   stunda	   dagvinnu	  

upplifa	  þó	  marktækt	  meiri	  sveigjanleika	  í	  starfi	  en	  þeir	  sem	  stunda	  vaktavinnu	  t	  (36)	  

=	  3,597,	  p	  =	  0,003.	   Í	   töflu	  7	  má	  sjá	  hvernig	  sveigjanleiki	   í	   starfi	  dreifist	  hlutfallslega	  

eftir	  kyni	  og	  eftir	  því	  hvort	  þátttakendur	  stunda	  vaktavinnu	  eða	  dagvinnu.	  	  

Tafla	  7.	  Hlutfallsleg	  skipting	  á	  sveigjanleika	  í	  starfi	  eftir	  kyni	  og	  vinnufyrirkomulagi	  í	  fyrirtæki	  
1	  

Vaktavinna	   Karl	   Kona	  
Frekar	  oft	  eða	  stundum	   0,0%	   0,0%	  
Sjaldan	  eða	  aldrei	   100,0%	   100,0%	  
	  	   100,0%	   100,0%	  
Dagvinna	   Karl	   Kona	  
Frekar	  oft	  eða	  stundum	   44,4%	   66,7%	  
Sjaldan	  eða	  aldrei	   55,6%	   33,3%	  
	  	   100,0%	   100,0%	  
	  

Til	   að	   skoða	   sambandið	   milli	   sveigjanleika	   í	   starfi	   og	   togstreitu	   milli	   vinnu	   og	  

fjölskyldulífs	   voru	  þessar	   tvær	  breytur	   settar	  upp	   í	   krosstöflu.	   Í	   töflu	  8	   sést	  að	  þeir	  

sem	  upplifa	  sveigjanleika	  í	  starfi	  virðast	  upplifa	  togstreitu	  milli	  vinnu	  og	  fjölskyldulífs	  

oftar	   en	   þeir	   sem	   upplifa	   sveigjanleika	   sjaldnar.	   Tafla	   8	   sýnir	   að	   50%	   þeirra	   sem	  

upplifa	  sveigjanleika	  í	  starfi	  mjög	  oft,	  frekar	  oft	  eða	  stundum	  upplifa	  togstreitu	  milli	  

vinnu	   og	   fjölskyldulífs	   frekar	   oft	   eða	   stundum.	   En	   33,3%	   þeirra	   sem	   upplifa	  

sveigjanleika	   í	   starfi	   sjaldan	  eða	  aldrei	  upplifa	   togstreitu	  milli	  vinnu	  og	   fjölskyldulífs	  

frekar	  oft	  eða	  stundum.	  

Tafla	  8.	  Hlutfallsleg	  skipting	  á	  sveigjanleika	   í	   starfi	  eftir	  upplifun	  á	   togstreitu	  milli	   vinnu	  og	  
fjölskyldulífs	  í	  fyrirtæki	  1	  

	  	   Upplifun	  á	  sveigjanleika	  

Upplifun	  á	  togstreitu	  

Mjög	  oft,	  
frekar	  oft	  eða	  
stundum	  

Sjaldan	  
eða	  aldrei	  

Frekar	  oft	  eða	  stundum	   50,0%	   33,3%	  
Sjaldan	  eða	  aldrei	   50,0%	   66,7%	  
	  	   100,0%	   100,0%	  
	  

Til	   að	  prófa	   tilgátu	  2	  og	  kanna	  sambandið	  á	  milli	   sveigjanleika	   í	   starfi	  og	   togstreitu	  

milli	  vinnu	  og	  fjölskyldulífs	  var	  fylgnin	  á	  milli	  þessara	  breyta	  skoðuð	  með	  Pearson’s	  r.	  

Niðurstöðu	   sýndu	   að	   engin	   fylgni	   er	   á	   milli	   þessara	   tveggja	   breyta	   r	   =	   0,001,	   p	   =	  

0,994.	  Þá	  var	  keyrt	  one-‐way	  ANOVA	  próf	  og	  sýndu	  niðurstöður	  að	  F	  (12)	  =	  1,208,	  p	  =	  

0,333	   sem	  gefur	   til	   kynna	   að	   ekki	   sé	  marktækur	  munur	   á	   togstreitu	  milli	   vinnu	  og	  

fjölskyldulífs	  eftir	  sveigjanleika	  í	  starfi.	  Tilgátu	  2	  er	  því	  hafnað.	  

4.2.1.3 Munur	  milli	  kynjanna	  

Í	  tilgátu	  3	  var	  haldið	  fram	  að	  konur	  upplifa	  meiri	  togstreitu	  milli	  vinnu	  og	  fjölskyldulífs	  

en	  karlar.	  Eins	  og	  fram	  koma	  hér	  að	  framan	  eru	  10%	  þátttakenda	  konur	  og	  90%	  eru	  

karlar	   og	   aðeins	   ein	   af	   konunum	   stundar	   vaktavinnu.	   Á	   mynd	   5	   sést	   hvernig	  

togstreita	  milli	  vinnu	  og	  fjölskyldu	  dreifist	  eftir	  kyni.	  

	  

Mynd	  5.	  Upplifun	  á	  togstreitu	  milli	  vinnu	  og	  fjölskyldulífs	  eftir	  kyni	  í	  fyrirtæki	  1	  

Þar	   sem	  að	  karlar	  eru	  mun	   fleiri	  en	  konur	   sést	  munurinn	  betur	   í	   töflu	  9.	  Hún	  sýnir	  

hlutfallslegan	  mun	   kynjanna	   þar	   sem	   búið	   er	   að	   sameina	   þá	   sem	   svöruðu	   „Frekar	  

oft“	  og	  „Stundum“	  og	  þá	  sem	  svöruðu	  „Sjaldan“	  og	  „Aldrei“.	  	  

Tafla	  9.	  Hlutfallsleg	  skipting	  á	  togstreitu	  milli	  vinnu	  og	  fjölskyldulífs	  eftir	  kyni	  í	  fyrirtæki	  1	  

	  	   Karl	   Kona	  
Frekar	  oft	  eða	  stundum	   40,0%	   25,0%	  
Sjaldan	  eða	  aldrei	   60,0%	   75,0%	  
	  	   100,0%	   100,0%	  
	  

Karlar	  virðast	  upplifa	  oftar	  togstreitu	  milli	  vinnu	  og	  fjölskyldulífs	  en	  konur	  en	  það	  eru	  

40%	   karla	   sem	   upplifa	   frekar	   oft	   eða	   stundum	   togstreitu	   á	   meðan	   það	   eru	   25%	  

kvenna.	   Þá	   eru	   það	   60%	   karla	   og	   75%	   kvenna	   sem	   upplifa	   togstreitu	   sjaldan	   eða	  

aldrei.	  Þá	  var	  athugað	  hvort	  að	  munur	  væri	  á	   togstreitu	  milli	  vinnu	  og	   fjölskyldulífs	  

meðal	  kvenna	  og	  meðal	  karla	  eftir	  því	  hvort	  stunduð	  er	  vaktavinna	  eða	  dagvinna.	   Í	  

ljós	  kom	  að	  upplifun	  karla	  á	  togstreitu	  var	  meiri	  hjá	  þeim	  sem	  stunda	  vaktavinnu	  og	  

þeim	  sem	  eru	  í	  dagvinnu,	  eins	  og	  sjá	  má	  í	  töflu	  10.	  Þá	  virðast	  konur	  í	  dagvinnu	  frekar	  

upplifa	   togstreitu	  milli	   vinnu	  og	   fjölskyldulífs	   heldur	   en	   konur	   í	   vaktavinnu	  en	  hafa	  

ber	   í	   huga	   að	   konurnar	   sem	   tóku	   þátt	   í	   þessari	   könnun	   eru	   fáar.	   Niðurstöður	   kí-‐

kvaðratprófs	   sýndu	   að	  munurinn	  milli	   þessara	   hópa	   var	   ekki	  marktækur,	  X2	   (11)	   =	  

10,132,	  p	  =	  0,519.	  

Tafla	   10.	   Hlutfallsleg	   skipting	   á	   togstreitu	   milli	   vinnu	   og	   fjölskyldulífs	   eftir	   kyni	   og	  
vinnufyrirkomulagi	  í	  fyrirtæki	  1	  

Vaktavinna	   Karl	   Kona	  
Frekar	  oft	  eða	  stundum	   41,7%	   0,0%	  
Sjaldan	  eða	  aldrei	   58,3%	   100,0%	  
	  	   100,0%	   100,0%	  
Dagvinna	   Karl	   Kona	  
Frekar	  oft	  eða	  stundum	   36,4%	   33,3%	  
Sjaldan	  eða	  aldrei	   63,6%	   66,7%	  
	  	   100,0%	   100,0%	  
	  

Til	  að	  prófa	   tilgátu	  3	  og	  kanna	  hvort	  að	  munurinn	  á	  upplifun	  kynjanna	  á	   togstreitu	  

milli	  vinnu	  og	  fjölskyldulífs	  er	  marktækur	  var	  t-‐próf	  framkvæmt.	  Niðurstöður	  leiddu	  í	  

ljós	  að	  t	   (37)	  =	  0,185,	  p	  =	  0,854	  sem	  þýðir	  að	  ekki	  er	  marktækur	  munur	  á	  upplifun	  

karla	   (M=3,57	   SD=0,75)	   og	   kvenna	   (M=3,50	   SD=0,54)	   á	   togstreitu	   milli	   vinnu	   og	  

fjölskyldulífs.	  Tilgátu	  3	  er	  því	  hafnað.	  

4.2.1.4 Áhrif	  fjölskylduforms	  

Í	   tilgátu	  4	  var	  því	  haldið	   fram	  að	   starfsmenn	   sem	  eiga	  börn	  á	   leikskólaaldri	  upplifa	  

meiri	  togstreitu	  milli	  vinnu	  og	  fjölskyldulífs	  en	  aðrir	  starfsmenn.	  Eins	  og	  fram	  kom	  að	  

ofan	  eiga	  90%	  þátttakenda	  börn	  en	  39,5%	  þeirra	  eiga	  þrjú	  börn.	  Til	  að	  kanna	  tilgátu	  4	  

var	  aldur	  yngsta	  barns	  á	  heimilinu	  skoðaður	  og	  flokkaður	  eftir	  skólastigi.	  Eins	  og	  fram	  

kom	  í	  töflu	  1	  er	  meirihluti	  þátttakenda	  með	  yngsta	  barn	  á	  leikskólaaldri	  eða	  68,6%.	  Á	  

eftir	  því	  er	  algengast	  að	  yngsta	  barn	  væri	  yfir	  tvítugt	  eða	  14,3%.	  Svipað	  hlutfall	  er	  hjá	  

þeim	  sem	  eru	  með	  yngsta	  barn	  á	  grunnskólaaldri	  eða	  11,4%	  og	  í	  fæstum	  tilvikum	  er	  

yngsta	  barn	  á	  framhaldsskólaaldri	  eða	  5,7%.	  Meðal	  aldur	  barna	  þátttakenda	  er	  12	  ár	  

og	  eru	  þau	  yngstu	  undir	  eins	  árs	  og	  þau	  elstu	  39	  ára.	  Mynd	  6	  sýnir	  hvernig	  togstreita	  

milli	  vinnu	  og	  fjölskyldulífs	  dreifist	  eftir	  aldri	  yngsta	  barns.	  

	  

Mynd	  6.	  Upplifun	  á	  togstreitu	  milli	  vinnu	  og	  fjölskyldulífs	  eftir	  aldri	  yngsta	  barns	  í	  fyrirtæki	  1	  

Tafla	  11	  sýnir	  hlutfallslega	  hversu	  oft	  þátttakendur	  upplifa	   togstreitu	  milli	   vinnu	  og	  

fjölskyldulífs	   eftir	   aldri	   yngsta	   barns.	   Þar	   má	   sjá	   að	   þeir	   sem	   eiga	   yngsta	   barn	   á	  

grunnskólaaldri	  upplifa	  oftar	  togstreitu	  heldur	  þeir	  sem	  eiga	  barn	  á	  leikskólaaldri	  en	  

50%	  þeirra	  sem	  eiga	  yngsta	  barna	  á	  grunnskólaaldri	  upplifa	  togstreitu	  frekar	  oft	  eða	  

stundum	   á	   meðan	   það	   eru	   43,5%	   þeirra	   sem	   eiga	   yngsta	   barn	   á	   leikskólaaldri.	  

Fimmtungur	  þeirra	  sem	  eiga	  yngsta	  barn	  yfir	  tvítugu	  upplifa	  togstreitu	  frekar	  oft	  eða	  

stundum.	  Þeir	  sem	  eiga	  yngsta	  barn	  á	  framhaldsskólaaldri	  upplifa	  sjaldan	  eða	  aldrei	  

togstreitu	  milli	  vinnu	  og	  fjölskyldulífs.	  

Tafla	  11.	  Hlutfallsleg	  skipting	  á	  togstreitu	  milli	  vinnu	  og	  fjölskyldulífs	  eftir	  aldri	  yngsta	  barns	  í	  
fyrirtæki	  1	  

	  	  
Leikskóla-‐
aldur	  

Grunnskóla-‐
aldur	  

Framhalds-‐
skólaaldur	  

Yfir	  
tvítugt	  

Frekar	  oft	  eða	  stundum	   43,5%	   50,0%	   0,0%	   20,0%	  
Sjaldan	  eða	  aldrei	   56,5%	   50,0%	   100,0%	   80,0%	  
	  	   100,0%	   100,0%	   100,0%	   100,0%	  

Þá	   var	   kannað	   hvort	   að	   munur	   væri	   á	   upplifun	   þessara	   hópa	   eftir	   því	   hvort	  

þátttakendur	   stunda	   vaktavinnu	   eða	   dagvinnu.	   Í	   töflu	   12	   sést	   að	   þeir	   sem	   stunda	  

vaktavinnu	  og	  eiga	   yngsta	  barn	   á	   leikskólaaldri	   virðast	  upplifa	  oftar	   togstreitu	  milli	  

vinnu	   og	   fjölskyldulífs	   en	   þeir	   sem	   eiga	   yngsta	   barn	   á	   leikskólaaldri	   og	   stunda	  

dagvinnu.	  Meðal	  þeirra	  sem	  stunda	  vaktavinnu	  og	  eiga	  yngsta	  barn	  á	  leikskóla	  voru	  

47,1%	  sem	  upplifa	  togstreitu	  milli	  vinnu	  og	  fjölskyldulífs	   frekar	  oft	  eða	  stundum	  en	  

33,3%	  þeirra	  sem	  stunda	  dagvinnu	  og	  eiga	  yngsta	  barn	  á	  leikskóla	  upplifa	  togstreitu	  

frekar	  oft	  eða	  stundum.	  Á	  bak	  við	  prósentutölurnar	  í	  grunnskóla,	  framhaldsskóla	  og	  

yfir	  tvítugt	  flokkunum	  eru	  mjög	  fáir	  þátttakendur	  því	  verður	  ekki	  lesið	  frekar	  í	  þessa	  

töflu.	   Ekki	   var	   þó	   marktækur	   munur	   á	   upplifun	   á	   togstreitu	   þessara	   hópa	   en	   kí-‐

kvaðrat	  próf	  sýndi	  að	  ,	  X2	  (33)	  =	  28,055,	  p	  =	  0,712.	  

Tafla	  12.	  Hlutfallsleg	  skipting	  á	  togstreitu	  milli	  vinnu	  og	  fjölskyldulífs	  eftir	  aldri	  yngsta	  barns	  
og	  vinnufyrirkomulagi	  í	  fyrirtæki	  1	  

Vaktavinna	  
Leikskóla-‐
aldur	  

Grunnskóla-‐
aldur	  

Framhalds-‐
skólaaldur	   Yfir	  tvítugt	  

Frekar	  oft	  eða	  stundum	   47,1%	   50,0%	   0,0%	   0,0%	  
Sjaldan	  eða	  aldrei	   52,9%	   50,0%	   100,0%	   100,0%	  
	  	   100,0%	   100,0%	   100,0%	   100,0%	  
Dagvinna	  

	   	   	   	  Frekar	  oft	  eða	  stundum	   33,3%	   0,0%	   0,0%	   25,0%	  
Sjaldan	  eða	  aldrei	   66,7%	   0,0%	   100,0%	   75,0%	  
	  	   100,0%	   0,0%	   100,0%	   100,0%	  
	  

Til	  að	  prófa	  tilgátu	  4	  var	  one-‐way	  ANOVA	  próf	  keyrt	  í	  SPSS.	  Niðurstöður	  leiddu	  í	  ljós	  

að	  F	  (3)	  =	  0,628,	  p	  =	  0,603	  sem	  þýðir	  að	  ekki	  er	  marktækur	  munur	  á	  togstreitu	  milli	  

vinnu	   og	   fjölskyldulífs	   eftir	   því	   hvort	   yngsta	   barn	   sé	   á	   leikskólaaldri	   (M=3,46	  

SD=0,66),	   grunnskólaaldri	   (M=3,44	  SD=0,94),	   framhaldsskólaaldri	   (M=3,88	  SD=0,53)	  

eða	   yfir	   tvítugt	   (M=3,90	   SD=1,07).	   Meðaltal	   þeirra	   sem	   eiga	   yngsta	   barn	   á	  

grunnskólaaldri	  er	  örlítið	  minna	  en	  þeirra	  sem	  eiga	  yngsta	  barn	  á	  leikskólaaldri	  sem	  

gefur	   til	   kynna	  að	  þeir	  upplifi	   örlítið	  meiri	   togstreitu	  milli	   vinnu	  og	   fjölskyldulífs	   en	  

munurinn	  er	  ekki	  marktækur.	  Tilgátu	  4	  er	  því	  hafnað.	  

4.2.2 Fyrirtæki	  2	  

Þegar	  jafnvægið	  milli	  vinnu	  og	  fjölskyldulífs	  var	  skoðað	  í	  fyrirtæki	  2	  var	  byrjað	  á	  því	  

að	  búa	   til	   samsetta	  mælingu	   fyrir	   togstreitu	  milli	   vinnu	  og	   fjölskyldulífs	   sem	  mælir	  

hversu	  oft	   þátttakendur	   upplifa	   togstreitu	  milli	   vinnu	  og	   fjölskyldulífs.	  Mælingin	   er	  

frá	  einum	  upp	   í	   fimm	  þar	  sem	  einn	  merkir	  að	  þátttakandi	  upplifir	  oft	   togstreitu	  og	  

fimm	  að	  hann	  gerir	  það	  aldrei.	  Settar	  voru	  saman	  fullyrðingar	  1,	  2,	  3,	  5	  og	  6,	  af	  þeim	  

sex	   fullyrðingum	   sem	   voru	   um	   jafnvægi	   milli	   vinnu	   og	   fjölskyldulífs.	   Samsetta	  

mælingin	  er	  með	  Cronbach’s	  Alpha	  upp	  á	  0,791.	  Alls	  voru	  200	  þátttakendur	  með	  gild	  

svör	  í	  þessari	  mælingu.	  Þá	  var	  búið	  til	  samsetta	  mælingu	  fyrir	  sveigjanleika	  í	  starfi	  en	  

þar	  voru	  fullyrðingar	  1,	  2,	  3,	  og	  4	  af	  sex	  fullyrðingum	  um	  sveigjanleika	  settar	  saman	  

og	  er	  samsetta	  mælingin	  með	  Cronbach’s	  Alpha	  upp	  á	  0,871.	  Þessi	  mæling	  er	  einnig	  

frá	  einum	  upp	  í	  fimm	  þar	  sem	  einn	  merkir	  að	  þátttakandi	  upplifir	  oft	  sveigjanleika	  í	  

starfi	  og	  fimm	  merkir	  að	  hann	  gerir	  það	  aldrei.	  Alls	  voru	  202	  þátttakendur	  með	  gild	  

svör	  í	  þessari	  mælingu.	  

4.2.2.1 Áhrif	  vinnufyrirkomulags	  

Þegar	   togstreita	   milli	   vinnu	   og	   fjölskyldulífs	   var	   skoðuð	   kom	   í	   ljós	   að	   meirihluti	  

þátttakenda	  upplifa	  sjaldan	  eða	  aldrei	  togstreitu	  milli	  vinnu	  og	  fjölskyldulífs.	  Á	  mynd	  

7	   sést	   hversu	   oft	   þátttakendur	   í	   fyrirtæki	   2	   upplifa	   togstreitu	   milli	   vinnu	   og	  

fjölskyldulífs.	  Það	  eru	  3	  sem	  upplifa	  togstreitu	  mjög	  oft,	  19	  upplifa	  hana	  frekar	  oft,	  þá	  

eru	  41	  af	  þátttakendum	  upplifa	  togstreitu	  stundum,	  þeir	  sem	  upplifa	  togstreitu	  milli	  

vinnu	  og	   fjölskyldulífs	  sjaldan	  eru	  67	  og	  66	  sem	  upplifa	  hana	  aldrei.	  Það	  voru	   fjórir	  

þátttakendur	   sem	   merktu	   við	   „Á	   ekki	   við“	   og	   svör	   þeirra	   ekki	   höfð	   með	   í	  

útreikningum.	  

Mynd	  7.	  Upplifun	  á	  togstreitu	  milli	  vinnu	  og	  fjölskyldulífs	  í	  fyrirtæki	  2	  

	  Í	   töflu	   13	   er	   búið	   að	   leggja	   saman	   þá	   sem	   svöruðu	   „Mjög	   oft“,	   „Frekar	   oft“	   eða	  

„Stundum“	  og	  þá	  sem	  svöruðu	  „Sjaldan“	  eða	  „Aldrei“	  og	  þannig	  hægt	  að	  sjá	  hvernig	  

togstreita	   milli	   vinnu	   og	   fjölskyldulífs	   dreifist	   hlutfallslega.	   Það	   eru	   32,1%	  

þátttakenda	   sem	   upplifa	   togstreitu	  milli	   vinnu	   og	   fjölskyldulífs	  mjög	   oft,	   frekar	   oft	  

eða	  stundum.	  

Tafla	  13.	  Hlutfallsleg	  skipting	  á	  togstreitu	  milli	  vinnu	  og	  fjölskyldulífs	  í	  fyrirtæki	  2	  

	  	   Hlutfall	  þátttakenda	  
Mjög	  oft,	  frekar	  oft	  eða	  stundum	   32,1%	  
Sjaldan	  eða	  aldrei	   67,9%	  
	  	   100,0%	  
	  

Í	   tilgátu	   1	   er	   því	   haldið	   fram	   að	   starfsfólk	   sem	   stundar	   vaktavinnu	   upplifi	   oftar	  

togstreitu	   milli	   vinnu	   og	   fjölskyldulífs	   og	   til	   að	   kanna	   hvort	   hún	   hafi	   staðist	   var	  

skoðað	  hvernig	  togstreita	  milli	  vinnu	  og	  fjölskyldulífs	  dreifist	  eftir	  vinnufyrirkomulagi.	  

Í	  fyrirtæki	  2	  eru	  28,4%	  á	  12	  klukkustunda	  vöktum	  með	  næturvöktum,	  7,8%	  eru	  á	  12	  

klukkustunda	   vöktum	   án	   næturvakta,	   16,5%	   eru	   á	   vöktum	   sem	   eru	   styttri	   en	   12	  

klukkustundir	   með	   næturvöktum,	   4,9%	   eru	   á	   vöktum	   sem	   eru	   styttri	   en	   12	  

klukkustundir	   án	   næturvakta	   og	   45,1%	   eru	   í	   dagvinnu.	   Á	   mynd	   8	   sést	   hvernig	  

upplifun	  á	  togstreitu	  dreifist	  eftir	  vinnufyrirkomulagi.	  

Mynd	  8.	  Upplifun	  á	  togstreitu	  milli	  vinnu	  og	  fjölskyldulífs	  eftir	  vinnufyrirkomulagi	  í	  fyrirtæki	  2	  

Til	  að	  sjá	  betur	  muninn	  milli	  dagvinnu	  og	  vaktavinnu	  var	  hlutfallsleg	  dreifing	  skoðuð	  

og	  þeir	   sem	   svöruðu	   „Mjög	  oft“,	   „Frekar	   oft“	   eða	   „Stundum“	   settir	   saman	  og	  þeir	  

sem	  svöruðu	  „Sjaldan“	  eða	   „Aldrei“	   settir	   saman.	  Einnig	   voru	  allir	  þeir	   sem	  stunda	  

vaktavinnu	  settir	  saman	  í	  eitt.	  Í	  töflu	  14	  sést	  að	  37,4%	  þeirra	  sem	  stunda	  vaktavinnu	  

upplifa	   togstreitu	  milli	   vinnu	   og	   fjölskyldulífs	  mjög	   oft,	   frekar	   oft	   eða	   stundum	   en	  

25,8%	  þeirra	   sem	   stunda	  dagvinnu.	   Því	   virðast	   þeir	   sem	   stunda	   vaktavinnu	  upplifa	  

togstreitu	  oftar.	  

Tafla	  14.	  Hlutfallsleg	  skipting	  á	  togstreitu	  milli	  vinnu	  og	  fjölskyldulífs	  eftir	  vinnufyrirkomulagi	  
í	  fyrirtæki	  2	  

	  	   Vaktavinna	   Dagvinna	  
Mjög	  oft,	  frekar	  oft	  eða	  stundum	   37,4%	   25,8%	  
Sjaldan	  eða	  aldrei	   62,6%	   74,2%	  
	  	   100,0%	   100,0%	  
	  

Til	   að	  prófa	   tilgátu	  1	  og	   kanna	  hvort	   að	  munurinn	  milli	   vaktavinnu	  og	  dagvinnu	   sé	  

marktækur	  var	  keyrt	  t-‐próf	  í	  SPSS.	  Niðurstöður	  t-‐prófsins	  sýndu	  að	  t	  (198)	  =	  -‐0,653,	  p	  

=	  0,514	  og	  því	  er	  ekki	  marktækur	  munur	  á	  togstreitu	  milli	  vinnu	  og	  fjölskyldulífs	  hjá	  

þeim	   sem	   stunda	   vaktavinnu	   (M=3,87	   SD=1,05)	   og	   þeim	   sem	   stunda	   dagvinnu	  

(M=3,96	  SD=0,94).	  Til	   að	  athuga	  hvort	  að	  munur	  væri	  milli	   vaktakerfa	  og	  dagvinnu	  

var	  one-‐way	  ANOVA	  próf	  framkvæmt	  og	  sýndi	  það	  að	  F	   (4)	  =	  7,357,	  p	  =	  0,000	  sem	  

merkir	  að	  marktækur	  munur	  sé	  á	  milli	  þessara	  hópa.	  Til	  að	  sjá	  á	  milli	  hvaða	  hópa	  var	  

marktækur	  munur	   var	   Tukey	   prófið	   skoðað	   og	   sýndi	   það	  marktækur	  munur	   var	   á	  

milli	  þeirra	  sem	  eru	  á	  styttri	  en	  12	  klukkustunda	  vöktum	  með	  næturvöktum	  (M=3,17	  

SD=0,98)	  og	  þremur	  öðrum	  hópum,	  þeim	  sem	  eru	  á	  12	  klukkustunda	  vöktum	  með	  

næturvöktum	   (M=4,21	   SD=0,86),	   þeim	   sem	   eru	   á	   12	   klukkustunda	   vöktum	   án	  

næturvakta	   (M=4,33	   SD=1,09)	   og	   þeim	   sem	   stunda	   dagvinnu	   (M=3,96	   SD=0,94)	  

p<0,05.	  Ekki	  var	  marktækur	  munur	  á	  milli	  þeirra	  sem	  eru	  á	  styttri	  en	  12	  klukkustunda	  

vöktum	  með	  næturvöktum	  og	  þeim	  sem	  eru	  á	  styttri	  en	  12	  klukkustundavöktum	  án	  

næturvakta	   (M=3,82	   SD=0,94)	   p>0,05.	   Þeir	   sem	   eru	   á	   styttri	   vöktunum	   með	  

næturvöktum	  upplifa	  marktækt	  meiri	  togstreitu	  milli	  vinnu	  og	  fjölskyldulífs	  en	  aðrir,	  

þar	  á	  meðal	  þeir	  sem	  eru	  í	  dagvinnu.	  Tilgáta	  1	  stóðst	  því	  að	  hluta	  til.	  

4.2.2.2 Áhrif	  sveigjanleika	  í	  starfi	  
Í	   tilgátu	  2	  var	  því	  haldið	   fram	  að	  starfsfólk	  sem	  upplifir	  sveigjanleika	   í	  starfi	  upplifir	  

minni	   togstreitu	  milli	   vinnu	   og	   fjölskyldulífs.	   Til	   að	   kanna	   tilgátu	   2	   var	  mælingin	   á	  

sveigjanleika	  í	  starfi	  skoðuð.	  Það	  voru	  níu	  þátttakendur	  sem	  merktu	  við	  „Á	  ekki	  við“	  

og	   verða	   svör	   þeirra	   ekki	   með	   í	   greiningu	   gagnanna.	   Í	   ljós	   kom	   að	   meirihluti	  

þátttakenda,	  eða	  127	  manns,	  upplifa	  sjaldan	  eða	  aldrei	  sveigjanleika	  í	  starfi.	  Mynd	  9	  

sýnir	  hvernig	  svörin	  um	  það	  hversu	  oft	  þátttakendur	  upplifðu	  sveigjanleika	  dreifast.	  

	  

Mynd	  9.	  Upplifun	  á	  sveigjanleika	  í	  starfi	  í	  fyrirtæki	  2	  



	  

51	  

Í	   töflu	  15	  má	  sjá	  hvernig	  upplifun	  á	  sveigjanleika	   í	   starfi	  dreifist	  hlutfallslega	  meðal	  

karla	  og	  kvenna	  í	  vaktavinnu	  og	  dagvinnu.	  Karlar	  virðast	  upplifa	  meiri	  sveigjanleika	  í	  

starfi	  en	  konur	  bæði	  í	  dagvinnu	  og	  í	  vaktavinnu,	  þó	  munurinn	  þar	  er	  ekki	  mikill.	  Mikill	  

munur	   virðist	   þó	   vera	   á	   sveigjanleika	   í	   starfi	   eftir	   því	   hvort	   þátttakendur	   stunda	  

dagvinnu	   eða	   vaktavinnu	   en	   þeir	   sem	   stunda	   dagvinnu	   virðast	   upplifa	   mun	   meiri	  

sveigjanleika.	  	  

Tafla	   15.	   Hlutfallsleg	   skipting	   á	   upplifun	   karla	   og	   kvenna	   á	   sveigjanleika	   í	   starfi	   eftir	  
vinnufyrirkomulagi	  í	  fyrirtæki	  2	  

Vaktavinna	   Karl	   Kona	  
Mjög	  oft,	  frekar	  oft	  eða	  stundum	   5,1%	   3,3%	  
Sjaldan	  eða	  aldrei	   94,9%	   96,7%	  
	  	   100,0%	   100,0%	  
Dagvinna	   Karl	   Kona	  
Mjög	  oft,	  frekar	  oft	  eða	  stundum	   75,0%	   66,7%	  
Sjaldan	  eða	  aldrei	   25,0%	   33,3%	  
	  	   100,0%	   100,0%	  
	  

Rannsakandi	   gerði	   t-‐próf	   til	   að	   kanna	   hvort	   að	   þessi	  munur	  milli	   kynjanna	   og	  milli	  

dagvinnu	  og	  vaktavinnu	  væri	  marktækur.	  Í	  ljós	  kom	  að	  munurinn	  milli	  karla	  (M=3,82	  

SD=1,18)	  og	  kvenna	  (M=3,71	  SD=1,15)	  var	  ekki	  marktækur	  t	  (200)	  =	  0,615,	  p	  =	  0,539.	  

Hinsvegar	   reyndist	  munurinn	   á	  milli	   sveigjanleika	   í	   dagvinnu	   (M=2,99	   SD=1,22)	   og	  

vaktavinnu	   (M=4,43	   SD=0,56)	   marktækur	   t	   (200)	   =	   11,124,	   p	   =	   0,000.	   Þeir	   sem	  

stunda	  dagvinnu	  upplifa	  oftar	  sveigjanleika	  í	  starfi	  en	  þeir	  sem	  stunda	  vaktavinnu.	  

Til	   að	   skoða	   sambandið	   milli	   sveigjanleika	   í	   starfi	   og	   togstreitu	   milli	   vinnu	   og	  

fjölskyldulífs	  voru	  þessar	  tvær	  breytur	  settar	  upp	   í	  krosstöflu.	  Tafla	  16	  sýnir	  að	  þeir	  

sem	   upplifa	   sveigjanleika	   í	   starfi	   virðast	   ekki	   upplifa	   togstreitu	   milli	   vinnu	   og	  

fjölskyldulífs	  eins	  oft	  og	  þeir	  sem	  upplifa	  sveigjanleika	  sjaldnar.	  Eins	  og	  sést	  í	  töflu	  16	  

þá	   eru	   29,2%	   þeirra	   sem	   upplifa	   sveigjanleika	   í	   starfi	   mjög	   oft,	   frekar	   oft	   eða	  

stundum	  sem	  upplifa	  togstreitu	  milli	  vinnu	  og	  fjölskyldulífs	   frekar	  oft	  eða	  stundum.	  

En	  33,9%	  þeirra	  sem	  upplifa	  sveigjanleika	  í	  starfi	  sjaldan	  eða	  aldrei	  upplifa	  togstreitu	  

milli	  vinnu	  og	  fjölskyldulífs	  frekar	  oft	  eða	  stundum.	  

Tafla	  16.	  Hlutfallsleg	  skipting	  á	  sveigjanleika	  í	  starfi	  eftir	  upplifun	  á	  togstreitu	  milli	  vinnu	  og	  
fjölskyldulífs	  í	  fyrirtæki	  2	  

	  	   Upplifun	  á	  sveigjanleika	  

Upplifun	  á	  togstreitu	  

Mjög	  oft,	  
frekar	  oft	  

eða	  stundum	  
Sjaldan	  

eða	  aldrei	  
Mjög	  oft,	  frekar	  oft	  eða	  stundum	   29,2%	   33,9%	  
Sjaldan	  eða	  aldrei	   70,8%	   66,1%	  
	  	   100,0%	   100,0%	  

Til	  að	  prófa	  tilgátu	  2	  var	  one-‐way	  ANOVA	  próf	  framkvæmt	  og	  sýndu	  niðurstöður	  að	  F	  

(19)	  =	  0,979,	  p	  =	  0,488	  sem	  þýðir	  það	  að	  ekki	  er	  marktækur	  munur	  á	  togstreitu	  milli	  

vinnu	   og	   fjölskyldulífs	   eftir	   því	   hversu	   mikinn	   sveigjanleika	   í	   starfi	   þátttakendur	  

upplifa.	  Einnig	  var	  fylgnin	  á	  milli	  þessara	  tveggja	  breyta	  könnuð	  með	  Pearson’s	  r	  og	  

var	  niðurstaðan	  að	  r	  =	  0,064,	  p	  =	  0,367.	  Það	  merkir	  að	  ekkert	  samband	  er	  milli	  þess	  

hversu	  oft	  þátttakendur	  upplifa	  togstreitu	  milli	  vinnu	  og	  fjölskyldulífs	  og	  þess	  hversu	  

mikinn	  sveigjanleika	  í	  starfi	  það	  upplifir.	  Tilgáta	  2	  stóðst	  því	  ekki.	  

4.2.2.3 Munur	  milli	  kynjanna	  

Eins	  og	   fram	  kom	  í	   töflu	  3	  eru	  32%	  þátttakenda	  konur	  og	  68%	  þátttakenda	  karlar	   í	  

fyrirtæki	  2.	  Í	  tilgátu	  3	  er	  því	  haldið	  fram	  að	  konur	  upplifi	  meiri	  togstreitu	  milli	  vinnu	  

og	  fjölskyldulífs	  en	  karlar.	  Á	  mynd	  10	  sést	  hvernig	  upplifun	  á	  togstreitu	  milli	  vinnu	  og	  

fjölskyldulífs	  dreifist	  eftir	  kyni.	  

	  

Mynd	  10.	  Upplifun	  á	  togstreitu	  milli	  vinnu	  og	  fjölskyldulífs	  eftir	  kyni	  í	  fyrirtæki	  2	  

Þar	  sem	  að	  karlar	  eru	  nokkuð	  fleiri	  en	  konur	  sést	  munurinn	  betur	  í	  töflu	  17.	  Hún	  sýnir	  

hlutfallslegan	  mun	  kynjanna	  þar	  sem	  búið	  er	  að	  sameina	  þá	  sem	  svöruðu	  „Mjög	  oft“	  

„Frekar	  oft“	  og	  „Stundum“	  og	  þá	  sem	  svöruðu	  „Sjaldan“	  og	  „Aldrei“.	  	  

Tafla	  17.	  Hlutfallsleg	  skipting	  á	  togstreitu	  milli	  vinnu	  og	  fjölskyldulífs	  eftir	  kyni	  í	  fyrirtæki	  2	  

	  	   Karl	   Kona	  
Mjög	  oft,	  frekar	  oft	  eða	  stundum	   32,1%	   32,3%	  
Sjaldan	  eða	  aldrei	   67,9%	   67,7%	  
	  	   100,0%	   100,0%	  
	  

Eins	   og	   tafla	   17	   sýnir	   þá	   er	   nánast	   enginn	   munur	   á	   upplifun	   karla	   og	   kvenna	   á	  

togstreitu	   milli	   vinnu	   og	   fjölskyldulífs.	   Þá	   var	   athugað	   hvort	   að	   munur	   væri	   á	  

togstreitu	  milli	   vinnu	   og	   fjölskyldulífs	  meðal	   kvenna	   og	  meðal	   karla	   eftir	   því	   hvort	  

stunduð	   er	   vaktavinna	   eða	   dagvinna.	   Í	   töflu	   16	   sést	   hvernig	   togstreitan	   dreifist	  

hlutfallslega	   milli	   karla	   og	   kvenna	   eftir	   því	   hvort	   þau	   stunda	   vaktavinnu	   eða	  

dagvinnu.	  

Tafla	   18.	   Hlutfallsleg	   skipting	   á	   togstreitu	   milli	   vinnu	   og	   fjölskyldulífs	   eftir	   kyni	   og	  
vinnufyrirkomulagi	  í	  fyrirtæki	  2	  

Vaktavinna	   Karl	   Kona	  
Mjög	  oft,	  frekar	  oft	  eða	  stundum	   34,6%	   44,8%	  
Sjaldan	  eða	  aldrei	   65,4%	   55,2%	  
	  	   100,0%	   100,0%	  
Dagvinna	   Karl	   Kona	  
Mjög	  oft,	  frekar	  oft	  eða	  stundum	   38,1%	   21,2%	  
Sjaldan	  eða	  aldrei	   61,9%	   78,8%	  
	  	   100,0%	   100,0%	  
	  

Eins	  og	  sést	  í	  töflu	  18	  virðast	  konur	  í	  vaktavinnu	  upplifa	  oftar	  togstreitu	  milli	  vinnu	  og	  

fjölskyldulífs	   heldur	   en	   konur	   í	   dagvinnu	   en	   44,8%	   kvenna	   í	   vaktavinnu	   upplifa	  

togstreitu	  mjög	  oft,	  frekar	  oft	  eða	  stundum	  á	  meðan	  21,2%	  kvenna	  í	  dagvinnu	  gera	  

það.	   Einnig	   virðast	   konur	   í	   vaktavinnu	   upplifa	   meiri	   togstreitu	   milli	   vinnu	   og	  

fjölskyldulífs	  en	  karlar	  í	  vaktavinnu.	  Lítill	  munur	  er	  á	  körlum	  í	  vaktavinnu	  og	  dagvinnu.	  

Niðurstöður	  kí-‐kvaðratprófs	  sýndu	  þó	  að	  ekki	  er	  marktækur	  munur	  á	  þessum	  hópum,	  

X2	  (21)	  =	  13,413,	  p	  =	  0,893.	  

Til	  að	  prófa	  tilgátu	  3	  var	  t-‐próf	  keyrt	  í	  SPSS	  og	  sýndu	  niðurstöður	  að	  t	  (198)	  =	  0,509,	  p	  

=	   0,611.	   Ekki	   er	   marktækur	   munur	   á	   upplifun	   karla	   (M=3,94	   SD=0,98)	   og	   kvenna	  

(M=3,86	  SD=1,04)	  á	  togstreitu	  milli	  vinnu	  og	  fjölskyldulífs.	  Tilgáta	  3	  stóðst	  því	  ekki.	  

4.2.2.4 Áhrif	  fjölskylduforms	  

Í	  fyrirtæki	  2	  eiga	  84,8%	  þátttakenda	  eitt	  barn	  eða	  fleiri.	  Til	  að	  kanna	  tilgátu	  4	  þar	  sem	  

því	  er	  haldið	   fram	  að	  þeir	   sem	  eiga	  börn	  á	   leikskólaaldri	  upplifi	  meiri	   togstreitu	  en	  

aðrir	  er	  aldur	  yngsta	  barns	  þátttakenda	  skoðaður	  og	  hann	  flokkaður	  eftir	  skólastigi.	  

Algengast	   er	   að	   þátttakendur	   eigi	   yngsta	   barn	   á	   leikskólaaldri.	   Meðalaldur	   barna	  

þátttakenda	  er	  12	  ár	  og	  eru	  þau	  yngstu	  undir	  eins	  árs	  og	  þau	  elstu	  39	  ára.	  Eins	  og	  

fram	   kom	   í	   töflu	   2	   hér	   að	   ofan	   eru	   það	   36%	   þátttakenda	   sem	   eiga	   yngsta	   barn	   á	  

leikskólaaldri,	  28,5%	  eiga	  yngsta	  barn	  á	  grunnskólaaldri,	  þá	  eiga	  22,7%	  þátttakenda	  

yngsta	  barn	  yfir	  tvítugu	  og	  12,8%	  eiga	  yngsta	  barn	  á	  framhaldskólaaldri.	  Á	  mynd	  11	  

sést	  hvernig	  upplifun	  á	  togstreitu	  milli	  vinnu	  og	  fjölskyldulífs	  dreifist	  eftir	  aldri	  yngsta	  

barns.	  

	  

Mynd	  11.	  Upplifun	  á	  togstreitu	  milli	  vinnu	  og	  fjölskyldulífs	  eftir	  aldri	  yngsta	  barns	  í	  fyrirtæki	  2	  

Eins	   og	   sést	   á	   mynd	   11	   virðast	   þeir	   sem	   eiga	   yngsta	   barn	   á	   leikskólaaldri	   eða	  

grunnskólaaldri	  upplifa	  oftar	  togstreitu	  en	  aðrir.	  Í	  töflu	  19	  sést	  þessi	  munur	  betur	  þar	  

sem	   að	   hún	   sýnir	   hvernig	   upplifun	   á	   togstreitu	  milli	   vinnu	   og	   fjölskyldulífs	   dreifist	  

hlutfallslega	   eftir	   aldri	   yngsta	   barns.	   Einnig	   er	   búið	   að	   sameina	   þá	   sem	   svöruðu	  

„Mjög	  oft“,	  „Frekar	  oft“	  og	  „Stundum“	  og	  þá	  sem	  svöruðu	  „Sjaldan“	  og	  „Aldrei“.	  Þar	  

sést	  að	  hæsta	  hlutfallið	  er	  hjá	  þeim	  sem	  eiga	  yngsta	  barn	  á	   leikskólaaldri	  en	  54,1%	  

þeirra	   sem	   eiga	   börn	   á	   leikskólaaldri	   upplifa	   togstreitu	  milli	   vinnu	   og	   fjölskyldulífs	  

mjög	   oft,	   frekar	   oft	   eða	   stundum,	   á	  meðan	  það	   eru	   36,2%	  þeirra	   sem	  eiga	   yngsta	  

barn	  á	  grunnskólaaldri.	  Þá	  eru	  það	  16,7%	  þeirra	  sem	  eiga	  yngsta	  barn	  yfir	  tvítugu	  og	  

10%	  þeirra	  sem	  eiga	  yngsta	  barn	  á	   framhaldsskólaaldri	  sem	  upplifa	  togstreitu	  mjög	  

oft,	  frekar	  oft	  eða	  stundum.	  

Tafla	  19.	  Hlutfallsleg	  skipting	  á	  togstreitu	  milli	  vinnu	  og	  fjölskyldulífs	  eftir	  aldri	  yngsta	  barns	  í	  
fyrirtæki	  2	  

	  	  
Leikskóla-‐
aldur	  

Grunnskóla-‐
aldur	  

Framhalds-‐
skólaaldur	  

Yfir	  
tvítugt	  

Mjög	  oft,	  frekar	  oft	  eða	  stundum	   54,1%	   36,2%	   10,0%	   16,7%	  
Sjaldan	  eða	  aldrei	   45,9%	   63,8%	   90,0%	   83,3%	  
	  	   100,0%	   100,0%	   100,0%	   100,0%	  
	  

Þá	   var	   kannað	   hvort	   að	   munur	   væri	   á	   upplifun	   þessara	   hópa	   eftir	   því	   hvort	  

þátttakendur	   stunda	   vaktavinnu	   eða	   dagvinnu.	   Í	   töflu	   20	   sést	   að	   þeir	   sem	   stunda	  

vaktavinnu	  og	  eiga	   yngsta	  barn	   á	   leikskólaaldri	   virðast	  upplifa	  oftar	   togstreitu	  milli	  

vinnu	   og	   fjölskyldulífs	   en	   þeir	   sem	   eiga	   yngsta	   barn	   á	   leikskólaaldri	   og	   stunda	  

dagvinnu.	  Meðal	  þeirra	  sem	  stunda	  vaktavinnu	  og	  eiga	  yngsta	  barn	  á	  leikskóla	  voru	  

47,1%	  sem	  upplifa	  togstreitu	  milli	  vinnu	  og	  fjölskyldulífs	   frekar	  oft	  eða	  stundum	  en	  

33,3%	  þeirra	  sem	  stunda	  dagvinnu	  og	  eiga	  yngsta	  barn	  á	  leikskóla	  upplifa	  togstreitu	  

frekar	   oft	   eða	   stundum.	   Það	   sama	   á	   við	   um	   þá	   sem	   eiga	   yngsta	   barn	   á	  

grunnskólaaldri,	   þeir	   sem	   stunda	   vaktavinnu	   virðast	   oftar	   upplifa	   togstreitu	   milli	  

vinnu	  og	  fjölskyldulífs.	  Kí-‐kvaðrat	  próf	  sýndi	  að	  X2	  (60)	  =	  86,453,	  p	  =	  0,014	  sem	  þýðir	  

að	   marktækur	   munur	   er	   á	   upplifun	   á	   togstreitu	   þeirra	   sem	   stunda	   vaktavinnu	   og	  

þeirra	  sem	  stunda	  dagvinnu	  með	  tilliti	  til	  aldurs	  yngsta	  barns.	  

Tafla	  20.	  Hlutfallsleg	  skipting	  á	  togstreitu	  milli	  vinnu	  og	  fjölskyldulífs	  eftir	  aldri	  yngsta	  barns	  
og	  vinnufyrirkomulagi	  í	  fyrirtæki	  2	  

Vaktavinna	  
Leikskóla-‐
aldur	  

Grunnskóla-‐
aldur	  

Framhalds-‐
skólaaldur	  

Yfir	  
tvítugt	  

Mjög	  oft,	  frekar	  oft	  eða	  stundum	   62,9%	   55,0%	   0,0%	   22,2%	  
Sjaldan	  eða	  aldrei	   37,1%	   45,0%	   100,0%	   77,8%	  
	  	   100,0%	   100,0%	   100,0%	   100,0%	  
Dagvinna	  

	   	   	   	  Mjög	  oft,	  frekar	  oft	  eða	  stundum	   42,3%	   22,2%	   20,0%	   11,1%	  
Sjaldan	  eða	  aldrei	   57,7%	   77,8%	   80,0%	   88,9%	  
	  	   100,0%	   100,0%	   100,0%	   100,0%	  
	  

Til	  að	  prófa	  tilgátu	  4	  var	  framkvæmt	  one-‐way	  ANOVA	  próf	  og	  sýndu	  niðurstöður	  að	  F	  

(3)	  =	  10,600,	  p	  =	  0,000	  sem	  þýðir	  að	  marktækur	  munur	  er	  á	  milli	  þessara	  hópa.	  Þegar	  

að	  Tukey	  prófið	  er	  skoðað	  kom	  í	  ljós	  að	  ekki	  var	  marktækur	  munur	  á	  togstreitu	  milli	  

þeirra	   sem	   eiga	   yngsta	   barn	   á	   leikskólaaldri	   og	   þeirra	   sem	   eiga	   barn	   á	  

grunnskólaaldri,	  p>0,05.	  Marktækur	  munur	  var	  þó	  á	  milli	  þeirra	  sem	  eiga	  yngsta	  barn	  

á	  leikskólaaldri	  og	  þeirra	  sem	  eiga	  yngsta	  barn	  á	  framhaldsskólaaldri	  eða	  yfir	  tvítugu,	  

p<0,05.	  Einnig	  var	  marktækur	  munur	  á	  þeim	  sem	  eiga	  yngsta	  barn	  á	  grunnskólaaldri	  

og	  þeim	  sem	  eiga	  yngsta	  barn	  á	   framhaldsskólaaldri	  eða	  yfir	   tvítugu.	  Þeir	   sem	  eiga	  

yngsta	   barn	   á	   leikskólaaldri	   (M=3,43	   SD=0,98)	   og	   þeir	   sem	   eiga	   yngsta	   barn	   á	  

grunnskólaaldri	  (M=3,66	  SD=0,92)	  upplifa	  meiri	  togstreitu	  milli	  vinnu	  og	  fjölskyldulífs	  

heldur	  en	  þeir	  sem	  eiga	  yngsta	  barn	  á	  framhaldsskólaaldri	  (M=4,39	  SD=0,64)	  og	  þeir	  

sem	  eiga	  barn	  yfir	  tvítugu	  (M=4,34	  SD=0,97).	  Tilgáta	  4	  stóðst	  því	  að	  hluta	  til.	  

4.3 Samantekt	  á	  niðurstöðum	  
Helstu	  niðurstöðurnar	  í	  þessari	  rannsókn	  eru	  þær	  að	  tilgátur	  1	  og	  4	  stóðust	  að	  hluta	  

til.	   Í	   tilgátu	   1	   var	   því	   haldið	   fram	   að	   þeir	   sem	   stunda	   vaktavinnu	   upplifi	   frekar	  

togstreitu	   milli	   vinnu	   og	   fjölskyldulífs	   en	   þeir	   sem	   stunda	   dagvinnu.	   Niðurstöður	   í	  

fyrirtæki	   2	   sýndu	   að	   þeir	   sem	   stunda	   vaktavinnu	   á	   vöktum	   sem	   eru	   styttri	   en	   12	  

klukkustundir	   með	   næturvöktum	   upplifa	   marktækt	   meiri	   togstreitu	   milli	   vinnu	   og	  

fjölskyldulífs	   en	   þeir	   sem	   stunda	   dagvinnu.	   Hjá	   báðum	   fyrirtækjum	   er	   þó	  

hlutfallslegur	  munur	  á	  togstreitu	  milli	  þeirra	  sem	  stunda	  vaktavinnu	  og	  dagvinnu,	  þar	  

sem	  þeir	  sem	  stunda	  vaktavinnu	  upplifðu	  oftar	  togstreitu	  milli	  vinnu	  og	  fjölskyldulífs,	  

en	   sá	   munur	   er	   ekki	   marktækur.	   Í	   fyrirtæki	   1	   eru	   það	   þeir	   sem	   stunda	   átta	  

klukkustunda	  vaktir	  sem	  virðast	  upplifa	  togstreitu	  milli	  vinnu	  og	  fjölskyldulífs	  oftast,	  

því	   næst	   koma	   þeir	   sem	   stunda	   dagvinnu	   og	   þeir	   sem	   stunda	   dagvaktir	   virðast	  

upplifa	   togstreitu	   sjaldnast.	   Í	   fyrirtæki	   2	   eru	   það	   þeir	   sem	   vinna	   styttri	   vaktir	  með	  

vaktavinnu	  sem	  upplifa	  oftast	  togstreitu	  milli	  vinnu	  og	  fjölskyldulífs.	  Þeir	  sem	  vinna	  

styttri	   vaktir	   án	   næturvakta	   koma	   þar	   á	   eftir,	   síðan	   eru	   það	   þeir	   sem	   stunda	  

dagvinnu,	  þá	  þeir	  sem	  vinna	  12	  klukkustunda	  vaktir	  með	  næturvöktum	  og	  þeir	  sem	  

vinna	  12	  klukkustunda	  vaktir	  án	  næturvakta	  virðast	  upplifa	  togstreitu	  sjaldnast.	  	  

Í	  tilgátu	  2	  var	  því	  haldið	  fram	  að	  þeir	  sem	  upplifa	  sveigjanleika	  í	  starfi	  upplifa	  minni	  

togstreitu	   milli	   vinnu	   og	   fjölskyldulífs.	   Þegar	   hlutfallsleg	   dreifing	   togstreitu	   var	  

skoðuð	   kom	   í	   ljós	   að	   í	   báðum	   fyrirtækjum	   virðast	   þeir	   sem	   stunda	   vaktavinnu	  

ólíklegri	  til	  að	  upplifa	  sveigjanleika	  í	  starfi,	  munurinn	  er	  í	  báðum	  tilvikum	  marktækur.	  

Í	  fyrirtæki	  1	  virðast	  konur	  oftar	  upplifa	  sveigjanleika	  í	  starfi	  en	  karlar.	  Í	  fyrirtæki	  2	  eru	  

það	  karlar	  sem	  virðast	  oftar	  upplifa	  sveigjanleika	  í	  starfi.	  Í	  fyrirtæki	  1	  vistust	  þeir	  sem	  

upplifa	  meiri	  sveigjanleika	  upplifa	  meiri	  togstreitu	  en	  munurinn	  er	  ekki	  marktækur.	  Í	  

fyrirtæki	  2	  voru	  það	  hinvegar	  þeir	  sem	  upplifa	  minni	  sveigjanleika	  í	  starfi	  sem	  virtust	  

upplifa	   meiri	   togstreitu	   en	   munurinn	   er	   ekki	   marktækur.	   Niðurstöður	   hjá	   báðum	  

fyrirtækjum	  sýndu	  að	  ekki	  er	  samband	  milli	  togstreitu	  milli	  vinnu	  og	  fjölskyldulífs	  og	  

sveigjanleika	  í	  starfi.	  Tilgátu	  tvö	  var	  hafnað	  hjá	  báðum	  fyrirtækjum.	  

Í	   tilgátu	   3	   var	   því	   haldið	   fram	   að	   konur	   upplifi	   meiri	   togstreitu	   milli	   vinnu	   og	  

fjölskyldulífs	  en	  karlar.	  Niðurstöður	  leiddu	  í	  ljós	  að	  munurinn	  milli	  kynjanna	  var	  ekki	  

marktækur,	  bæði	  hjá	   fyrirtæki	  1	  og	   fyrirtæki	  2.	  Þó	  kom	  hlutfallslegur	  munur	   fram	   í	  

fyrirtæki	  1	  þar	  sem	  karlar	  virtust	  oftar	  upplifa	  togstreitu	  milli	  vinnu	  og	  fjölskyldulífs	  

en	  konur.	  Í	  fyrirtæki	  2	  var	  enginn	  munur	  á	  upplifun	  kynjanna	  á	  togstreitu	  milli	  vinnu	  

og	  fjölskyldulífs.	  Þegar	  að	  munur	  milli	  kynjanna	  var	  skoðaður	  eftir	  vinnufyrirkomulagi	  

virtust	  konur	   í	   vaktavinnu	  upplifa	  meiri	   togstreitu	  en	  karlar	   í	   vaktavinnu	  og	  konur	   í	  

dagvinnu.	  

Í	   tilgátu	   4	   var	   því	   haldið	   fram	   að	   þeir	   sem	   eiga	   börn	   á	   leikskólaaldri	   upplifi	   meiri	  

togstreitu	   milli	   vinnu	   og	   fjölskyldulífs	   en	   aðrir.	   Tilgátan	   stóðst	   að	   hluta	   til	   en	   í	  

fyrirtæki	   2	   sýndu	  niðurstöður	   að	  þeir	   sem	  eiga	   yngsta	   barn	   á	   leikskólaaldri	   upplifa	  

marktækt	  meiri	  togstreitu	  milli	  vinnu	  og	  fjölskyldulífs	  en	  þeir	  sem	  eiga	  yngsta	  barn	  á	  

framhaldsskólaaldri	  eða	  yfir	  tvítugu.	  Ekki	  var	  marktækur	  munur	  milli	  þeirra	  sem	  eiga	  

yngsta	  barn	  á	  leikskólaaldri	  og	  þeirra	  sem	  eiga	  yngsta	  barna	  á	  grunnskólaaldri.	  Þegar	  

hlutfallslegur	  munur	  var	  skoðaður	  sást	  að	  þeir	  sem	  eiga	  yngsta	  barn	  á	  leikskólaaldri	  

upplifa	   oftast	   togstreitu	  milli	   vinnu	   og	   fjölskyldu,	   á	   eftir	   þeim	   komu	   þeir	   sem	   eiga	  

yngsta	  barn	  á	  grunnskólaaldri,	  þá	  þeir	  sem	  eiga	  yngsta	  barn	  yfir	  tvítugu	  og	  þeir	  sem	  

eiga	  yngsta	  barn	  á	  framhaldsskólaaldri	  upplifa	  togstreitu	  milli	  vinnu	  og	  fjölskyldulífs	  

sjaldnast.	  Í	  fyrirtæki	  1	  var	  ekki	  marktækur	  munur	  á	  togstreitu	  eftir	  aldri	  yngsta	  barns.	  

Hlutfallsleg	   skipting	   á	   upplifun	   á	   togstreitu	   sýndi	   að	   þeir	   sem	   eiga	   yngsta	   barn	   á	  

grunnskólaaldri	   virtust	   oftast	   upplifa	   togstreitu	   milli	   vinnu	   og	   fjölskyldulífs,	   á	   eftir	  

þeim	   komu	   þeir	   sem	   eiga	   yngsta	   barn	   á	   leikskólaaldri,	   þá	   þeir	   sem	   eiga	   barn	   yfir	  

tvítugu	  og	  þeir	  sem	  eiga	  yngsta	  barn	  á	  framhaldsskólaaldri	  virtust	  upplifa	  togstreitu	  

milli	   vinnu	   og	   fjölskyldulífs	   sjaldnast.	   Þá	   var	   munurinn	   á	   togstreitu	   milli	   vinnu	   og	  

fjölskyldulífs	   eftir	   aldri	   yngsta	   barns	   skoðaður	   með	   tilliti	   til	   vinnufyrirkomulags.	   Í	  

báðum	   fyrirtækjum	   upplifa	   þeir	   sem	   eiga	   yngsta	   barn	   á	   leikskóla	   og	   stunda	  

vaktavinnu	   meiri	   togstreitu	   en	   þeir	   sem	   stunda	   dagvinnu	   og	   eiga	   yngsta	   barn	   á	  

leikskóla.	  Þessi	  munur	  var	  aðeins	  marktækur	  í	  fyrirtæki	  2.	  

5 Umræða	  

Í	   þessari	   rannsókn	   var	   skoðað	   hvort	   að	   munur	   væri	   á	   togstreitu	   milli	   vinnu	   og	  

fjölskyldulífs	  eftir	  því	  hvort	  stunduð	  er	  dagvinna	  eða	  vaktavinna.	  Þá	  var	  kannað	  hvort	  

að	  þættir	  eins	  og	  sveigjanleiki	  í	  starfi,	  kyn	  og	  aldur	  barna	  hefðu	  áhrif	  á	  togstreitu	  milli	  

vinn	   og	   fjölskyldulífs.	   Togstreita	   milli	   vinnu	   og	   fjölskyldulífs	   hefur	   verið	   mikið	  

rannsökuð	  enda	  er	  það	  fyrirbæri	  sem	  getur	  snert	  marga	  og	  margir	  þættir	  sem	  geta	  

haft	  áhrif	  á	  það.	  Breytingar	   í	   samfélaginu,	  eins	  og	  aukin	  atvinnuþátttaka	  kvenna	  og	  

krafan	   um	   samfélag	   sem	   er	   virkt	   allan	   sólarhringinn,	   hafa	   valdið	   því	   að	   högun	  

vinnutíma	   og	   tíma	   fjölskyldunnar	   saman	   hefur	   breyst.	  Meira	   er	   um	   að	   fólk	   stundi	  

vinnu	   sem	   felur	   í	   sér	   óreglulegan	   vinnutíma,	   líkt	   og	   vaktavinna,	   og	   aukið	   álag	   er	   á	  

fjölskyldum	  við	  að	  halda	  jafnvægi	  milli	  vinnu	  og	  fjölskyldulífs	  (Bradshaw	  og	  Hatland,	  

2006;	  Clark,	  2000;	  Cousins	  og	  Tang,	  2004).	  Vaktavinna	  hefur	  aukist	  á	  síðustu	  árum	  og	  

stunda	   nú	   26%	   vinnuaflsins	   á	   Íslandi	   vaktavinnu	   (Eurostat,	   e.d.).	   Ýmsar	   kenningar	  

hafa	   komið	   fram	   varðandi	   jafnvægið	   milli	   vinnu	   og	   fjölskyldu	   og	   hefur	   þá	  

hlutverkakenningin	  verið	  einna	  mest	  áberandi.	  Hún	  gengur	  út	  á	  að	  togstreita	  getur	  

myndast	  milli	  þeirra	  hlutverka	  sem	  við	  höfum	  að	  gegna	  í	  lífinu,	  þar	  á	  meðal	  hlutverk	  

okkar	  í	  vinnu	  og	  fjölskyldu	  (Greenhaus	  og	  Beutell,	  1985).	  Í	  öllum	  þeim	  fræðum	  sem	  

skrifuð	  hafa	  verið	  um	  sambandið	  milli	  vinnu	  og	  fjölskyldulífs	  virðist	  rauði	  þráðurinn	  

vera	   að	   bæði	   vinnan	   og	   fjölskyldan	   krefjast	   tíma	   og	   orku	   og	   því	   miklar	   líkur	   á	  

togstreitu	  (Poelmans	  o.fl.,	  2005).	  Togstreita	  milli	  vinnu	  og	  fjölskyldulífs	  verður	  þegar	  

að	   skyldur	   vinnunnar	   og	   fjölskyldunnar	   eru	   ósamrýmanlegar.	   Það	   gerir	   það	   að	  

verkum	   að	  með	   því	   að	   sinna	   vinnunni	   gerir	   það	   einstaklingnum	   erfiðara	   að	   sinna	  

fjölskyldunni	  (Greenhaus	  og	  Beutell,	  1985;	  Higgins	  og	  Duxbury,	  2005).	  	  

Rannsóknir	   hafa	   sýnt	   að	   óreglulegur	   vinnutími	   og	   vaktavinna	   hafa	   neikvæð	   áhrif	   á	  

jafnvægið	   milli	   vinnu	   og	   fjölskyldu	   (Albertsen	   o.fl.,	   2007;	   Albertsen	   o.fl.,	   2008;	  

Eurofund,	   2012;	   Fenwick	   og	   Tausig,	   2001;	   Jansen	   o.fl.,	   2004).	   Þeir	   sem	   vinna	  

vaktavinnu	   upplifa	   oftar	   togstreitu	   milli	   vinnu	   og	   fjölskyldulífs	   en	   þeir	   sem	   vinna	  

dagvinnu	   (Grosswald,	   2003;	   Liu	   o.fl.,	   2011;	   Tausig	   og	   Fenwick,	   2001).	   Reglufesta	  

vinnutíma,	   það	   að	   vinna	   alltaf	   sömu	   klukkutímana	   á	   sömu	   dögunum	   líkt	   og	   í	  



	  

60	  

dagvinnu,	  minnkar	  líkur	  á	  að	  upplifa	  togstreitu	  milli	  vinnu	  og	  fjölskyldulífs	  (Eurofund,	  

2012).	   Vinnutími	   vaktavinnufólks	   er	   oft	   á	   tímum	   sem	   hentar	   fjölskyldunni	   til	  

samverustunda	  og	   dregur	   það	   úr	   þeim	   tíma	   sem	   fjölskyldan	   getur	   eytt	   saman	   (Liu	  

o.fl.,	   2011).	   Þar	   að	   auki	   geta	   þau	   líkamlegu	   og	   andlegu	   áhrif	   vaktavinnunnar	   haft	  

áhrif	  á	  möguleika	  fjölskyldunnar	  til	  að	  eyða	  tíma	  saman.	  

Í	   rannsókn	   Ólafar	   Eiríksdóttur	   o.fl.	   (2006)	   áttu	   33%	   þátttakenda	   erfitt	   með	   að	  

samræma	  vinnu	  og	  fjölskyldulíf.	  Niðurstöður	  Nönnu	  Ingibjargar	  Viðarsdóttur	   (2014)	  

sýndu	  að	  fólk	  sem	  stundar	  vaktavinnu	  finnur	  ekki	  fyrir	  meira	  álagi	  við	  að	  samræma	  

vinnu	   og	   fjölskyldulíf	   en	   fólk	   sem	   stundar	   dagvinnu.	   Í	   þessari	   rannsókn	   voru	   32%	  

þátttakenda	  í	  fyrirtæki	  1	  og	  39%	  þátttakenda	  í	  fyrirtæki	  2	  sem	  upplifa	  togstreitu	  milli	  

vinnu	   og	   fjölskyldulífs,	   sem	   er	   frekar	   hátt	   hlutfall	   enda	   sýndi	   rannsókn	   OECD	   að	  

Ísland	  er	   ekki	   ofarlega	  á	   lista	  þegar	   kemur	  að	   jafnvægi	  milli	   vinnu	  og	   fjölskyldulífs.	  

Ekki	  var	  marktækur	  munur	  á	  togstreitu	  þeirra	  sem	  stunda	  vaktavinnu	  og	  þeirra	  sem	  

stunda	  dagvinnu,	  líkt	  og	  í	  rannsókn	  Nönnu	  Ingibjargar.	  Í	  fyrirtæki	  2	  virtust	  þó	  konur	  í	  

vaktavinnu	  upplifa	  hlutfallslega	  meiri	  togstreitu	  milli	  vinnu	  og	  fjölskyldulífs	  heldur	  en	  

konur	  í	  dagvinnu,	  munurinn	  var	  þó	  ekki	  marktækur.	  

Rannsóknir	   hafa	   fundið	  mismikil	   áhrif	   eftir	   skipulagi	   vakta	   hjá	   vaktavinnufólki.	   Þeir	  

sem	   vinna	   átta	   klukkustunda	   vaktir	   eru	   líklegri	   til	   að	   hafa	   minni	   tíma	   fyrir	  

persónulegt-‐	   og	   fjölskyldulíf	   heldur	   en	   þeir	   sem	   vinna	   12	   klukkustunda	   vaktir	   og	  

dagvinnu	   (Jaffe	   og	   Smolensky,	   1996)	   en	   12	   klukkustunda	   vaktir	   eru	   taldar	   hafa	  

jákvæðari	   áhrif	   á	   starfsfólk	   á	   flestum	   sviðum	   heldur	   en	   átta	   klukkustunda	   vaktir	  

(Smith	  o.fl.,	   1998).	   Í	   skýrslu	  Hildar	   Fjólu	  Antonsdóttur	   o.fl.	   (2006)	   kom	  þó	   fram	  að	  

vaktavinnufólk	  taldi	  12	  klukkustunda	  vaktir	  gera	  þeim	  erfiðara	  að	  halda	  jafnvægi	  milli	  

vinnu	   og	   fjölskyldulífs	   heldur	   en	   átta	   klukkustunda	   vaktir.	   Niðurstöður	   þessarar	  

rannsóknar	  sýna	  að	  þeir	  sem	  stunda	  vaktavinnu	  á	  vöktum	  sem	  eru	  styttri	  en	  12	  tíma	  

með	   næturvöktum	   upplifa	   marktækt	   meiri	   togstreitu	   milli	   vinnu	   og	   fjölskyldulífs	  

heldur	   en	   þeir	   sem	   eru	   á	   12	   tíma	   vöktum	   og	   þeir	   sem	   eru	   í	   dagvinnu,	   líkt	   og	  

rannsóknir	   Jaffe	   og	   Smolensky	   (1996)	   og	   Smith	   o.fl.	   (1998)	   leiddu	   í	   ljós.	   Átta	  

klukkustunda	   vaktir	   skiptast	   oft	   í	   dagvaktir,	   kvöldvaktir	   og	   næturvaktir.	   Kvöldvaktir	  

eru	  oft	  á	  þeim	  tíma	  sem	  fjölskyldan	  er	  heima	  og	  eyðir	  tíma	  saman.	  Á	  dagvöktum	  og	  

næturvöktum	   ná	   starfsmenn	   oft	   einhverjum	   tíma	   með	   fjölskyldunni,	   annað	   hvort	  

fyrir	  eða	  eftir	  vinnu,	  hvort	  sem	  þeir	  eru	  á	  átta	  eða	  12	  klukkustunda	  vöktum.	  Kvöld-‐	  

og	  næturvinna	  er	  talin	  hafa	  hvað	  verstu	  áhrifin	  á	  jafnvægið	  milli	  vinnu	  og	  fjölskyldu	  

(Costa,	   Sartori	   og	   Åkerstedt,	   2006;	   Grosswald,	   2004).	   Samkvæmt	   niðurstöðum	  

þessarar	   rannsóknar	  er	   ekki	  marktækur	  munur	  milli	   styttri	   vaktanna	  eftir	   því	   hvort	  

þær	   eru	   með	   næturvöktum	   eða	   án	   næturvakta.	   Þó	   virtust	   þeir	   sem	   eru	  

vaktakerfunum	  með	  næturvöktum	  upplifa	  hlutfallslega	  örlítið	  meiri	  togstreitu	  en	  þeir	  

sem	   eru	   á	   samskonar	   vöktum	   án	   næturvakta.	   Það	   gefur	   til	   kynna	   að	   næturvaktir	  

gætu	  haft	  áhrif	  á	   togstreituna	  milli	   vinnu	  og	   fjölskyldulífs	  en	  því	   verður	  ekki	  haldið	  

fram	  í	  þessari	  rannsókn	  og	  þyrfti	  að	  rannsaka	  það	  frekar.	  

Sjálfræði	   í	   vinnu	   er	   einnig	   mikilvægur	   þáttur	   þar	   sem	   að	   þeir	   sem	   geta	   ákveðið	  

hvenær	  þeir	  hefja	  vinnudaginn	  og	  hvenær	  þeir	  ljúka	  honum	  eru	  ólíklegri	  til	  að	  upplifa	  

togstreitu	  milli	   vinnu	   og	   fjölskyldulífs.	   Það	   að	   geta	   skroppið	   úr	   vinnu	   óvænt	   til	   að	  

sinna	  persónulegum	  erindum	  getur	  þrefaldað	  líkurnar	  á	  góðu	  jafnvægi	  milli	  vinnu	  og	  

fjölskyldulífs	   (Eurofund,	  2012).	  Rannsóknir	  hafa	  sýnt	  að	  minni	   líkur	  eru	  á	   togstreitu	  

milli	   vinnu	   og	   fjölskyldulífs	   þegar	   að	   starfsfólk	   getur	   haft	   áhrif	   á	   vinnutíma	   sinn	  

(Albertsen	  o.fl.,	  2007;	  Costa	  o.fl.,	  2006;	  Fenwick	  og	  Tausig,	  2001;	  Tausig	  og	  Fenwick,	  

2001).	   Aðrar	   rannsóknir	   hafa	   einnig	   sýnt	   fram	   á	   þessi	   jákvæðu	   áhrif	   sveigjanlegra	  

vaktakerfa	  á	  togstreitu	  milli	  vinnu	  og	  fjölskyldulífs	  (Albertsen	  o.fl.,	  2013;	  Albertsen	  og	  

Nielsen,	   2006;	  Wortley	   og	   Grierson-‐Hill,	   2003).	   Í	   skýrslu	   Hildar	   Fjólu	   Antonsdóttur	  

o.fl.	  (2006)	  kom	  fram	  að	  flestir	  þeirra	  sem	  stunda	  vaktavinnu	  vilja	  hafa	  stöðugleika	  í	  

vaktakerfinu	  en	  þó	  eiga	  möguleika	  á	  að	  hafa	  áhrif	  á	  vinnutíma	  sinn	  með	  því	  að	  velja	  

þær	  vaktir	  sem	  það	  vill	  vinna.	  Þó	  komst	  Grönlund	  að	  því	  í	  rannsókn	  sinni	  að	  ekki	  eru	  

tengsl	  milli	   sveigjanleika	   og	  minni	   togstreitu	  milli	   vinnu	   og	   fjölskyldulífs	   (Albertsen	  

o.fl.,	   2007).	   Þessi	   rannsókn	   leiddi	   í	   ljós,	   líkt	   og	   í	   rannsókn	   Grönlund,	   að	   ekkert	  

samband	   er	   á	  milli	   sveigjanleika	   í	   starfi	   og	   togstreitu	  milli	   vinnu	   og	   fjölskyldulífs.	   Í	  

fyrirtæki	  1	  vistust	  þó	  þeir	  sem	  stunda	  dagvinnu	  upplifa	  oftar	  togstreitu	  en	  þeir	  sem	  

stunda	  vaktavinnu.	  Í	  fyrirtæki	  2	  var	  það	  öfugt	  og	  virtust	  þeir	  sem	  stunda	  vaktavinnu	  

upplifa	   oftar	   togstreitu	   milli	   vinnu	   og	   fjölskyldulífs	   en	   þeir	   sem	   stunda	   dagvinnu.	  

Munurinn	  þarna	  á	  milli	  í	  báðum	  fyrirtækjum	  var	  þó	  ekki	  marktækur.	  Þá	  kom	  í	  ljós	  að	  

þeir	   sem	  stunda	  dagvinnu	  upplifa	  marktækt	  meiri	   sveigjanleika	   í	   starfi	   en	  þeir	   sem	  

stunda	  vaktavinnu.	  	  

Rannsóknir	   eru	   ekki	   á	   einu	  máli	   um	   það	   hvort	   að	  munur	   sé	  milli	   karla	   og	   kvenna	  

þegar	   kemur	   að	   togstreitu	   milli	   vinnu	   og	   fjölskyldulífs.	   Hlutfall	   karla	   og	   kvenna	   í	  

vaktavinnu	   er	   svipað	   á	   Íslandi	   en	   í	   þessari	   rannsókn	   tóku	  mun	   fleiri	   karlar	   þátt	   en	  

konur.	   Í	  mörgum	   tilvikum	   eru	   konur	   líklegri	   til	   að	   upplifa	   togstreitu	  milli	   vinnu	   og	  

fjölskyldulífs,	   enda	  oft	   sem	  að	  þær	  bera	  meiri	   ábyrgð	  á	  heimili	   og	  umönnun	  barna	  

heldur	   en	   karlar.	   Rannsóknir	   hafa	   oft	   sýnt	   að	   ekki	   er	   munur	   á	   körlum	   og	   konum	  

þegar	   það	   kemur	   að	   áhrifum	   vaktavinnu	   á	   jafnvægið	   milli	   vinnu	   og	   fjölskyldulífs	  

(Albertsen	  o.fl.,	  2007;	  Fenwick	  og	  Tausig,	  2001;	  Ólöf	  Eiríksdóttir	  o.fl.,	  2006).	  Þó	  hefur	  

því	  verið	  haldið	  fram	  að	  konur	  vinni	  yfirleitt	  styttri	  vinnudag	  en	  karlar	  og	  sé	  stjórnað	  

fyrir	   vinnutíma	   komi	   í	   ljós	   að	   konur	   upplifi	   meiri	   togstreitu	   en	   karlar	   (Fenwick	   og	  

Tausig,	  2001;	  Grönlund,	  2007).	  Þá	  hafa	  niðurstöður	  rannsókna	  sýnt	  að	  konur	  upplifa	  

meiri	   togstreitu	  milli	  vinnu	  og	  fjölskyldulífs	  en	  karlar,	  en	  þær	  upplifa	  meiri	  neikvæð	  

áhrif	   bæði	   frá	   vinnu	   yfir	   á	   fjölskyldu	   og	   frá	   fjölskyldu	   yfir	   á	   vinnu	   (Grzywacz	   o.fl.,	  

2002;	  Higgins	  o.fl.,	  1994).	  Aðrar	   rannsóknir	  hafa	   sýnt	   fram	  á	  að	  karlar	  upplifi	  meiri	  

togstreitu	  milli	  vinnu	  og	  fjölskyldulífs	  (Cousins	  og	  Tang,	  2004;	  Martinengo	  o.fl.,	  2010;	  

Nomaguchi	  o.fl.,	  2005)	  enda	  vinna	  karlar	  oft	  lengri	  vinnudag	  en	  konur.	  Í	  Svíþjóð,	  þar	  

sem	   konur	   vinna	   langa	   vinnudaga,	   upplifðu	   konur	   meiri	   togstreitu	   milli	   vinnu	   og	  

fjölskyldulífs	  (Cousins	  og	  Tang,	  2004).	  Samkvæmt	  skýrslu	  Eurofund	  (2012)	  eru	  feður	  

líklegri	   en	   mæður	   til	   að	   upplifa	   togstreitu	   milli	   vinnu	   og	   fjölskyldulífs	   séu	   báðir	  

foreldrar	   útivinnandi.	   Rannsókn	   Grönlund	   sýndi	   að	   þegar	   karlar	   vinna	   óreglulegan	  

vinnutíma	  og	  þegar	  að	  báðir	  foreldrar	  vinna	  óreglulegan	  vinnutíma	  eru	  karlar	  líklegir	  

til	   að	   upplifa	   togstreitu	   milli	   vinnu	   og	   fjölskyldulífs,	   þessi	   tengsl	   fundust	   ekki	   hjá	  

konum	  (Albertsen	  o.fl.,	  2007).	  	  

Í	  íslenskum	  rannsóknum	  hefur	  ekki	  fundist	  marktækur	  munur	  milli	  karla	  og	  kvenna	  í	  

vaktavinnu	   (Nanna	   Ingibjörg	   Viðarsdóttir,	   2014;	   Ólöf	   Eiríksdóttir	   o.fl.,	   2006).	  

Niðurstöður	  þessarar	  rannsóknar	  leiddu	  í	  ljós	  að	  ekki	  er	  marktækur	  munur	  á	  upplifun	  

karla	   og	   kvenna	   á	   togstreitu	   milli	   vinnu	   og	   fjölskyldulífs,	   líkt	   og	   í	   íslenskum	   og	  

erlendum	  rannsóknunum.	  Í	  fyrirtæki	  1	  virtust	  karlar	  upplifa	  hlutfallslega	  örlítið	  meiri	  

togstreitu	   en	   konur,	   bæði	   í	   vaktavinnu	   og	   dagvinnu.	   Í	   fyrirtæki	   2	   hinsvegar	   virtust	  

konur	   upplifa	   hlutfallsega	  meiri	   togstreitu	   í	   vaktavinnu	   en	   karlar	  meiri	   togstreitu	   í	  

dagvinnu,	  þessi	  munur	  var	  þó	  ekki	  marktækur.	  Þörf	  er	  á	  frekari	  rannsóknum	  varðandi	  

mun	  kynjanna	  á	  togstreitu	  milli	  vinnu	  og	  fjölskyldu	  til	  að	  skera	  um	  hvort	  hann	  sé	  yfir	  

höfuð	  til	  staðar	  eða	  ekki.	  Þyrfti	  þá	  að	  gæta	  þess	  að	  taka	  út	  áhrif	  vinnutíma	  þar	  sem	  

hann	  virðist	  hafa	  mikil	  áhrif.	  

Það	  að	  eiga	  börn	  hefur	  áhrif	  á	   jafnvægið	  milli	   vinnu	  og	   fjölskyldulífs.	  Þeir	   sem	  eiga	  

börn	   eru	   líklegri	   til	   að	   upplifa	   togstreitu	  milli	   vinnu	   og	   fjölskyldulífs	   heldur	   en	   þeir	  

sem	   eru	   barnlausir	   (Albertsen	   o.fl.,	   2007;	   Cousins	   og	   Tang,	   2004;	   Eurofund,	   2012;	  

Martinengo	  o.fl.,	  2010;	  Tausig	  og	  Fenwick,	  2001).	  Rannsóknir	  hafa	  sýnt	  að	  foreldrar	  

sem	  eiga	  börn	  á	  leikskólaaldri	  upplifa	  meiri	  togstreitu	  en	  aðrir	  (Grzywacz	  o.fl.,	  2002;	  

Martinengo	  o.fl.,	  2010;	  Nomaguchi	  o.fl.,	  2005).	  Á	  meðan	  yngsta	  barn	  er	  undir	  eða	  á	  

leikskólaaldri	   er	   togstreitan	   oftast	   í	   hámarki	   en	   fer	   svo	   oft	   minnkandi	   með	   aldri	  

barnanna	   (Grzywacz	   o.fl.,	   2002;	   Martinengo	   o.fl.,	   2010).	   Eftir	   fimmtugt	   getur	  

togstreitan	   þó	   aukist	   aðeins	   vegna	   umönnunar	   barnabarna	   eða	   maka	   sem	   veikist	  

(Martinengo	  o.fl.,	  2010).	  Rannsókn	  Ólafar	  Eiríksdóttur	  o.fl.	  (2006)	  sýndi	  að	  fólk	  sem	  

stundar	   vaktavinnu	   og	   eiga	   börn	   á	   leikskólaaldri	   áttu	   erfiðara	   með	   að	   samræma	  

vinnu	  og	  fjölskyldulíf	  en	  aðrir.	  Í	  þessari	  rannsókn,	  líkt	  og	  þeim	  sem	  talað	  var	  um	  hér	  

áður,	  kom	  í	  ljós	  að	  þeir	  sem	  eiga	  yngsta	  barn	  á	  leikskólaaldri	  upplifa	  marktækt	  meiri	  

togstreitu	  en	  aðrir.	  Ekki	  var	  marktækur	  munur	  þó	  milli	  þeirra	  sem	  eiga	  yngsta	  barn	  á	  

leikskóla	   og	   þeirra	   sem	   eiga	   yngsta	   barna	   á	   grunnskólaaldri.	   Í	   fyrirtæki	   1	   var	   ekki	  

marktækur	  munur	  milli	  hópa.	  Þegar	  hlutfallslegur	  munur	  á	  togstreitu	  milli	  vinnu	  og	  

fjölskyldu	  eftir	  aldri	  yngsta	  barns	  er	  skoðaður	  í	  báðum	  fyrirtækjum	  virðist	  togstreita	  

minnkar	   eftir	   því	   sem	   yngsta	   barn	   er	   eldra.	   Aftur	   á	   móti	   virðist	   togstreita	   aukast	  

lítillega	   aftur	   þegar	   yngsta	   barn	   er	   komið	   yfir	   tvítugt.	   Í	   þeim	   flokki	   eru	   börn	  

þátttakenda	  alveg	  upp	  í	  39	  ára	  og	  gæti	  því	  verið,	  líkt	  og	  í	  rannsókn	  Martinengo	  o.fl.	  

(2010),	  að	  togstreita	  aukist	  í	  þessum	  flokki	  vegna	  umönnunar	  barnabarna	  eða	  veikra	  

ástvina.	   Þegar	   togstreita	  milli	   vinnu	  og	   fjölskyldulífs	   var	   skoðuð	  hjá	   þeim	   sem	  eiga	  

yngsta	   barn	   á	   leikskólaaldri	   kom	   í	   ljós	   marktækur	   munur	   eftir	   vinnufyrirkomulagi.	  

Þeir	   sem	   stunda	   vaktavinnu	   og	   eiga	   yngsta	   barn	   á	   leikskólaaldri	   upplifa	  marktækt	  

oftar	   togstreitu	   milli	   vinnu	   og	   fjölskyldulífs	   en	   þeir	   sem	   stunda	   dagvinnu	   og	   eiga	  

yngsta	  barn	  á	  leikskóla.	  	  

Eins	  og	  var	  talað	  um	  í	  fræðilega	  yfirlitinu	  þá	  greindi	  Grosswald	  (2003)	  fjóra	  þætti	  sem	  

minnka	  líkurnar	  á	  togstreitu	  milli	  vinnu	  og	  fjölskyldu.	  Þeir	  voru	  í	  fyrsta	  lagi	  sjálfræði	  í	  

vinnu,	  sem	  felur	  í	  sér	  að	  geta	  haft	  áhrif	  á	  vinnutíma	  sinn	  og	  á	  þau	  verkefni	  sem	  þarf	  

að	   sinna	   í	   vinnunni.	   Í	   öðru	   lagi	   fjölskylduvæn	   vinnustaðamenning.	   Í	   þriðja	   lagi	  

stuðningur	  yfirmanna,	  sem	  felur	  meðal	  annars	  í	  sér	  að	  þeir	  sýni	  því	  skilning	  þegar	  að	  

óvæntar	   aðstæður	   koma	  upp	   í	   fjölskyldum	   starfsmanna	   sem	  þeir	   þurfa	   að	   sinna.	   Í	  

fjórða	   lagi	  að	  vera	  færri	  klukkustundir	   í	  vinnu.	  Ekki	  kom	  fram	  í	  þessari	   rannsókn	  að	  

áhrif	   á	   vinnutíma,	   eða	   sveigjanleiki	   í	   starfi,	   hefði	   áhrif	   á	   togstreitu	   milli	   vinnu	   og	  

fjölskyldulífs.	  Sá	  sveigjanleiki	  sem	  var	  mældur	  hér	  og	  sá	  sveigjanleiki	  sem	  Grosswald	  

talar	  um	  á	  ekki	  endilega	  við	  fólk	  sem	  stundar	  vaktavinnu	  þar	  sem	  að	  erfitt	  er	  að	  hafa	  

áhrif	  á	  vinnutíma	  sinn	  þegar	  um	  fastar	  vaktir	  er	  að	  ræða.	  Það	  á	  einnig	  við	  um	  styttri	  

vinnutíma	  enda	  um	  fastar	  vaktir	  að	  ræða.	  Þá	  gætu	  fjölskylduvæn	  vinnustaðamenning	  

og	   stuðningur	   yfirmanna	   skipt	   miklu	   þegar	   það	   kemur	   að	   því	   að	   minnka	   líkur	   á	  

togstreitu	  milli	  vinnu	  og	  fjölskyldulífs	  hjá	  þeim	  sem	  stunda	  vaktavinnu.	  

5.1 Annmarkar	  rannsóknarinnar	  
Nokkuð	   var	   um	   annmarka	   í	   þessari	   rannsókn.	   Ljóst	   er	   að	   réttmæti	   þessarar	  

rannsóknar	  er	  ekki	  mikið.	  Til	  að	  byrja	  með	  þá	  var	  úrtakið	  ekki	  tilviljunarkennt	  heldur	  

var	  notast	  við	  matsúrtak	  sem	  minnkar	  ytra	  réttmæti	  rannsóknarinnar	  og	  ekki	  er	  hægt	  

að	  alhæfa	  niðurstöður	  hennar	  yfir	  á	  þýðið.	  Þó	  voru	  samsettar	  mælingar	  notaðar	   til	  

að	   mæla	   togstreitu	   milli	   vinnu	   og	   fjölskyldulífs	   en	   það	   eykur	   innraréttmæti	  

rannsóknarinnar.	  Þá	  ber	  að	  taka	  fram	  að	  samsetta	  mælingin	  á	  togstreitu	  milli	  vinnu	  

og	  fjölskyldulífs	  byggði	  ekki	  á	  sömu	  fullyrðingum	  í	  báðum	  fyrirtækjum.	  Hjá	  fyrirtæki	  1	  

voru	   fjórar	   fullyrðingar	   um	   jafnvægi	  milli	   vinnu	   og	   fjölskyldulífs	   sameinaðar	   en	   hjá	  

fyrirtæki	   2	   var	   einni	   fullyrðingu	   bætt	   við.	   Sú	   fullyrðing	   bætti	   gæði	  mælingarinnar	   í	  

fyrirtæki	  2	  en	  ekki	  í	  fyrirtæki	  1.	  Því	  bjó	  rannsakandi	  til	  auka	  samsetta	  mælingu	  með	  

þeim	   fjórum	   fullyrðingum	  sem	  notaðar	   voru	   í	   fyrirtæki	   1.	   Þegar	  marktækur	  munur	  

kom	  í	   ljós	  var	  sama	  próf	  keyrt	  aftur	  með	  auka	  mælingunni	  og	   í	  öllum	  tilvikum	  kom	  

einnig	  fram	  marktækur	  munur	  með	  þeirri	  mælingu.	  Þá	  þyrfti	  að	  finna	  betri	  mælingu	  

á	  sveigjanleika	  fyrir	  fólk	  sem	  stundar	  vaktavinnu	  en	  erfitt	  er	  að	  mæla	  sveigjanleika	  í	  

dagvinnu	   og	   vaktavinnu	   með	   sömu	   mælingunni	   vegna	   þess	   hve	   ólík	   dagvinna	   og	  

vaktavinna	  eru	   í	  eðli	   sínu.	  Einnig	  var	  svarhlutfallið	  ekki	  hátt	  svo	  að	  ekki	  er	  hægt	  að	  

alhæfa	  niðurstöður	  hvers	  fyrirtækis	  yfir	  á	  það	  fyrirtæki	  en	  niðurstöðu	  ættu	  samt	  að	  

gefa	   ágæta	   hugmynd	   um	   togstreitu	   milli	   vinnu	   og	   fjölskyldu	   meðal	   starfsmanna	  

fyrirtækjanna.	  Fáir	  þátttakendur	  voru	  í	  fyrirtæki	  1	  en	  erfitt	  er	  að	  fá	  marktækan	  mun	  á	  

hópum	  þegar	  fáir	  einstaklingar	  eru	  í	  hópunum.	  	  

Eins	   og	   var	   minnst	   á	   í	   fræðilega	   yfirlitinu	   þá	   getur	   verið	   erfitt	   að	   rannsaka	   áhrif	  

vaktavinnu	   á	   togstreituna	   milli	   vinnu	   og	   fjölskyldulífs.	   Vandamálið	   er	   það	   að	   fólk	  

velur	  sig	  inn	  í	  vaktavinnu	  og	  störf	  með	  óreglulegan	  vinnutíma,	  fólk	  sem	  þolir	  illa	  þess	  

konar	   vinnutíma	  endist	   sjaldan	   lengi	   í	   þannig	   störfum	  eða	   velja	   sér	   yfir	   höfuð	  ekki	  

þess	  konar	   störf.	  Því	  eru	  þeir	   sem	  endast	   í	   vaktavinnu	  betur	   til	  þess	   fallnir	  að	  þola	  

slíkan	  vinnutíma	  og	  hafa	  þá	   jafnvel	  einhverja	  eiginleika	  sem	  þeir	   sem	  velja	  sér	  ekki	  

vaktavinnu	  hafa	  ekki.	  Þá	  þarf	  einnig	  að	  huga	  að	  klasa	  áhrifum	  þar	   sem	  að	  það	  eru	  

ýmsir	   umhverfisþættir	   sem	   tengjast	   vaktavinnu,	   eins	   og	   eðli	   vinnunnar	   sjálfrar	   og	  

umhverfið	   sem	  hún	   á	   sér	   stað	   í,	   sem	   tengjast	   einnig	   slæmri	   heilsu	  og	   velferð.	   Það	  

getur	  verið	  mjög	  erfitt	  að	  slíta	  þessa	  þætti	  í	  sundur	  til	  að	  fá	  bein	  áhrif	  vaktavinnunnar	  

enda	  er	  margt	  sem	  getur	  haft	  áhrif	  á	  togstreitu	  milli	  vinnu	  og	  fjölskyldulífs.	  

Einnig	   þarf	   að	   hafa	   það	   í	   huga	   að	  mat	   einstaklingsins	   á	   eigin	   upplifun	   á	   togstreitu	  

milli	  vinnu	  og	  fjölskyldulífs	  er	  ekki	  endilega	  nákvæmt.	  Ef	  til	  vill	  er	  hann	  ekki	  fær	  um	  

að	  meta	  eða	  á	  erfitt	  með	  að	  viðurkenna	   fyrir	   sjálfum	  sér	  hversu	  mikil	   togstreita	  er	  

milli	   vinnu	   og	   fjölskyldulífs.	   Enda	   er	   hann	   aðeins	   einn	   hluti	   af	   stærri	   heild	   sem	  

fjölskyldan	  er	  og	  ríkir	  ekki	  endilega	  samræmi	  á	  milli	  upplifun	  fjölskyldumeðlima.	  	  

6 Lokaorð	  

Áhugavert	   hefði	   verið	   að	   fá	   fleiri	   fyrirtæki,	   jafnvel	   ríkisreknar	   stofnanir,	   til	   að	   taka	  

þátt	   og	   fá	   þannig	   samanburð	   milli	   fleiri	   og	   fjölbreyttari	   vinnustaða	   en	   vegna	  

tímaskorts	  var	  það	  ekki	  möguleiki.	  Einnig	  væri	  áhugavert	  að	  skoða	  mun	  á	  togstreitu	  

milli	  vinnu	  og	  fjölskyldulífs	  á	  vinnustöðum	  þar	  sem	  búið	  er	  að	  innleiða	  sveigjanlegri	  

vaktakerfi	   til	  að	  sjá	  betur	  hvort	  að	  sveigjanleiki	  hafi	  áhrif	  á	  togstreitu	  milli	  vinnu	  og	  

fjölskyldulífs.	  Rannsakandi	   lærði	  mikið	   við	   gerð	  þessarar	   rannsóknar	   sem	  á	  eftir	   að	  

nýtast	  honum	  og	  vonar	  hann	  að	  niðurstöðurnar	  eigi	  eftir	  að	  nýtast	  þeim	  fyrirtækjum	  

sem	  tóku	  þátt,	  sem	  og	  örðum	  sem	  hafa	  áhuga	  á	  þessu	  efni.	  Á	  milli	  30	  og	  40	  prósent	  

þátttakenda	  upplifðu	  togstreitu	  milli	  vinnu	  og	  fjölskyldulífs	  en	  ekki	  virtist	  vera	  munur	  

milli	   þeirra	   sem	   stunda	   vaktavinnu	   og	   dagvinnu.	   Þó	   var	  munur	  milli	   vaktakerfa	   og	  

virtust	  þeir	  sem	  stunda	  12	  klukkustunda	  vaktir	  upplifa	  minni	  togstreitu	  en	  þeir	  sem	  

eru	   á	   styttri	   vöktum	   líkt	   og	   rannsóknir	   hafa	   gefið	   til	   kynna.	   Við	   hverja	   tilgátu	   eða	  

áhrifaþátt	   var	   athugað	   hvort	   að	  munur	   væri	   á	   upplifun	   á	   togstreitu	   eftir	   því	   hvort	  

stunduð	  er	  vaktavinna	  eða	  dagvinna.	  Hlutfallslega	  virtust,	  í	  flestum	  tilvikum,	  þeir	  sem	  

stunda	   vaktavinnu	   upplifa	  meiri	   togstreitu	  milli	   vinnu	   og	   fjölskyldulífs	   en	   þeir	   sem	  

stunda	  dagvinnu.	  Munurinn	  var	  þó	  ekki	  marktækur	  nema	  í	  tveimur	  tilvikum.	  Þeir	  sem	  

stunda	   dagvinnu	   upplifa	   marktækt	   meiri	   sveigjanleika	   í	   starfi	   en	   þeir	   sem	   stunda	  

vaktavinnu	  og	  þeir	   sem	  stunda	  vaktavinnu	  og	  eiga	  yngsta	  barn	  á	   leikskólaaldri	   eða	  

grunnskólaaldri	   upplifa	  marktækt	  meiri	   togstreitu	   en	   þeir	   sem	   stunda	  dagvinnu	  og	  

eiga	  yngsta	  barn	  á	   leikskólaaldri	  eða	  grunnskólaaldri.	  Ekki	  var	  munur	  milli	  kynjanna	  

enda	   deilist	   ábyrgð	   á	   fjölskyldu	   og	   heimili	   oft	   jafnar	   hér	   á	   landi.	   Ljóst	   er	   að	   aldur	  

barna	  hefur	  áhrif	  en	  eðlilegt	  er	  að	  togstreita	  aukist	  þegar	  börn	  eru	  háðari	  foreldrum	  

sínum	  og	  gera	  meiri	  kröfur	  til	  þeirra.	  Mikilvægt	  er	   fyrir	  stjórnendur	  og	  yfirmenn	  að	  

veita	  starfsfólki	  sýnu	  stuðning	  og	  skilning	  þegar	  að	  börn	  þeirra	  eru	  ung	  og	  meiri	  líkur	  

eru	  á	  togstreitu	  milli	  vinnu	  og	  fjölskyldulífs.	  

Viðauki	  

Hér	  á	  eftir	  kemur	  spurningalistinn	  eins	  og	  hann	  var	  lagður	  fyrir	  í	  fyrirtækjunum.	  Búið	  

er	   að	   sverta	   yfir	   hluta	   svarmöguleikanna	   í	   bakgrunnsspurningahlutanum	   sem	  

innihalda	  nöfn	  fyrirtækjanna	  eða	  annað	  sem	  hægt	  væri	  að	  rekja	  til	  fyrirtækjanna.	  Það	  

var	  gert	  til	  að	  ekki	  yrði	  hægt	  að	  bera	  kennsl	  á	  fyrirtækin	  sem	  tóku	  þátt	  í	  könnuninni.	  

